
    ຄໍາສັບຫຍໍ້ຄໍາສັບຫຍໍ້

UN-Habitat		  United Nations Human Settlements Programme

RISE UP			   Resilient Settlements for the Urban Poor Programme

SIDA			   Swedish International Development Cooperation Agency

USD			   United States Dollar

MVA			   Multilayered Vulnerability Assessment

GMS			   Greater Mekong Subregion

SEZ			   Special Economic Zone

SMEs			   Small and Medium Enterprises

GDP			   Gross Domestic Product

PDR			   People’s Democratic Republic (as in Lao PDR)

NDVI			   Normalized Difference Vegetation Index

BAI			   Burn Area Index

MSA			   Mean Species Abundance Index

ASEAN			   Association of Southeast Asian Nations

ASUS			   ASEAN Sustainable Urbanisation Strategy

LEDS			   Low Emission Development Strategies

GIS			   Geographic Information System

GIRI			   Global Infrastructure Risk Model and Resilience Index

GRID			   Global Resource Information Database

COP28			   28th Conference of the Parties to the UNFCCC

UNFCCC			  United Nations Framework Convention on Climate Change

USGS			   United States Geological Survey

UHI			   Urban Heat Island

6 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



LST			   Land Surface Temperature

TOA			   Top of Atmosphere

NIR			   Near-Infrared (satellite band)

RED / R			   Red Band (satellite band)

PV			   Proportion of Vegetation

LSE			   Land Surface Emissivity

BT			   Brightness Temperature

7ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ເຮືອນດັ້ງເດີມລາວ ໃນນະຄອນປາກເຊ [UN-Habitat, 2025]

ເຮືອນດັ້ງເດີມຍັງຄົງມີປະກົດໃຫ້ເຫັນຢູ່ເຂດໃຈກາງຕົວເມືອງນະຄອນປາກເຊ, ເຊິ່ງ
ຖານຮາກທີ່ບໍ່ເຂັ້ມແຂງເຮັດໃຫ້ເຮືອນເຫຼົ່ານີ້ມີຄວາມບອບບາງຕໍ່ໄພອັນຕະລາຍທາງ
ດ້ານດິນຟ້າອາກາດ.

8 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ສະຫຼຸບສັງລວມໂດຍຫຍໍ້ສະຫຼຸບສັງລວມໂດຍຫຍໍ້

ບົດລາຍງານສະບັບນີ້ ປະເມີນຄວາມບອບບາງຫຼາຍຊັ້ນ (Multilayered 
Vulnerability Assessment - MVA) ສໍາລັບນະຄອນປາກເຊ, ສປປ 
ລາວ, ເຊິ່ງໄດ້ພັດທະນາຂຶ້ນພາຍໃຕ ້ແຜນງານສ້າງຄວາມທົນທານໃຫ້ແກ່
ການຕັ້ງຖິນຖານໃນຕົວເມືອງ ສຳຫຼັບກຸ່ມຄົນທຸກຍາກ (The Resilient 
Settlements for the Urban Poor - RISE UP). ບົດລາຍງານນີ້
ມີຈຸດປະສົງເພື່ອລະບຸຈຸດບອບບາງທີ່ສໍາຄັນ ໃນມິຕິດ້ານຕົວເມືອງ, ສະພາບດິນ
ຟ້າອາກາດ ແລະ ຊີວະນາໆພັນ ເພື່ອເປັນຂໍ້ມູນສໍາລັບການວາງແຜນສ້າງຄວາມ
ທົນທານຂອງຕົວເມືອງທີ່ອີງໃສ່ຫຼັກຖານຕົວຈິງ ແລະ ເປັນທິດທາງໃຫ້ແກ່ການ
ລົງທຶນໃນອະນາຄົດພາຍໃຕ້ແຜນຈັດຕັ້ງປະຕິບັດ ເພື່ອສ້າງຄວາມທົນທານໃຫ້
ແກ່ຕົວເມືອງ.

ໃນຖານະທີ່ເປັນເມືອງເອກຂອງແຂວງຈໍາປາສັກ ແລະ ເປັນເມືອງໃຫຍ່
ອັນດັບສາມຂອງ ສປປ ລາວ, ປາກເຊແມ່ນສູນກາງພາກພື້ນທີ່ສໍາຄັນດ້ານການ
ຄ້າ, ການທ່ອງທ່ຽວ ແລະ ການບໍລິການ. ເຖິງຢ່າງໃດກໍຕາມ, ການຫັນເປັນຕົວ
ເມືອງທີ່ໄວວາ ແລະ ບໍ່ໄດ້ຮັບການວາງທີ່ແຜນລະອຽດ ເຮັດໃຫ້ການຫັນໄປເປັນ
ຕົວເມືອງໄດ້ຂະຫຍາຍຕົວໄວເກີນກວ່າ ການພັດທະນາພື້ນຖານໂຄງລ່າງ ແລະ 
ການປົກປັກຮັກສາສິ່ງແວດລ້ອມ ຈະນໍາທັນ, ເຮັດໃຫ້ມີຄວາມສ່ຽງເພີ່ມຂຶ້ນ 
ແລະ ທັບຊ້ອນກັນ ເຊິ່ງກ່ຽວຂ້ອງກັບການຫັນເປັນຕົວເມືອງ, ການປ່ຽນແປງ
ສະພາບດິນຟ້າອາກາດ ແລະ ການສູນເສຍຊີວະນາໆພັນ.

ວິທີການສຶກສາ: ວິທີການສຶກສາ: ການປະເມີນຄວາມບອບບາງຫຼາຍຊັ້ນ ໄດ້ນໍາໃຊ້ການ
ວິເຄາະພື້ນທີ່ມາດຕະຖານໃນຄວາມລະອຽດ 30 ແມັດ ໂດຍໃຊ້ລະບົບແຜນ
ທີແບບເຮັກຊາກອນ (Hexagon). ຕົວຊີ້ວັດຕ່າງໆໃນສາມມິຕິຄື: ຕົວເມືອງ, 
ການປ່ຽນແປງສະພາບດິນຟ້າອາກາດ, ແລະ ຊີວະນາໆພັນ ໄດ້ຖືກປັບໃຫ້ເປັນ
ມາດຕະຖານ ແລະ ນໍາໄປວິເຄາະເພື່ອລະບຸຈຸດທີ່ມີຄວາມບອບບາງສູງ. ການ
ປະເມີນດັ່ງກ່າວໄດ້ເຊື່ອມໂຍງຂໍ້ມູນທາງພື້ນທີ່ ເຂົ້າກັບການປຶກສາຫາລື ກັບ
ຊຸມຊົນ ເພື່ອຢັ້ງຢືນຜົນການຄົ້ນພົບ ແລະ ສະທ້ອນໃຫ້ເຫັນເຖິງສະພາບຄວາມ
ເປັນຈິງຂອງທ້ອງຖິ່ນ.

ຜົນການໄດ້ຮັບທີ່ສໍາຄັນຜົນການໄດ້ຮັບທີ່ສໍາຄັນ

ການຂະຫຍາຍຕົວເມືອງຢ່າງໄວວາ:ການຂະຫຍາຍຕົວເມືອງຢ່າງໄວວາ: ພື້ນທີ່ປຸກສ້າງໄດ້ເພີ່ມຂຶ້ນຈາກ 15.4 
ຕາລາງກິໂລແມັດ ໃນປີ 2006 ເປັນ 32.8 ຕາລາງກິໂລແມັດ ໃນປີ 2025, 
ເຊິ່ງສະແດງໃຫ້ເຫັນເຖິງການເຕີບໂຕສະເລ່ຍ 0.87 ຕາລາງກິໂລແມັດຕໍ່ປີ 
(ປະມານ 5.6 ສ່ວນຮ້ອຍ), ເຮັດໃຫ້ເກີດການຕັ້ງຖິ່ນຖານບາງສ່ວນທີ່ບໍ່ໄດ້ວາງ
ແຜນລະອຽດລ່ວງໜ້າ ແລະ ສ້າງແຮງກົດດັນຕໍ່ພື້ນຖານໂຄງລ່າງ.

ຄວາມບອບບາງດ້ານສະພາບດິນຟ້າອາກາດ:ຄວາມບອບບາງດ້ານສະພາບດິນຟ້າອາກາດ: ປາກເຊປະເຊີນກັບຄວາມສ່ຽງ
ຕໍ່ໄພນໍ້າຖ້ວມຢ່າງຫຼວງຫຼາຍ ເນື່ອງຈາກທີ່ຕັ້ງຢູ່ບໍລິເວນທົ່ງພຽງລຸ່ມຕໍ່າ ທີ່ເປັນຈຸດ
ບັນຈົບກັນຂອງແມ່ນໍ້າຂອງ ແລະ ແມ່ນໍ້າເຊໂດນ, ບວກກັບລະບົບລະບາຍນໍ້າທີ່
ບໍ່ພຽງພໍ ແລະ ປະລິມານນໍ້າໜ້າດິນທີ່ເພີ່ມຂຶ້ນ. ອຸນຫະພູມທີ່ສູງຂຶ້ນ ແລະ ໄພ
ແຫ້ງແລ້ງ ຍິ່ງເຮັດໃຫ້ເກີດຄວາມກົດດັນຕໍ່ສິ່ງແວດລ້ອມເພີ່ມຂຶ້ນອີກ.

ຄວາມບອບບາງດ້ານຊີວະນາໆພັນ: ຄວາມບອບບາງດ້ານຊີວະນາໆພັນ: ການຕັດໄມ້ທໍາລາຍປ່າ ແລະ ການ
ປ່ຽນແປງສະພາບການນໍາໃຊ້ທີ່ດິນເພື່ອການກະສິກໍາ ແລະ ການພັດທະນາຕົວ
ເມືອງ ກຳລັງເຮັດໃຫ້ຄຸນນະພາບຂອງແຫຼ່ງທີ່ຢູ່ອາໄສ ແລະ ການບໍລິການຂອງ
ລະບົບນິເວດຫຼຸດລົງ, ເຖິງແມ່ນວ່າຕົວເມືອງຈະຢູ່ໃກ້ກັບເຂດອະນຸລັກທີ່ສໍາຄັນ

ກໍຕາມ.
ຊ່ອງຫວ່າງດ້ານພື້ນຖານໂຄງລ່າງ: ການພັດທະນາພື້ນຖານໂຄງລ່າງບໍ່ສາມາດ

ຕອບສະໜອງໄດ້ທັນກັບການເຕີບໂຕຂອງຕົວເມືອງ, ໂດຍສະເພາະແມ່ນລະບົບ
ລະບາຍນໍ້າ, ການປ້ອງກັນນໍ້າຖ້ວມ, ເສັ້ນທາງ ແລະ ການຈັດການຂີ້ເຫຍື້ອ, ເຊິ່ງ
ເຮັດໃຫ້ຊຸມຊົນເຂດຊານເມືອງຂາດແຄນການບໍລິການ.

ຈຸດບອບບາງຫຼາຍຊັ້ນ: ຫຼາຍບ້ານປະສົບກັບຄວາມສ່ຽງທີ່ທັບຊ້ອນກັນ ທັງ
ດ້ານຕົວເມືອງ, ສະພາບດິນຟ້າອາກາດ ແລະ ຊີວະນາໆພັນ. ການປຶກສາຫາລືກັບ
ຊຸມຊົນໄດ້ຢັ້ງຢືນວ່າມີນໍ້າຖ້ວມເກີດຂຶ້ນເລື້ອຍໆ, ເສັ້ນທາງຊຸດໂຊມ ແລະ ລະບົບ
ການຈັດການຂີ້ເຫຍື້ອຍັງບໍ່ໄດ້ມາດຕະຖານ, ໂດຍສະເພາະໃນເຂດຊານເມືອງ.

ຜົນການສຶກສາເຫຼົ່ານີ້ຊີ້ໃຫ້ເຫັນວ່າ ການເຕີບໂຕຂອງຕົວເມືອງທີ່ບໍ່ມີການວາງ
ແຜນ ແມ່ນກຳລັງເພີ່ມຄວາມສ່ຽງຕໍ່ການເກີດໄພນໍ້າຖ້ວມ, ຄວາມຮ້ອນ, ແລະ 
ການເຊື່ອມໂຊມຂອງສິ່ງແວດລ້ອມ, ໂດຍສະເພາະໃນກຸ່ມຊຸມຊົນທີ່ມີຄວາມ
ບອບບາງ ແລະ ຜູ້ທີ່ມີລາຍຮັບຕໍ່າ. ຖ້າບໍ່ມີການແກ້ໄຂ, ປາກເຊຈະປະເຊີນກັບ
ຄວາມສ່ຽງຕໍ່ໄພພິບັດທີ່ເພີ່ມຂຶ້ນ, ການບໍລິການຂອງລະບົບນິເວດທີ່ຫຼຸດລົງ, 
ແລະ ຄວາມບໍ່ສະເໝີພາບໃນການເຂົ້າເຖິງພື້ນຖານໂຄງລ່າງ ແລະ ການບໍລິການ 
ທີ່ຈະນັບມື້ນັບກວ້າງອອກໄປ.

ຂໍ້ສະເໜີແນະ ແລະ ທິດທາງໃນຕໍ່ໜ້າຂໍ້ສະເໜີແນະ ແລະ ທິດທາງໃນຕໍ່ໜ້າ

ຜົນການສຶກສາໄດ້ເນັ້ນໃຫ້ເຫັນເຖິງຄວາມຈໍາເປັນໃນການຈັດຕັ້ວປະຕິບັດ
ງານ ແບບເຊື່ອມສານ ແລະ ອີງໃສ່ຂໍ້ມຸນທາງພື້ນທີ່ເປັນຫຼັກ ເພື່ອແກ້ໄຂຄວາມ
ບອບບາງຫຼາຍຊັ້ນໃນນະຄອນປາກເຊ. ດ້ວຍທີ່ຕັ້ງຂອງນະຄອນເຊິ່ງເປັນຈຸດບັນ
ຈົບກັນຂອງແມ່ນໍ້າຂອງ ແລະ ແມ່ນໍ້າເຊໂດນ, ຄວນໃຫ້ບູລິມະສິດແກ່ການສ້າງ
ຄວາມເຂັ້ມແຂງໃນການຄຸ້ມຄອງຄວາມສ່ຽງໄພນໍ້າຖ້ວມ, ເຊິ່ງລວມເຖິງການ
ປັບປຸງລະບົບລະບາຍນໍ້າ, ການອະນຸລັກ ແລະ ຈໍາກັດ ການຕັ້ງຖິ່ນຖານ ໃນເຂດ
ພື້ນທີ່ຕໍ່ານໍ້າຖ້ວມທາງທຳມະຊາດ, ແລະ ການຄວບຄຸມການນໍາໃຊ້ທີ່ດິນໃຫ້ມີປະ
ສິດທິຜົນຫຼາຍຂຶ້ນໃນເຂດທີ່ສ່ຽງຕໍ່ນໍ້າຖ້ວມ.

ການພັດທະນາຕົວເມືອງຄວນໄດ້ຮັບການຊີ້ນໍາທີ່ດີຂຶ້ນ ເພື່ອຄຸ້ມຄອງການ
ຂະຫຍາຍຕົວທີ່ພວມດຳເນີນຢູ່, ໂດຍສະເພາະໃນເຂດຊານເມືອງທີ່ພື້ນຖານໂຄງ
ລ່າງ ແລະ ການບໍລິການຍັງມີຈໍາກັດ. ການປັບປຸງການເຊື່ອມຕໍ່, ການຈັດການ
ຂີ້ເຫຍື້ອ, ແລະ ການບໍລິການພື້ນຖານ ແມ່ນມີຄວາມຈຳເປັນຢ່າງຍິ່ງ ເພື່ອຫຼຸດ
ຜ່ອນຄວາມບອບບາງ ແລະ ຍົກລະດັບຊີວິດການເປັນຢູ່ຂອງຊຸມຊົນເຫຼົ່ານີ້. ໃນ
ຂະນະດຽວກັນ, ການປົກປັກຮັກສາປ່າໄມ້ ແລະ ເຂດນິເວດອ້ອມຂ້າງ ກໍເປັນສິ່ງ
ສໍາຄັນໃນການຮັກສາການບໍລິການຂອງລະບົບນິເວດ ແລະ ສະໜັບສະໜູນການ
ສ້າງຄວາມທົນທານໃນໄລຍະຍາວ.

ການປະເມີນຄວາມບອບບາງຫຼາຍຊັ້ນ ສະໜອງຖານຂໍ້ມູນຫຼັກຖານ ສໍາ
ລັບ ການສ້າງ ແຜນຈັດຕັ້ງປະຕິບັດເພື່ອສ້າງຄວາມທົນທານ ຂອງຕົວເມືອງ ໃນ
ອະນາຄົດ. ໃນຕໍ່ໜ້າ, ຄວນຈັດບູລິມະສິດໃນການຫັນເອົາຈຸດບອບບາງຈາກ
ຜົນການສຶກສາ ມາເປັນໂຄງການທີ່ມີການກຳນົດເປົ້າໝາຍຊັດເຈນ, ສ້າງຄວາມ
ທົນທານຕໍ່ສະພາບອາກາດ ແລະ ມີຄວາມພ້ອມໃນການລົງທຶນ, ໂດຍໃຫ້
ສອດຄ່ອງກັບບູລິມະສິດແຫ່ງຊາດ ແລະ ຂອບວຽກໃນລະດັບພາກພື້ນ ເພື່ອ
ສະໜັບສະໜູນການພັດທະນາຕົວເມືອງແບບຍືນຍົງ ແລະ ກວມລວມໃນ
ນະຄອນປາກເຊ.

9ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ

1.1 ການປ່ຽນແປງດິນຟ້າອາກາດ, ການຫັນເປັນຕົວ1.1 ການປ່ຽນແປງດິນຟ້າອາກາດ, ການຫັນເປັນຕົວ
ເມືອງ, ແລະ ການປະເມີນຄວາມບອບບາງແບບຊັ້ນ ໃນເມືອງ, ແລະ ການປະເມີນຄວາມບອບບາງແບບຊັ້ນ ໃນ
ຕົວເມືອງຕົວເມືອງ

ພາວະສຸກເສີນດ້ານສະພາບພູມອາກາດມີຄວາມກ່ຽວພັນຢ່າງເລິກເຊິ່ງກັບ
ການຫັນເປັນຕົວເມືອງ, ເຊິ່ງສົ່ງຜົນກະທົບຕໍ່ໂຄງລ່າງພື້ນຖານ, ການບໍລິການ, 
ທີ່ຢູ່ອາໄສ, ແລະ ການດຳລົງຊີວິດໃນຕົວເມືອງ — ເຊິ່ງເປັນບ່ອນທີ່ປະຊາກອນ
ໂລກຫຼາຍກວ່າ 55% ອາໄສຢູ່ ແລະ ຄາດວ່າຈະເພີ່ມຂຶ້ນເກີນ 67% ພາຍໃນ
ປີ 2050. ການຂະຫຍາຍຕົວຂອງຕົວເມືອງຢ່າງໄວວາ, ຄວາມທຸກຍາກ, 
ຄວາມບໍ່ສະເໝີພາບ, ແລະ ການສູນເສຍຊີວະນາໆພັນ ໄດ້ເຮັດໃຫ້ຕົວເມືອງມີ
ຄວາມບອບບາງຫຼາຍຂຶ້ນຕໍ່ກັບອຸນຫະພູມທີ່ສູງຂຶ້ນ, ສະພາບອາກາດທີ່ຮຸນແຮງ, 
ແລະ ລະດັບນໍ້າທະເລທີ່ສູງຂຶ້ນ. ຕົວເມືອງຫຼາຍກວ່າ 90% ແມ່ນຕັ້ງຊ້ອນທັບ
ກັບຈຸດທີ່ມີຊີວະນາໆພັນທີ່ສໍາຄັນ, ເຊິ່ງການຂະຫຍາຍຕົວທີ່ຂາດການຄວບຄຸມ
ໄດ້ທຳລາຍຖິ່ນທີ່ຢູ່ອາໄສຕາມທຳມະຊາດ ແລະ ຫຼຸດຜ່ອນຄວາມເຂັ້ມແຂງຕໍ່
ສະພາບພູມອາກາດ. ເພື່ອຕອບສະໜອງຕໍ່ບັນຫາດັ່ງກ່າວ, ບັນດາຕົວເມືອງຕ່າງ
ໆເລີ່ມຮັບຮູ້ເຖິງຄຸນຄ່າຂອງການວາງແຜນຜັງພື້ນທີ່ ແລະ ການປົກປ້ອງລະບົບ
ນິເວດ ເພື່ອສົ່ງເສີມທັງສຸຂະພາວະຂອງມະນຸດ ແລະ ຊີວະນາໆພັນ.

ໃນສະພາບລວມຂອງ ສປປ ລາວ, ປະເທດພວມຢູ່ໃນໄລຍະການຫັນເປັນ
ຕົວເມືອງຢ່າງໄວວາ, ໂດຍມີຕົວເມືອງເກີດໃໝ່ຫຼາຍແຫ່ງທີ່ຖືກຜັກດັນໂດຍ
ການເຕີບໂຕທາງເສດຖະກິດຢ່າງກ້າວກະໂດດ ແລະ ການຍົກຍ້າຍຖິ່ນຖານ
ຈາກຊົນນະບົດສູ່ຕົວເມືອງໃນໄລຍະທົດສະວັດທີ່ຜ່ານມາ. ແນວໃດກໍຕາມ, 
ການຂະຫຍາຍຕົວຂອງຕົວເມືອງນີ້ສ່ວນໃຫຍ່ແມ່ນເກີດຂຶ້ນໂດຍຂາດການ
ວາງແຜນ ຫຼື ລະບຽບການທີ່ເໝາະສົມ. ໃນຖານະທີ່ເປັນໜຶ່ງໃນປະເທດທີ່ມີ
ຄວາມບອບບາງຕໍ່ສະພາບພູມອາກາດທີ່ສຸດໃນໂລກ, ສປປ ລາວ ພວມປະເຊີນ
ກັບໄພຄຸກຄາມທີ່ເພີ່ມຂຶ້ນຈາກ ນໍ້າຖ້ວມ, ແຫ້ງແລ້ງ, ພາຍຸໝູນເຂດຮ້ອນ, 
ແລະ ເຫດການສະພາບອາກາດທີ່ຮຸນແຮງ. ການຂາດການປະສານງານໃນການ
ວາງແຜນຜັງເມືອງ, ການຄຸ້ມຄອງຄວາມສ່ຽງໄພພິບັດ, ການບໍລິການພື້ນຖານ, 
ແລະ ມາດຕະການປ້ອງກັນໄພອັນຕະລາຍໃນຕົວເມືອງທີ່ພວມເຕີບໂຕເຫຼົ່າ
ນີ້ ພວມເຮັດໃຫ້ຄວາມສ່ຽງເພີ່ມທະວີຂຶ້ນ. ຫາກຂາດໂຄງລ່າງພື້ນຖານທີ່ເຂັ້ມ

ແຂງ ແລະ ຍຸດທະສາດການພັດທະນາທີ່ຄຳນຶງເຖິງສະພາບ
ພູມອາກາດ, ການເຕີບໂຕຂອງຕົວເມືອງທີ່ບໍ່ມີແບບແຜນໃນ 
ສປປ ລາວ ຈະຍິ່ງເຮັດໃຫ້ຜົນກະທົບທາງລົບ, ຄວາມຮຸນແຮງ 
ແລະ ຄວາມກົດດັນ ທີ່ເກີດຈາກການປ່ຽນແປງດິນຟ້າອາກາດ
ຕໍ່ທັງ ປະຊາຊົນ, ໂຄງລ່າງພື້ນຖານ, ລະບົບຕ່າງໆ, ແລະ 
ສິ່ງແວດລ້ອມ ມີຄວາມຮຸນແຮງຂຶ້ນ.

ແຜນງານສ້າງຄວາມທົນທານໃຫ້ແກ່ການຕັ້ງຖິນຖານ
ໃນຕົວເມືອງ ສຳຫຼັບກຸ່ມຄົນທຸກຍາກ  ຂອງອົງການ UN-
Habitat ໄດ້ແກ້ໄຂສິ່ງທ້າທາຍເຫຼົ່ານີ້ໂດຍຜ່ານວິທີການ
ແບບຫຼາຍມິຕິ, ໂດຍມຸ່ງເນັ້ນໃສ່ກຸ່ມຄົນທີ່ດ້ອຍໂອກາດ, ຜູ້
ທຸກຍາກໃນຕົວເມືອງທີ່ອາໄສຢູ່ໃນເຂດບໍ່ເປັນລະບຽບ, ມີ
ລາຍໄດ້ຕໍ່າ, ແລະ ເຂດທີ່ມີຄວາມສ່ຽງຕໍ່ໄພອັນຕະລາຍ. ດ້ວຍ
ການລະດົມທຶນໄດ້ຫຼາຍກວ່າ 150 ລ້ານໂດລາສະຫະລັດໃນ
ທົ່ວໂລກຕັ້ງແຕ່ປີ 2019, RISE UP ໄດ້ສະໜັບສະໜູນ
ການພັດທະນາໂຄງລ່າງພື້ນຖານ, ເນື້ອທີ່ສີຂຽວ, ແລະ ການ
ຟື້ນຟູລະບົບນິເວດໃນ 28 ປະເທດ. ໂຄງການຕ່າງໆລວມມີ 
ການຟື້ນຟູປ່າຊາຍເລນໃນກໍາປູເຈຍ ແລະ ໂຄງລ່າງພື້ນຖານທີ່
ທົນທານຕໍ່ນໍ້າຖ້ວມໃນອາຟຣິກາຕາເວັນອອກສ່ຽງໃຕ້, ເຊິ່ງ
ສະແດງໃຫ້ເຫັນເຖິງຄວາມກ່ຽວພັນລະຫວ່າງຄວາມເຂັ້ມແຂງ
ຕໍ່ສະພາບພູມອາກາດ ແລະ ຊີວະນາໆພັນ. ສປປ ລາວ ໄດ້ເຂົ້າ
ເປັນສ່ວນໜຶ່ງຂອງແຜນງານ RISE UP ໃນປີ 2024 ເມື່ອ
ສອງຕົວເມືອງ ຄື ນະຄອນປາກເຊ ແລະ ນະຄອນໄກສອນ 
ພົມວິຫານ ໄດ້ຖືກຄັດເລືອກໃຫ້ເປັນສ່ວນໜຶ່ງຂອງພື້ນທີ່
ເປົ້າໝາຍຂອງແຜນງານ.

ເພື່ອເປັນບ່ອນອີງໃນການຈັດຕັ້ງປະຕິບັດ, RISE UP 
ໄດ້ພັດທະນາເຄື່ອງມື ການປະເມີນຄວາມບອບບາງແບບ
ຊັ້ນ (MVA), ເຊິ່ງສ້າງແຜນທີ່ສະແດງໃຫ້ເຫັນການເຊື່ອມ

ຄວາມເປັນມາ ແລະ ສະພາບລວມຄວາມເປັນມາ ແລະ ສະພາບລວມ

ວິກິດການດ້ານສະພາບການປ່ຽນແປງດິນຟ້າອາກາດ ແລະ ການຂະຫຍາຍຕົວຂອງຕົວເມືອງຢ່າງໄວວາ ແມ່ນກຳລັງເພີ່ມຄວາມສ່ຽງໃນຕົວເມືອງຕ່າງໆ, ໂດຍ
ສະເພາະສຳລັບຊຸມຊົນຜູ້ທຸກຍາກ, ແລະ ກຳລັງເຮັດໃຫ້ທຳມະຊາດທີ່ຊ່ວຍປົກປ້ອງເຮົາຊຸດໂຊມລົງ. ໃນ ສປປ ລາວ, ແຜນງານ RISE UP ຂອງອົງການ UN-
Habitat ແມ່ນກຳລັງນຳໃຊ້ການປະເມີນຄວາມບອບບາງຫຼາຍຊັ້ນ (MVA) ເພື່ອສ້າງແຜນທີ່ຈຸດທີ່ມີຄວາມບອບບາງສູງ ໃນນະຄອນປາກເຊ ແລະ ນະຄອນ
ໄກສອນ ພົມວິຫານ, ພ້ອມທັງເປັນທິດທາງໃຫ້ແກ່ການສ້າງແຜນຈັດຕັ້ງປະຕິບັດເພື່ອສ້າງຄວາມທົນທານ ທີ່ແທດເໝາະກັບຕົວຈິງ ແລະ ມີສ່ວນຮ່ວມ.

ໂຍງກັນລະຫວ່າງ ໄພອັນຕະລາຍດ້ານພູມອາກາດ, ການຂະຫຍາຍຕົວຂອງຕົວ
ເມືອງ, ແລະ ການສູນເສຍຊີວະນາໆພັນ. ວິທີການນີ້ຊ່ວຍກໍານົດຈຸດທີ່ມີຄວາມ
ບອບບາງສູງ ແລະ ສະໜັບສະໜູນການວາງແຜນສ້າງຄວາມເຂັ້ມແຂງໃຫ້ແກ່
ຕົວເມືອງແບບມີສ່ວນຮ່ວມ ແລະ ອີງໃສ່ຂໍ້ມູນທີ່ຊັດເຈນ. ອຸປະສັກທີ່ສໍາຄັນຕໍ່
ການປະເມີນທີ່ມີປະສິດທິພາບໃນ ສປປ ລາວ ລວມມີ ການບໍລິຫານຈັດການ
ທີ່ກະຈັດກະຈາຍ, ຂໍ້ມູນທີ່ມີຈຳກັດ ແລະ ບໍ່ໜ້າເຊື່ອຖື, ແລະ ການຂາດການມີ
ສ່ວນຮ່ວມຂອງຊຸມຊົນ — ໂດຍສະເພາະສໍາລັບກຸ່ມທີ່ມີຄວາມບອບບາງທີ່ສຸດ, 
ລວມທັງຜູ້ທຸກຍາກໃນຕົວເມືອງ, ເຊິ່ງເປັນຜູ້ທີ່ປະເຊີນກັບຄວາມສ່ຽງສູງສຸດ 
ແຕ່ມີສິດມີສຽງໜ້ອຍທີ່ສຸດໃນການຕັດສິນໃຈ.

ບົດລາຍງານສະບັບນີ້ ປະກອບສ່ວນເຂົ້າໃນໂຄງການ RISE UP "ການ
ເລັ່ງລັດການຈັດຕັ້ງປະຕິບັດສັນຍາປາຣີ" ໂດຍການນໍາໃຊ້ເຄື່ອງມື MVA ໃນ
ຕົວເມືອງຕ່າງໆໃນທົ່ວ ໂບລິເວຍ, ສີລັງກາ, ອາຟຣິກາໃຕ້, ໂຄລຳເບຍ, ເອທິ
ໂອປີ, ຈໍແດນ, ມາດາກາສະກາ, ສປປ ລາວ ແລະ ຕູນີຊີ. ບົດລາຍງານໄດ້ນໍາ
ສະເໜີຜົນການສຶກສາເບື້ອງຕົ້ນຈາກການສ້າງແຜນທີ່ ແລະ ການວິເຄາະ, ເຊິ່ງ
ເປັນພື້ນຖານໃຫ້ແກ່ການວາງແຜນຈັດຕັ້ງປະຕິບັດທີ່ເສີມສ້າງຂີດຄວາມສາມາດ
ຂອງທ້ອງຖິ່ນ ແລະ ເປັນບ່ອນອີງໃຫ້ແກ່ຍຸດທະສາດການສ້າງຄວາມເຂັ້ມແຂງທີ່
ມີເປົ້າໝາຍຊັດເຈນ.

ຈຸດປະສົງຂອງໂຄງການ RISE UP [Multilayered vulnerability assessment handbook, 2024]

2.1  ທີ່ຕັ້ງ ແລະ ພູມສັນຖານ ທີ່ຕັ້ງ ແລະ ພູມສັນຖານ

ນະຄອນປາກເຊ ຕັ້ງຢູ່ໃນຈຸດຍຸດທະສາດຂອງພາກໃຕ້ ສປປ ລາວ, ເຮັດໃຫ້
ຕົວເມືອງແຫ່ງນີ້ເປັນສູນກາງການຂົນສົ່ງ ແລະ ການຄ້າທີ່ສໍາຄັນ ບໍ່ພຽງແຕ່ສໍາ
ລັບແຂວງຈຳປາສັກເທົ່ານັ້ນ, ແຕ່ລວມໄປເຖິງທົ່ວພາກໃຕ້ຂອງ ສປປ ລາວ. ຕົວ
ເມືອງຕັ້ງຢູ່ເຂດທົ່ງພຽງທີ່ມີລະດັບຄວາມສູງປະມານ 102 ແມັດ ຈາກລະດັບນໍ້າ
ທະເລ, ອ້ອມຮອບດ້ວຍພູເຂົາທີ່ສ້າງຄວາມສວຍງາມທາງທຳມະຊາດ ແລະ ມີ
ຄວາມສໍາຄັນທາງດ້ານສິ່ງແວດລ້ອມ. ພູມສັນຖານຂອງນະຄອນປາກເຊ ຕັ້ງຢູ່ເທິງ
ຈຸດຕັດກັນຂອງເສັ້ນທາງການຄ້າພາກພື້ນທີ່ສໍາຄັນ, ເຊື່ອມຕໍ່ ສປປ ລາວ ກັບ ກໍາ
ປູເຈຍ, ໄທ, ແລະ ຫວຽດນາມ. ສິ່ງນີ້ເຮັດໃຫ້ຕົວເມືອງມີບົດບາດສໍາຄັນໃນການ
ພັດທະນາເສດຖະກິດພາກພື້ນ, ໂດຍສະເພາະແມ່ນການສົ່ງອອກກາເຟຈາກພູ
ພຽງບໍລິເວນ ເຊິ່ງເປັນໜຶ່ງໃນເຂດກະສິກໍາທີ່ສໍາຄັນຂອງປະເທດ.

ທາງດ້ານພູມສາດ, ນະຄອນປາກເຊ ຕັ້ງຢູ່ໃກ້ກັບແຫຼ່ງຊັບພະຍາກອນ
ທຳມະຊາດທີ່ສໍາຄັນ, ລວມທັງແມ່ນໍ້າຂອງ ເຊິ່ງເປັນແຫຼ່ງຊັບພະຍາກອນນໍ້າທີ່
ຈຳເປັນ ແລະ ເປັນເຂດແດນທຳມະຊາດ. ທີ່ຕັ້ງຂອງຕົວເມືອງທີ່ຢູ່ລະຫວ່າງແມ່ນໍ້າ 
ແລະ ພູເຂົາ ໄດ້ກໍານົດຮູບແບບຜັງເມືອງ ແລະ ການພັດທະນາໂຄງລ່າງພື້ນຖານ
ມາແຕ່ດົນນານ, ແຕ່ໃນຂະນະດຽວກັນ ມັນກໍເຮັດໃຫ້ນະຄອນປາກເຊມີຄວາມ
ສ່ຽງຕໍ່ສິ່ງທ້າທາຍດ້ານສິ່ງແວດລ້ອມ ເຊັ່ນ: ນໍ້າຖ້ວມໃນລະດູຝົນ ແລະ ຄວາມ
ບອບບາງຕໍ່ຜົນກະທົບຈາກການປ່ຽນແປງດິນຟ້າອາກາດ.

2.2 ປະຫວັດຄວາມເປັນມາ ແລະ ການ ປະຫວັດຄວາມເປັນມາ ແລະ ການ
ຂະຫຍາຍຕົວຂອງຕົວເມືອງຂະຫຍາຍຕົວຂອງຕົວເມືອງ

ນະຄອນປາກເຊ ໄດ້ຖືກສ້າງຕັ້ງຂຶ້ນໃນຕົ້ນສະຕະວັດ
ທີ 20 ໂດຍຝຣັ່ງ ເພື່ອເປັນສ່ວນໜຶ່ງຂອງການປົກຄອງແບບ
ຫົວເມືອງຂຶ້ນໃນ ສປປ ລາວ. ຕະຫຼອດຫຼາຍທົດສະວັດທີ່
ຜ່ານມາ, ຕົວເມືອງແຫ່ງນີ້ໄດ້ຫັນປ່ຽນຈາກດ່ານນອກນ້ອຍ
ໆໃນສະໄໝຫົວເມືອງຂຶ້ນ ກາຍມາເປັນສູນກາງຕົວເມືອງທີ່
ສໍາຄັນທີ່ສຸດແຫ່ງໜຶ່ງຂອງ ສປປ ລາວ. ການພັດທະນາຂອງ
ນະຄອນປາກເຊ ໄດ້ຮັບອິດທິພົນຢ່າງຫຼວງຫຼາຍຈາກທີ່ຕັ້ງ
ຍຸດທະສາດ ຢູ່ບໍລິເວນຈຸດບັນຈົບກັນຂອງແມ່ນໍ້າຂອງ ແລະ 
ແມ່ນໍ້າເຊໂດນ, ເຊິ່ງເປັນປັດໄຈຊຸກຍູ້ການເຕີບໂຕໃນຖານະ
ສູນກາງການຄ້າ.

ພາຍຫຼັງ ສປປ ລາວ ໄດ້ຮັບເອກະລາດ, ນະຄອນປາກ
ເຊ ໄດ້ປະເຊີນກັບການເພີ່ມຂຶ້ນຂອງປະຊາກອນຢ່າງໄວ
ວາ ໂດຍມີແຮງຜັກດັນຈາກການຍົກຍ້າຍຖິ່ນຖານຈາກເຂດ
ຊົນນະບົດ ເພື່ອສະແຫວງຫາໂອກາດທາງເສດຖະກິດທີ່ດີ
ກວ່າ. ການຫັນປ່ຽນນີ້ໄດ້ນໍາມາຊຶ່ງການປ່ຽນແປງທີ່ສໍາຄັນ
ໃນໂຄງລ່າງພື້ນຖານດ້ານກາຍະພາບ ແລະ ສັງຄົມຂອງຕົວ
ເມືອງ, ເຮັດໃຫ້ມີຄວາມຈຳເປັນໃນການຂະຫຍາຍທີ່ຢູ່ອາໄສ, 
ການຂົນສົ່ງ ແລະ ການບໍລິການພື້ນຖານ. ໃນຊຸມທົດສະວັດ
ທີ່ຜ່ານມາ, ນະຄອນປາກເຊ ໄດ້ມີການເຊື່ອມໂຍງເຂົ້າກັບ
ເຄືອຂ່າຍເສດຖະກິດພາກພື້ນຫຼາຍຂຶ້ນ, ເຊິ່ງຍິ່ງເປັນການ
ກະຕຸ້ນການພັດທະນາໃນຖານະສູນກາງການພານິດ. ແນວໃດ
ກໍຕາມ, ການເຕີບໂຕນີ້ກໍມາພ້ອມກັບສິ່ງທ້າທາຍຕ່າງໆ ເຊັ່ນ: 
ຄວາມຕ້ອງການໃນການປັບປຸງໂຄງລ່າງພື້ນຖານ ແລະ ການ
ຄຸ້ມຄອງການຂະຫຍາຍຕົວຢ່າງໄວວາຂອງເຂດທີ່ຢູ່ອາໄສທີ່ບໍ່
ເປັນລະບຽບ.

ການປ່ຽນແປງດິນຟ້າອາກາດ, ການຫັນເປັນຕົວການປ່ຽນແປງດິນຟ້າອາກາດ, ການຫັນເປັນຕົວ
ເມືອງ ແລະ ຊີວະນາໆພັນ ໃນນະຄອນປາກເມືອງ ແລະ ຊີວະນາໆພັນ ໃນນະຄອນປາກ
ເຊ, ສປປ ລາວເຊ, ສປປ ລາວ

ອີງຕາມການສຶກສາຫຼ້າສຸດ1  ລະບຸວ່າ ປະຊາກອນໄດ້
ເພີ່ມຂຶ້ນ 32.30% ຈາກ 78,669 ຄົນ ໃນປີ 2005 
ມາເປັນ 116,200 ຄົນ ໃນປີ 2020. ການພັດທະນາທາງ
ດ້ານເສດຖະກິດກໍມີຄວາມຊັດເຈນເຊັ່ນກັນ, ໂດຍ GDP 
ຕໍ່ຫົວຄົນ ເພີ່ມຂຶ້ນ 56.86%, ຈາກ 1,097 ໂດລາ ໃນປີ 
2005 ມາເປັນ 2,543 ໂດລາ ໃນປີ 2020. ນອກຈາກນີ້, 
ເນື້ອທີ່ການກໍ່ສ້າງຂອງຕົວເມືອງໄດ້ຂະຫຍາຍຕົວ 47.03%, 
ເພີ່ມຂຶ້ນຈາກ 285 ເຮັກຕາ ໃນປີ 2005 ມາເປັນ 538 
ເຮັກຕາ ໃນປີ 2020. ສໍາລັບເຂດເທດສະບານນະຄອນ
ປາກເຊ, ການເຕີບໂຕຂອງເນື້ອທີ່ການກໍ່ສ້າງບັນລຸເຖິງ 
46.35%, ເພີ່ມຂຶ້ນຈາກ 279 ເຮັກຕາ ເປັນ 520 ເຮັກຕາ 
ໃນປີ 2020. ເນື້ອທີ່ສິ່ງປຸກສ້າງສ່ວນໃຫຍ່ແມ່ນກະຈຸກຕົວຢູ່
ໃຈກາງເມືອງ ເຊິ່ງກວມເອົາ 96.65% ຂອງເນື້ອທີ່ທັງໝົດ, 
ແລະ ຈຳນວນອາຄານໄດ້ເພີ່ມຂຶ້ນ 45.18%, ຈາກ 17,262 
ຫຼັງ ໃນປີ 2005 ມາເປັນ 30,870 ຫຼັງ ໃນປີ 2020.

1	 http://www.su-journal.com/index.php/su/article/
view/771/535

ແຜນທີ່ ນະຄອນປາກເຊ, ສປປ ລາວ [UN-Habitat/Lao PDR, 2025]

ພາບມຸມສູງຂອງແມ່ນໍ້າເຊໂດນ ແລະ ແມ່ນໍ້າຂອງ ໃນເຂດໃຈກາງຕົວເມືອງປາກເຊ, ສປປ ລາວ.[Noy Khantivong, 2022]

ນະຄອນປາກເຊ ມີປະຊາກອນປະມານ 89,797 ຄົນ ໃນປີ 20242, 
ເຊິ່ງເຮັດໃຫ້ເປັນຕົວເມືອງທີ່ໃຫຍ່ເປັນອັນດັບສາມໃນ ສປປ ລາວ. ຈຳນວນ
ປະຊາກອນຂອງຕົວເມືອງໄດ້ເພີ່ມຂຶ້ນຢ່າງຕໍ່ເນື່ອງຕະຫຼອດຫຼາຍປີທີ່ຜ່ານມາ, 
ເຊິ່ງໄດ້ຮັບແຮງຊຸກຍູ້ທັງຈາກການຂະຫຍາຍຕົວຕາມທຳມະຊາດ ແລະ ການ
ຍົກຍ້າຍຖິ່ນຖານມາຈາກເຂດຊົນນະບົດອ້ອມຂ້າງ. ປະມານ 87.5% ຂອງ
ປະຊາກອນແມ່ນອາໄສຢູ່ໃນເຂດຕົວເມືອງ3, ເຊິ່ງສະທ້ອນໃຫ້ເຫັນເຖິງບົດບາດ
ຂອງນະຄອນໃນຖານະເປັນສູນກາງຕົວເມືອງຫຼັກໃນພາກໃຕ້ຂອງ ສປປ ລາວ.

ກໍາລັງແຮງງານທີ່ມີການເຄື່ອນໄຫວໃນນະຄອນປາກເຊ ກວມເອົາປະມານ 
60% ຂອງປະຊາກອນທັງໝົດ, ໂດຍສ່ວນໃຫຍ່ແມ່ນປະກອບອາຊີບໃນ
ຂະແໜງບໍລິການ4. ພະນັກງານລັດຖະກອນກວມເອົາ 27% ຂອງກໍາລັງ
ແຮງງານ, ໃນຂະນະທີ່ 13% ແມ່ນເຮັດອາຊີບກະສິກໍາ. ສ່ວນອີກ 60% 
ແມ່ນປະກອບມີ ພໍ່ຄ້າຊາວຂາຍ, ຜູ້ໃຫ້ບໍລິການ ແລະ ແຮງງານລາຍວັນ. ເຖິງ
ແມ່ນວ່າມີການເຕີບໂຕທາງເສດຖະກິດ, ແຕ່ນະຄອນປາກເຊຍັງຄົງປະເຊີນກັບ
ບັນຫາຄວາມທຸກຍາກ, ໂດຍມີປະຊາກອນ 14.9% ທີ່ອາໄສຢູ່ໃຕ້ເສັ້ນຄວາມ
ທຸກຍາກ, ເຊິ່ງເນັ້ນໃຫ້ເຫັນເຖິງຄວາມຈຳເປັນໃນການມີຂໍ້ລິເລີ່ມເພື່ອການ
ພັດທະນາແບບມີສ່ວນຮ່ວມ5.
2 https://www.citypopulation.de/en/Lao PDR/admin/champasack/1601__
pakxe/
3 Population and Housing Census 2015
4 Pakse Urban Environmental Improvement Project https://www.adb.org/sites/
default/files/linked-documents/43316-012-lao-oth-09.pdf
5 Pakse Urban Environmental Improvement Project https://www.adb.

2.3 ປະຊາກອນປະຊາກອນ

ການກະຈາຍຕົວຂອງປະຊາກອນໃນນະຄອນປາກເຊ ໃນປີ 2024 
[UN-Habitat/Lao PDR, 2025]

2.4 ຂະແໜງການເສດຖະກິດທີ່ສໍາຄັນຂະແໜງການເສດຖະກິດທີ່ສໍາຄັນ

ເສດຖະກິດຂອງນະຄອນປາກເຊມີຄວາມຫຼາກຫຼາຍ ແຕ່
ແມ່ນອີງໃສ່ຂະແໜງການບໍລິການເປັນຫຼັກ, ເຊິ່ງປະກອບ
ສ່ວນເຖິງ 73.39% ຂອງ GDP ຂອງນະຄອນໃນປີ 
2019. ຂະແໜງການນີ້ລວມມີ ການທ່ອງທ່ຽວ, ການ
ຄ້າຂາຍຍ່ອຍ, ແລະ ການບໍລິການສາທາລະນະ, ເຊິ່ງທັງໝົດ
ນີ້ແມ່ນໄດ້ຮັບຜົນປະໂຫຍດຈາກທີ່ຕັ້ງຍຸດທະສາດຂອງ
ປາກເຊ ໃນຖານະທີ່ເປັນສູນກາງການຂົນສົ່ງສໍາລັບພາກໃຕ້
ຂອງ ສປປ ລາວ. ການທີ່ຕົວເມືອງຕັ້ງຢູ່ໃກ້ກັບສະຖານທີ່
ທ່ອງທ່ຽວທີ່ສໍາຄັນ ເຊັ່ນ: ວັດພູຈຳປາສັກ ເຊິ່ງເປັນມໍລະດົກ
ໂລກຂອງອົງການ UNESCO ແລະ ພູພຽງບໍລິເວນ, ໄດ້
ຍິ່ງສົ່ງເສີມບົດບາດຂອງນະຄອນໃນຖານະເປັນສູນກາງການ
ທ່ອງທ່ຽວ.

ຂະແໜງອຸດສາຫະກໍາ ແລະ ຫັດຖະກໍາ ກວມເອົາ 
22.6% ຂອງເສດຖະກິດນະຄອນ, ໂດຍທີ່ການຜະລິດ 
ແລະ ຜະລິດຕະພັນຫັດຖະກໍາມີບົດບາດສໍາຄັນໃນການສ້າງ
ວຽກເຮັດງານທຳ. ຂະແໜງກະສິກໍາ, ເຖິງວ່າຈະມີຂະໜາດ
ນ້ອຍກວ່າ, ແຕ່ກໍປະກອບສ່ວນ 4.35% ເຂົ້າໃນ GDP6, 
ໂດຍມີການຜະລິດກາເຟເປັນກິດຈະກໍາທາງເສດຖະກິດທີ່
ໂດດເດັ່ນໃນເຂດອ້ອມຂ້າງ. ນະຄອນປາກເຊຍັງເຮັດໜ້າທີ່
ເປັນປະຕູສູ່ການສົ່ງອອກສິນຄ້າກະສິກໍາ, ໂດຍສະເພາະແມ່ນ
ກາເຟທີ່ປູກຢູ່ໃນເຂດພູພຽງບໍລິເວນທີ່ມີຄວາມອຸດົມສົມບູນ.

6 Pakse and Kaysone Phomvihane City GHG Inventory 2019

ໄລຍະເວລາການເດີນທາງຈາກນະຄອນປາກເຊ ຫາ ສະຖານທີ່
ມໍລະດົກໂລກຂອງອົງການ  

2.5.1 ສະພາບພູມອາກາດຂອງນະຄອນປາກເຊສະພາບພູມອາກາດຂອງນະຄອນປາກເຊ

ນະຄອນປາກເຊ ມີສະພາບພູມອາກາດແບບຮ້ອນຊຸ່ມ ເຊິ່ງແບ່ງອອກເປັນ
ລະດູຝົນ ແລະ ລະດູແລ້ງຢ່າງຊັດເຈນ. ອຸນຫະພູມມີການຜັນແປແຕ່ 17°C 
ຫາ 39°C, ໂດຍມີປະລິມານນໍ້າຝົນສະເລ່ຍຕໍ່ປີຢູ່ທີ່ 2,127 ມມ7. ແນວໃດ
ກໍຕາມ, ການປ່ຽນແປງດິນຟ້າອາກາດພວມສົ່ງຜົນກະທົບຕໍ່ຕົວເມືອງແລ້ວ, 
ໂດຍມີການຄາດຄະເນວ່າ ອຸນຫະພູມສະເລ່ຍລາຍເດືອນຈະເພີ່ມຂຶ້ນ 1.37°C 
ພາຍໃນປີ 20508. ນະຄອນປາກເຊ ມີຄວາມບອບບາງເປັນພິເສດຕໍ່ກັບນໍ້າ
ຖ້ວມ, ເຊິ່ງສ້າງຄວາມສ່ຽງຢ່າງຫຼວງຫຼາຍຕໍ່ໂຄງລ່າງພື້ນຖານ ແລະ ປະຊາກອນ, 
ໂດຍສະເພາະໃນຊ່ວງລະດູຝົນ ເຊິ່ງເປັນໄລຍະທີ່ມີປະລິມານນໍ້າຝົນຕົກເຖິງ 
85% ຂອງໝົດປີ.

ນະຄອນປາກເຊ ມີຄວາມສ່ຽງສູງຕໍ່ນໍ້າຖ້ວມ ຍ້ອນການປະສົມປະສານລະ
ຫວ່າງປັດໄຈທາງດ້ານພູມສັນຖານ, ສະພາບອາກາດ ແລະ ເສດຖະກິດ-ສັງຄົມ. 
ຕົວເມືອງຕັ້ງຢູ່ເຂດທົ່ງພຽງລຸ່ມ ບໍລິເວນຈຸດບັນຈົບຂອງແມ່ນໍ້າຂອງ ແລະ 
ແມ່ນໍ້າເຊໂດນ, ເຊິ່ງຝົນຕົກໜັກຕາມລະດູການ ແລະ ການປ່ອຍນໍ້າຈາກແຫຼ່ງ

7 https://Lao PDRis.lsb.gov.la
8 https://laopdr.un.org/sites/default/files/2019-08/2014%20Cities%20and%20
Climate%20Change_Pakse.pdf

2.5 ສິ່ງແວດລ້ອມ, ຊີວະນາໆພັນ ແລະ ສະພາບພູມອາກາດສິ່ງແວດລ້ອມ, ຊີວະນາໆພັນ ແລະ ສະພາບພູມອາກາດ

ນໍ້າທາງຕອນເໜືອ ມັກຈະເຮັດໃຫ້ນໍ້າລົ້ນລະບົບລະບາຍນໍ້າ
ທີ່ມີຈຳກັດ ແລະ ເກີດນໍ້າຖ້ວມຂັງ. ການຂະຫຍາຍຕົວຂອງ
ຕົວເມືອງຢ່າງໄວວາ ໄດ້ເຂົ້າໄປປ່ຽນແທນເນື້ອທີ່ຊຸ່ມນໍ້າ ແລະ 
ທົ່ງຮາບຮັບນໍ້າທຳມະຊາດ ໃຫ້ກາຍເປັນເຂດສິ່ງປຸກສ້າງທີ່ມີ
ໂຄງລ່າງພື້ນຖານໜາແໜ້ນ ແລະ ພື້ນຜິວທີ່ນໍ້າຊຶມຜ່ານບໍ່ໄດ້, 
ເຮັດໃຫ້ຄວາມສາມາດໃນການດູດຊຶມນໍ້າຫຼຸດລົງ ແລະ ເພີ່ມ
ປະລິມານນໍ້າໄຫຼນອງໜ້າດິນ, ໃນຂະນະທີ່ເຂດທີ່ຢູ່ອາໄສທີ່ບໍ່
ເປັນລະບຽບ ແລະ ຊຸມຊົນແຄມນໍ້າທີ່ມີປະຊາກອນໜາແໜ້ນ 
ແມ່ນກຸ່ມທີ່ເປີດຮັບຄວາມສ່ຽງຫຼາຍທີ່ສຸດ. ຄວາມສ່ຽງທາງ
ກາຍະພາບເຫຼົ່ານີ້ ຍິ່ງຮຸນແຮງຂຶ້ນຍ້ອນຄວາມບອບບາງດ້ານ
ເສດຖະກິດ-ສັງຄົມ, ເນື່ອງຈາກຫຼາຍຄົວເຮືອນມີຂີດຄວາມ
ສາມາດດ້ານການເງິນ, ໂຄງລ່າງພື້ນຖານ ແລະ ຊັບພະຍາກອນ
ທີ່ຈຳກັດ ໃນການຮັບມື ຫຼື ຟື້ນຟູຈາກເຫດການນໍ້າຖ້ວມ. ປັດ
ໄຈທັງໝົດນີ້ ບໍ່ວ່າຈະເປັນການເປີດຮັບຄວາມສ່ຽງທີ່ສູງຂຶ້ນ, 
ຄວາມອ່ອນໄຫວ, ແລະ ຂີດຄວາມສາມາດໃນການປັບຕົວທີ່
ຈຳກັດຂອງປະຊາກອນ, ໂຄງລ່າງພື້ນຖານ ແລະ ລະບົບຕ່າງ
ໆ ໄດ້ເຮັດໃຫ້ນະຄອນປາກເຊມີຄວາມສ່ຽງເປັນພິເສດຕໍ່ຜົນ
ກະທົບຈາກນໍ້າຖ້ວມທີ່ເກີດຂຶ້ນຊ້ຳຊາກ ແລະ ຮຸນແຮງ.

ພາຍຫຼັງເຫດການນໍ້າຖ້ວມຢູ່ ນະຄອນປາກເຊ ໃນປີ 2019, ຕົວເມືອງໄດ້ຈັດຕັ້ງປະຕິບັດຫຼາຍໂຄງການ ເພື່ອສ້າງຄວາມທົນທານຕໍ່ສະພາບພູມອາກາດ, ເຊິ່ງ
ລວມມີ ການກໍ່ສ້າງເຂື່ອນປ້ອງກັນຕະລິ່ງເຈື່ອນແຄມຂອງ ໃນປີ 2020 ເພື່ອຊ່ວຍປົກປ້ອງຊຸມຊົນທີ່ມີຄວາມບອບບາງ

ພາບເຫດການນໍ້າຖ້ວມໃນນະຄອນປາກເຊ ປີ 2019 [Champa Post, 2019]

17ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ຮູບຂອງພູບາຈຽງ, ເຊິ່ງເປັນປ່າປ້ອງກັນແຫ່ງຊາດ ໃນນະຄອນປາກເຊ [Tonamcha, 2017]

2.5.2 ສິ່ງແວດລ້ອມ ແລະ ຊີວະນາໆພັນ ຂອງສິ່ງແວດລ້ອມ ແລະ ຊີວະນາໆພັນ ຂອງ
ນະຄອນປາກເຊນະຄອນປາກເຊ

ໃນແງ່ຂອງຊີວະນາໆພັນ, ນະຄອນປາກເຊ ເປັນຕົວເມືອງທີ່ຖືກ
ອ້ອມຮອບດ້ວຍເຂດອະນຸລັກທຳມະຊາດ ແລະ ປ່າໄມ້ທີ່ສໍາຄັນໃນລະດັບ
ຊາດ9. ພູປາຈຽງ, ເຊິ່ງເປັນປ່າປ້ອງກັນແຫ່ງຊາດ, ແມ່ນເຂດອະນຸລັກປ່າໄມ້
ທີ່ໃຫຍ່ທີ່ສຸດໃນຕົວເມືອງ, ເຊິ່ງກວມເອົາເນື້ອທີ່ 3,053 ເຮັກຕາ. ຫ່າງຈາກ
ນະຄອນປາກເຊ ໄປທາງທິດສະເວັນອອກສ່ຽງໃຕ້ພຽງແຕ່ 10 ກິໂລແມັດ 
ແມ່ນເຂດອະນຸລັກຊີວະນາໆພັນແຫ່ງຊາດ (NBCA) ດົງຫົວສາວ, ເຊິ່ງ
ເປັນເນື້ອທີ່ປ່າອັນກວ້າງໃຫຍ່ໄພສານເຖິງ 94,000 ເຮັກຕາ. ນອກຈາກ
ນີ້, ຫ່າງອອກໄປທາງທິດເໜືອ 20 ກິໂລແມັດ ຍັງມີເຂດອະນຸລັກຊີວະນາໆ
ພັນແຫ່ງຊາດ ພູຊຽງທອງ, ເຊິ່ງກວມເອົາເນື້ອທີ່ປ່າ 106,000 ເຮັກຕາ. 
ນະຄອນປາກເຊ ຍັງຕັ້ງຢູ່ຫ່າງຈາກເຂດປ່າຜະລິດ (PFA) ສາລີວັງເວີນ ໄປ
ທາງທິດສະເວັນອອກສ່ຽງເໜືອ 10 ກິໂລແມັດ, ເຊິ່ງມີເນື້ອທີ່ກວ້າງກວ່າ 
37,600 ເຮັກຕາ.

ປ່າໄມ້ ແລະ ເຂດອະນຸລັກເຫຼົ່ານີ້ ໄດ້ສະໜອງການບໍລິການທາງລະບົບ
ນິເວດທີ່ຈຳເປັນ ເຊັ່ນ: ການຄວບຄຸມແຫຼ່ງນໍ້າ, ການຄວບຄຸມການເຊາະ
ເຈື່ອນຂອງໜ້າດິນ, ການກັກເກັບກາກບອນ, ແລະ ເປັນຖິ່ນທີ່ຢູ່ອາໄສຂອງ
ສັດປ່າ. ນອກຈາກນີ້, ພວກມັນຍັງຊ່ວຍຫຼຸດຜ່ອນຄວາມສ່ຽງຈາກນໍ້າຖ້ວມ
ໂດຍການສ້າງຄວາມສະຖຽນໃຫ້ແກ່ເຂດຮັບນໍ້າ ແລະ ຊ່ວຍຕອງນໍ້າໄຫຼນອງ
ກ່ອນທີ່ຈະໄຫຼລົງສູ່ແມ່ນໍ້າຂອງ. ຍິ່ງໄປກວ່ານັ້ນ, ຕົວເມືອງຍັງເຮັດໜ້າທີ່
ເປັນປະຕູສູ່ພູພຽງບໍລິເວນ, ເຊິ່ງມີຊື່ສຽງທາງດ້ານດິນທີ່ອຸດົມສົມບູນ ແລະ 
ມີຄຸນນະພາບສູງ, ເໝາະສົມແກ່ການປູກກາເຟ ແລະ ພືດພັນອື່ນໆ. ການທີ່
ຕົວເມືອງຕັ້ງຢູ່ໃກ້ກັບເຂດເຫຼົ່ານີ້ ໄດ້ເນັ້ນໃຫ້ເຫັນເຖິງຄວາມສໍາຄັນຂອງການ
9 https://apps.k4d.la/analyst/?config=config_lo.json&locale=lo

ສ້າງຄວາມສົມດຸນລະຫວ່າງການພັດທະນາຕົວເມືອງ ແລະ 
ການອະນຸລັກສິ່ງແວດລ້ອມ. ແນວໃດກໍຕາມ, ການຕັດໄມ້
ທຳລາຍປ່າ ແລະ ການຂະຫຍາຍຕົວຂອງພື້ນທີ່ກະສິກໍາ ຍັງ
ຄົງເປັນສິ່ງທ້າທາຍທີ່ເກີດຂຶ້ນຢ່າງຕໍ່ເນື່ອງ, ໂດຍມີພື້ນທີ່ປ່າໄມ້
ຖືກຫັນປ່ຽນໄປເປັນທີ່ດິນກະສິກໍາ.

2.6 ແນວໂນ້ມການຫັນເປັນຕົວເມືອງແນວໂນ້ມການຫັນເປັນຕົວເມືອງ

ນະຄອນປາກເຊ ໄດ້ປະເຊີນກັບການຫັນເປັນຕົວເມືອງ
ຢ່າງໄວວາໃນຊ່ວງທົດສະວັດທີ່ຜ່ານມາ, ເຊິ່ງນໍາໄປສູ່ການ
ປ່ຽນແປງທີ່ສໍາຄັນໃນຮູບແບບການນໍາໃຊ້ທີ່ດິນ ແລະ ທີ່ຢູ່
ອາໄສ. ປະຊາກອນສ່ວນໃຫຍ່ແມ່ນອາໄສຢູ່ໃນເຂດທີ່ພັກເຊົາ
ທີ່ບໍ່ເປັນລະບຽບ ຫຼື ເຮືອນທີ່ບໍ່ໄດ້ມາດຕະຖານ, ເຊິ່ງສ່ວນ
ຫຼາຍແມ່ນໂຄງສ້າງເກົ່າທີ່ປຸກສ້າງເອງ ໂດຍນໍາໃຊ້ວັດສະດຸ
ລາຄາຖືກ ເຊັ່ນ: ໄມ້, ໄມ້ໄຜ່, ອິດ, ແລະ ສັງກະສີ. ເຮືອນ
ເຫຼົ່ານີ້ມັກຈະຂາດຮາກຖານທີ່ໝັ້ນຄົງ, ຂາດຂານີບ ແລະ ຄ້ຳ
ຢັນທີ່ຖືກຕ້ອງຕາມເຕັກນິກ, ເຮັດໃຫ້ມີຄວາມສ່ຽງຕໍ່ການ
ຊຸດໂຊມ ຫຼື ເພພັງໃນຊ່ວງທີ່ມີພາຍຸ ແລະ ນໍ້າຖ້ວມ, ເຊິ່ງ
ສະທ້ອນໃຫ້ເຫັນເຖິງສິ່ງທ້າທາຍໃນການສະໜອງໂຄງລ່າງ
ພື້ນຖານທີ່ພຽງພໍໃຫ້ແກ່ປະຊາກອນທີ່ພວມເພີ່ມຂຶ້ນ.

ການຂະຫຍາຍຕົວຂອງຕົວເມືອງທີ່ບໍ່ມີທິດທາງຍັງໄດ້ລຸກ
ລ້ຳເຂົ້າໄປໃນເຂດທີ່ສ່ຽງຕໍ່ນໍ້າຖ້ວມ, ເຮັດໃຫ້ຄວາມບອບບາງ
ຂອງຕົວເມືອງຕໍ່ກັບຄວາມສ່ຽງດ້ານພູມອາກາດ ເຊັ່ນ: ຝົນ
ຕົກໜັກ ແລະ ນໍ້າຖ້ວມ ມີຄວາມຮຸນແຮງຂຶ້ນ. ອີງຕາມການ

18 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ສຶກສາກ່ຽວກັບການເຕີບໂຕຂອງຕົວເມືອງໃນນະຄອນປາກເຊ10, 
ໃນປີ 2005 ມີອາຄານທັງໝົດ 17,853 ຫຼັງ; ແຕ່ໃນປີ 2020, 
ຈຳນວນອາຄານໄດ້ເພີ່ມຂຶ້ນເປັນ 32,569 ຫຼັງ, ເຊິ່ງເທົ່າກັບ 
44.08 ສ່ວນຮ້ອຍ ພາຍໃນໄລຍະເວລາ 15 ປີ.

ເພື່ອຕອບສະໜອງຕໍ່ກັບສິ່ງທ້າທາຍເຫຼົ່ານີ້, ໄດ້ມີການລິເລີ່ມ
ຄວາມພະຍາຍາມໃນການວາງແຜນຜັງເມືອງທີ່ມີການປະສານ
ງານກັນຫຼາຍຂຶ້ນ, ແຕ່ຕົວເມືອງກໍຍັງຄົງປະເຊີນກັບຄວາມ
ຫຍຸ້ງຍາກໃນການສະໜອງ ແລະ ການບູລະນະຮັກສາໂຄງ
ລ່າງພື້ນຖານທີ່ຈຳເປັນ, ໂດຍສະເພາະແມ່ນລະບົບລະບາຍນໍ້າ 
ແລະ ລະບົບປ້ອງກັນນໍ້າຖ້ວມ. ການຂະຫຍາຍຕົວຂອງຖະໜົນ
ຫົນທາງ ແລະ ທີ່ຢູ່ອາໄສເຂົ້າໄປໃນເຂດທີ່ມີຄວາມສ່ຽງຕໍ່ນໍ້າ
ຖ້ວມ ໄດ້ຫຼຸດຜ່ອນຄວາມສາມາດຂອງຕົວເມືອງໃນການບໍລິຫານ
ຈັດການກັບປະລິມານນໍ້າໄຫຼນອງທີ່ເພີ່ມຂຶ້ນໃນຊ່ວງລະດູຝົນ.

10 (PDF) Study on Urban Growth of Pakse City (researchgate.
net)

ແນວໂນ້ມການຫັນເປັນຕົວເມືອງ ໃນນະຄອນປາກເຊ

ປະເພດເຂດການນຳໃຊ້ທີ່ດິນ [Pakse GHG Inventory Report, 2019]

ການສຶກສາສະແດງໃຫ້ເຫັນວ່າ ນະຄອນປາກເຊ ກຳລັງຂະຫຍາຍຕົວໄປທາງທິດເໜືອ 
ແລະ ທິດຕາເວັນຕົກ ມຸ່ງໜ້າສູ່ພູປາຈຽງ11 
11 https://www.adb.org/projects/43316-012/main

ເຂດໃຈກາງຕົວເມືອງຂອງນະຄອນປາກເຊ ຕັ້ງຢູ່ບໍລິເວນຈຸດບັນຈົບກັນຂອງແມ່ນໍ້າເຊໂດນ ແລະ ແມ່ນໍ້າຂອງ. ເນື່ອງຈາກເປັນເຂດທົ່ງພຽງລຸ່ມຕໍ່າ, ເຂດ
ໃຈກາງເມືອງແຫ່ງນີ້ຈຶ່ງມີຄວາມສ່ຽງສູງຕໍ່ການເກີດໄພນໍ້າຖ້ວມ.

19ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ສິ່ງປຸກສ້າງໃນເທດສະບານນະຄອນ
ປາກເຊ ໃນປີ 2005

ສິ່ງປຸກສ້າງໃນເທດສະບານນະຄອນ
ປາກເຊ ໃນປີ 2020

285 ha

538ha

20 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



2.8 ຂອບເຂດດ້ານການຈັດຕັ້ງ ແລະ ນະໂຍບາຍ2.8 ຂອບເຂດດ້ານການຈັດຕັ້ງ ແລະ ນະໂຍບາຍ

ການພັດທະນາຂອງນະຄອນປາກເຊແມ່ນຖືກກໍານົດໂດຍການປະສົມ
ປະສານລະຫວ່າງນະໂຍບາຍລະດັບຊາດ ແລະ ຂອບການຮ່ວມມືສາກົນ ທີ່
ແນໃສ່ສົ່ງເສີມການເຕີບໂຕຂອງຕົວເມືອງແບບຍືນຍົງ. ລັດຖະບານແຫ່ງ ສປປ 
ລາວ ໄດ້ຮັບຮູ້ວ່າການຫັນເປັນຕົວເມືອງແມ່ນປັດໄຈຫຼັກໃນການຂັບເຄື່ອນ
ການພັດທະນາເສດຖະກິດ ແລະ ໄດ້ຈັດຕັ້ງປະຕິບັດນະໂຍບາຍຕ່າງໆເພື່ອ
ຄຸ້ມຄອງການຂະຫຍາຍຕົວຂອງຕົວເມືອງ ໄປພ້ອມໆກັບການຫຼຸດຜ່ອນຄວາມ
ສ່ຽງດ້ານສິ່ງແວດລ້ອມ. ການວາງແຜນພັດທະນາຂອງນະຄອນແມ່ນສອດຄ່ອງ
ກັບ ແຜນພັດທະນາເສດຖະກິດ-ສັງຄົມ ແຫ່ງຊາດ ຄັ້ງທີ IX (2021–2025) 
ທີ່ໄດ້ຮັບຮອງໂດຍສະພາແຫ່ງຊາດ, ເຊິ່ງໄດ້ສອດແຊກບຸລິມະສິດສໍາລັບການ
ພັດທະນາຕົວເມືອງແບບຍືນຍົງ, ການອະນຸລັກຊີວະນາໆພັນ, ແລະ ຄວາມ
ເຂັ້ມແຂງຕໍ່ສະພາບພູມອາກາດ. ແຜນການດັ່ງກ່າວໄດ້ເນັ້ນໃສ່ການເຕີບໂຕທີ່

2.7 ພື້ນຖານໂຄງລ່າງທາງດ້ານກາຍະພາບ ແລະ ສັງຄົມ2.7 ພື້ນຖານໂຄງລ່າງທາງດ້ານກາຍະພາບ ແລະ ສັງຄົມ

ການພັດທະນາໂຄງລ່າງພື້ນຖານຂອງນະຄອນປາກເຊແມ່ນຍັງບໍ່ທັນກ້າວທັນກັບການຫັນເປັນຕົວເມືອງທີ່ໄວວາ, ການເພີ່ມຂຶ້ນຂອງ
ປະຊາກອນ ແລະ ການຍົກຍ້າຍຖິ່ນຖານທີ່ເພີ່ມຂຶ້ນ. ເຖິງວ່າຕົວເມືອງຈະມີຄວາມກ້າວໜ້າໃນການປັບປຸງເຄືອຂ່າຍການຂົນສົ່ງ ແລະ ການສື່
ສານ, ແຕ່ໂຄງລ່າງພື້ນຖານທາງກາຍະພາບສ່ວນໃຫຍ່ ເປັນຕົ້ນແມ່ນ ຖະໜົນຫົນທາງ, ລະບົບລະບາຍນໍ້າ ແລະ ການປ້ອງກັນນໍ້າຖ້ວມ ແມ່ນຍັງ
ຕ້ອງການການຍົກລະດັບຢ່າງຫຼວງຫຼາຍ. ໂດຍສະເພາະຢ່າງຍິ່ງ, ການຂາດການບຳລຸງຮັກສາໂຄງລ່າງພື້ນຖານປ້ອງກັນນໍ້າຖ້ວມ ໄດ້ເຮັດໃຫ້ບາງ
ເຂດຂອງຕົວເມືອງມີຄວາມບອບບາງສູງຕໍ່ກັບຝົນຕົກໜັກ, ນໍ້າຖ້ວມສະພັນ, ພາຍຸໝູນເຂດຮ້ອນ ແລະ ນໍ້າຖ້ວມຂັງທີ່ຕາມມາ.

ໂຄງລ່າງພື້ນຖານທາງສັງຄົມ ເຊັ່ນ: ສະຖານທີ່ບໍລິການທາງດ້ານສາທາລະນະສຸກ ແລະ ການສຶກສາ ກໍກໍາລັງປະເຊີນກັບສິ່ງທ້າທາຍເຊັ່ນກັນ. 
ເມື່ອປະຊາກອນເພີ່ມຂຶ້ນ, ຄວາມຕ້ອງການໃນການບໍລິການເຫຼົ່ານີ້ກໍເພີ່ມຂຶ້ນຕາມ, ເຊິ່ງສ້າງຄວາມກົດດັນຕໍ່ຊັບພະຍາກອນທີ່ມີຢູ່. ເຖິງວ່າຈະມີ
ຄວາມພະຍາຍາມໃນການປັບປຸງຂະແໜງການເຫຼົ່ານີ້ຢ່າງຕໍ່ເນື່ອງ, ແຕ່ກໍຍັງມີຄວາມຕ້ອງການການລົງທຶນເພີ່ມເຕີມຢ່າງຊັດເຈນ ເພື່ອຮັບປະກັນວ່າ
ຊາວເມືອງທຸກຄົນສາມາດເຂົ້າເຖິງການບໍລິການທາງສັງຄົມທີ່ມີຄຸນນະພາບ.

ສົມດຸນລະຫວ່າງຕົວເມືອງ ແລະ ຊົນນະບົດ, ການປັບປຸງ
ໂຄງລ່າງພື້ນຖານ, ແລະ ການຄຸ້ມຄອງຂີ້ເຫຍື້ອ, ຄຽງຄູ່ກັບ
ການໃຫ້ພັນທະສັນຍາໃນການປົກປ້ອງຖິ່ນທີ່ຢູ່ອາໄສຕາມ
ທຳມະຊາດ, ສົ່ງເສີມການນໍາໃຊ້ທີ່ດິນແບບຍືນຍົງ, ແລະ 
ເສີມສ້າງຄວາມເຂັ້ມແຂງໃຫ້ແກ່ເຂດອະນຸລັກຕ່າງໆ.

ຂໍ້ລິເລີ່ມດ້ານການປ່ຽນແປງດິນຟ້າອາກາດແມ່ນຖືກ
ຊີ້ນໍາໂດຍ ແຜນການປະກອບສ່ວນທີ່ປະເທດກໍານົດເອງ 
(NDCs) ແລະ ແຜນການປັບຕົວແຫ່ງຊາດ (NAP) ຂອງ 
ສປປ ລາວ, ເຊິ່ງກໍານົດຍຸດທະສາດລະດັບຊາດເພື່ອຫຼຸດຜ່ອນ
ການປ່ອຍອາຍພິດເຮືອນແກ້ວ, ສ້າງຂີດຄວາມສາມາດໃນ
ການປັບຕົວ, ແລະ ສອດແຊກຄວາມເຂັ້ມແຂງຕໍ່ສະພາບພູມ
ອາກາດເຂົ້າໃນທຸກຂະແໜງການພັດທະນາ. ຂອບນະໂຍບາຍ
ເຫຼົ່ານີ້ຮັບປະກັນຄວາມສອດຄ່ອງລະຫວ່າງນະໂຍບາຍຕົວ
ເມືອງລະດັບຊາດ ແລະ ພັນທະສັນຍາດ້ານສິ່ງແວດລ້ອມ
ສາກົນພາຍໃຕ້ສັນຍາປາຣີ.

ເພື່ອໃຫ້ສອດຄ່ອງກັບພັນທະສັນຍາເຫຼົ່ານີ້, ລັດຖະບານ
ລາວໄດ້ເປີດຕົວແຜນປະຕິບັດງານຕົວເມືອງສີຂຽວ 
(GCAP) ຄັ້ງທຳອິດຢູ່ປາກເຊ ໃນປີ 2023 — ເຊິ່ງເປັນ 
GCAP ສະບັບທຳອິດໃນ ສປປ ລາວ. ແຜນການນີ້ມີ
ຈຸດປະສົງເພື່ອຫັນປ່ຽນຕົວເມືອງໃຫ້ກາຍເປັນສູນກາງ
ຕົວເມືອງທີ່ໜ້າຢູ່, ມີການປ່ອຍກາກບອນຕໍ່າ, ແລະ ມີ
ຄວາມເຂັ້ມແຂງຕໍ່ສະພາບພູມອາກາດ ທີ່ສະໜອງການ
ບໍລິການແບບມີສ່ວນຮ່ວມ ພ້ອມທັງສົ່ງເສີມການພັດທະນາ
ເສດຖະກິດ-ສັງຄົມ. ນອກຈາກນີ້, ນະຄອນປາກເຊຍັງມີ
ສ່ວນຮ່ວມໃນຂໍ້ລິເລີ່ມລະດັບພາກພື້ນ ເຊັ່ນ: ຍຸດທະສາດ
ການຫັນເປັນຕົວເມືອງແບບຍືນຍົງຂອງອາຊຽນ (ASUS), 
ເຊິ່ງເປັນແຜນແມ່ບົດສໍາລັບການແກ້ໄຂສິ່ງທ້າທາຍຂອງ
ການຫັນເປັນຕົວເມືອງຢ່າງໄວວາ ແລະ ການປ່ຽນແປງ
ດິນຟ້າອາກາດ. ຍິ່ງໄປກວ່ານັ້ນ, ຕົວເມືອງຍັງໄດ້ເຂົ້າຮ່ວມ
ໃນຂໍ້ລິເລີ່ມຕົວເມືອງ ແລະ ການປ່ຽນແປງດິນຟ້າອາກາດ 
(CCCI) ຂອງ UN-Habitat, ເຮັດໃຫ້ປາກເຊເປັນໜຶ່ງ
ໃນຕົວເມືອງທຳອິດຂອງລາວທີ່ໄດ້ມີສ່ວນຮ່ວມໃນການ
ວາງແຜນສ້າງຄວາມເຂັ້ມແຂງຕໍ່ສະພາບພູມອາກາດຢ່າງເປັນ
ລະບົບ, ໂດຍສະເພາະແມ່ນການແນໃສ່ຄວາມບອບບາງທີ່
ກ່ຽວຂ້ອງກັບນໍ້າຖ້ວມ ແລະ ອຸນຫະພູມທີ່ສູງຂຶ້ນ.

ການກໍ່ສ້າງເຂື່ອນປ້ອງກັນຕະລິ່ງ
ເຈື່ອນແຄມຂອງ ໃນປີ 2020 
[vientianetime, 2020]

. ໂຮງຮຽນ ແລະ ສະຖານທີ່ບໍລິການ
ທາງດ້ານສາທາລະນະສຸກ ໃນ
ນະຄອນປາກເຊ [UN-Habitat 
Lao PDR, 2025]

21ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ວິທີການສຶກສາວິທີການສຶກສາ

II

ໄລຍະທີ 1: ການກະກຽມ ໄລຍະທີ 1: ການກະກຽມ 

ໄລຍະນີ້ເນັ້ນໃສ່ການວາງພື້ນຖານໃຫ້ແກ່ ການປະເມີນ MVA ແລະ ຂອບ
ແນວຄວາມຄິດສໍາລັບຂະບວນການປະເມີນ. ມີການກໍານົດຜູ້ມີສ່ວນຮ່ວມຫຼັກ 
ແລະ ສ້າງຄວາມສໍາພັນທີ່ຈຳເປັນເພື່ອເຮັດໃຫ້ການປະເມີນ MVA ແລະ ການ
ວິເຄາະສໍາເລັດສົມບູນ. ໄລຍະເລີ່ມຕົ້ນນີ້ມີຄວາມສໍາຄັນຫຼາຍເພື່ອຮັບປະກັນວ່າ
ການປະເມີນມີຄວາມຄົບຖ້ວນ, ມີການຈັດລະບຽບທີ່ດີ ແລະ ສອດຄ່ອງກັບ
ເປົ້າໝາຍຂອງອົງກອນ ຫຼື ຊຸມຊົນທີ່ກ່ຽວຂ້ອງ. ໄລຍະທີ 1 ປະກອບມີ 3 ຂັ້ນ
ຕອນ (ເຊັ່ນ: ຂັ້ນຕອນທີ 1.1: ສ້າງຕັ້ງທີມງານຈັດຕັ້ງປະຕິບັດ ແລະ ຄະນະ
ກໍາມະການຊີ້ນໍາ; ຂັ້ນຕອນທີ 1.2: ດຳເນີນການວິນິດໄສຕົວເມືອງ ຫຼື ເຂດຕົວ
ເມືອງແບບໄວ) ແລະ ມີ 8 ກິດຈະກໍາ.

ໄລຍະທີ 2: ການສ້າງແຜນທີ່ ແລະ ການວິເຄາະ ໄລຍະທີ 2: ການສ້າງແຜນທີ່ ແລະ ການວິເຄາະ 

ໄລຍະນີ້ກ່ຽວຂ້ອງກັບການຊອກຫາແຫຼ່ງຂໍ້ມູນ ແລະ ການນໍາໃຊ້ຂໍ້ມູນເພື່ອ
ວິເຄາະລາຍລະອຽດຂອງຈຸດທີ່ມີຄວາມບອບບາງສູງ (hotspots) ພາຍໃນ
ເຂດຕົວເມືອງ, ໂດຍພິຈາລະນາປັດໄຈທີ່ກ່ຽວຂ້ອງກັບການປ່ຽນແປງດິນຟ້າ
ອາກາດ, ຊີວະນາໆພັນ ແລະ ມິຕິດ້ານຕົວເມືອງ. ແຜນທີ່ທີ່ສ້າງຂຶ້ນໃນໄລຍະ
ນີ້ແມ່ນຜົນໄດ້ຮັບຫຼັກຂອງ MVA, ເຊິ່ງຊ່ວຍໃຫ້ສາມາດວາງຊ້ອນຂໍ້ມູນເພື່ອ
ຊີ້ໃຫ້ເຫັນ ແລະ ວິເຄາະເຂດທີ່ມີຄວາມບອບບາງທັບຊ້ອນກັນ. ໄລຍະທີ 2 
ແບ່ງອອກເປັນ 5 ຂັ້ນຕອນ (ເຊັ່ນ: ຂັ້ນຕອນທີ 2.2: ການຈັດຫາ ແລະ ເກັບ
ກໍາຂໍ້ມູນ; ຂັ້ນຕອນທີ 2.3: ການສ້າງແຜນທີ່ຄວາມບອບບາງໃນອະດີດ, 
ປັດຈຸບັນ ແລະ ອະນາຄົດ; ຂັ້ນຕອນທີ 2.5: ການຕີຄວາມໝາຍ ແລະ ວິເຄາະ
ຈຸດທີ່ມີຄວາມບອບບາງສູງ) ແລະ ກວມເອົາ 19 ກິດຈະກໍາ.

ການປະເມີນຄວາມບອບບາງແບບຫຼາຍຊັ້ນນີ້ ໄດ້ດຳເນີນໂດຍນໍາໃຊ້ຄວາມ
ລະອຽດຂອງຂໍ້ມູນທາງພື້ນທີ່ຢູ່ທີ່ 30 ຕາແມັດ, ເພື່ອຮັບປະກັນການວິເຄາະ
ທີ່ລະອຽດ ແລະ ສອດຄ່ອງກັນໃນທຸກໆຕົວຊີ້ວັດ. ເພື່ອຊີ້ໃຫ້ເຫັນຈຸດທີ່ມີ
ຄວາມບອບບາງສູງ, ຂໍ້ມູນໄດ້ຖືກລວບລວມເຂົ້າໃນຫົວໜ່ວຍຮູບຫົກຫລ່ຽມ 
(hexagonal units), ເຊິ່ງແຕ່ລະຫົວໜ່ວຍມີໄລຍະຫ່າງຈາກຈຸດໃຈກາງ

ຫາຂ້າງ (apothem) 250 ແມັດ ແລະ ມີເນື້ອທີ່ປະມານ 
0.216 ຕາຕະລາງກິໂລແມັດ.

ການຄັດເລືອກຕົວຊີ້ວັດໃນມິດຕິດຕ່າງໆ ແມ່ນຖືກຊີ້ນໍາ
ໂດຍຄວາມເປັນໄປໄດ້ ແລະ ການມີຢູ່ຂອງຂໍ້ມູນເປັນຫຼັກ. 
ຂະບວນການນີ້ລວມມີການປຶກສາຫາລືກັບຊ່ຽວຊານທ້ອງຖິ່ນ 
ແລະ ອຳນາດການປົກຄອງເມືອງ. ເຖິງແມ່ນວ່າບາງຊຸດຂໍ້ມູນ
ຈະມີຢູ່ໃນທ້ອງຖິ່ນ, ແຕ່ກໍບໍ່ໄດ້ຖືກນໍາມາໃຊ້ໃນການປະເມີນ
ເນື່ອງຈາກຂໍ້ຈຳກັດດ້ານຮູບແບບ ຫຼື ຄຸນນະພາບຂອງຂໍ້ມູນ. 
ເພື່ອເຮັດໃຫ້ການວິເຄາະສົມບູນຂຶ້ນ, ຈຶ່ງໄດ້ນໍາໃຊ້ຂໍ້ມູນ
ເພີ່ມເຕີມຈາກແຫຼ່ງອອນໄລນ໌ ແລະ ພາບຖ່າຍດາວທຽມ. 
ທຸກໆຕົວຊີ້ວັດໃນແຕ່ລະມິຕິໄດ້ຖືກປັບໃຫ້ເປັນມາດຕະຖານ
ດຽວກັນ ເພື່ອຮັບປະກັນຄວາມສາມາດໃນການປຽບທຽບ 
ແລະ ຄວາມສອດຄ່ອງໃນການວິເຄາະ.

ໝາຍເຫດ: ບົດລາຍງານສະບັບນີ້ກວມເອົາພຽງແຕ່ໄລຍະ
ທີ 1 ແລະ 2 ເທົ່ານັ້ນ. ສໍາລັບໄລຍະທີ 3 (ລຸ່ມນີ້) ຈະຖືກນໍາ
ສະເໜີໃນບົດລາຍງານແຍກຕ່າງຫາກ.

ໄລຍະທີ 3: ການວາງແຜນການຈັດຕັ້ງປະຕິບັດໄລຍະທີ 3: ການວາງແຜນການຈັດຕັ້ງປະຕິບັດ

ໃນໄລຍະສຸດທ້າຍນີ້, ຜົນໄດ້ຮັບຈາກໄລຍະທີ 2 ຈະຖືກ
ຫັນປ່ຽນໃຫ້ກາຍເປັນໂຄງການທີ່ສາມາດລະດົມທຶນໄດ້ ເພື່ອ
ແນໃສ່ເສີມສ້າງຄວາມເຂັ້ມແຂງຕໍ່ກັບໄພພິບັດ ແລະ ຄວາມ
ກົດດັນດ້ານພູມອາກາດ, ຕົວເມືອງ ແລະ ຊີວະນາໆພັນ ທັງ
ໃນປັດຈຸບັນ ແລະ ອະນາຄົດ. ໂດຍການຮ່ວມມືກັບຜູ້ມີ
ສ່ວນຮ່ວມທີ່ຫຼາກຫຼາຍ, ໄລຍະນີ້ຈະມີການພັດທະນາ 10 
ຫາ 12 ກິດຈະກໍາໃນການສ້າງຄວາມເຂັ້ມແຂງ ທີ່ມີຄວາມ

ແນວທາງ ແລະ ວິທີການສຶກສາແນວທາງ ແລະ ວິທີການສຶກສາ

ເຄື່ອງມື MVA ນໍາໃຊ້ວິທີການສຶກສາແບບ 3 ໄລຍະ ທີ່ຖືກອອກແບບມາເພື່ອຊ່ວຍໃຫ້ປະເທດ, ຕົວເມືອງ ແລະ ຊຸມຊົນ ສາມາດນໍາເອົາການປະເມີນນີ້
ໄປປັບໃຊ້ ແລະ ປະຕິບັດຕົວຈິງໄດ້ຢ່າງມີປະສິດທິຜົນ. ແນວທາງທີ່ມີໂຄງສ້າງ ແລະ ເປັນຂັ້ນຕອນນີ້ ຊ່ວຍອຳນວຍຄວາມສະດວກໃຫ້ແກ່ການວາງແຜນສ້າງ
ຄວາມເຂັ້ມແຂງ ແລະ ການຕັດສິນໃຈທີ່ດີຂຶ້ນ. ແຕ່ລະໄລຍະປະກອບມີຂັ້ນຕອນ ແລະ ກິດຈະກໍາສະເພາະ ດັ່ງນີ້:

24 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ໂຄງການທີ່ສາມາດປະຕິບັດໄດ້ ແລະ ລະດົມທຶນໄດ້. ວິທີການ
ນີ້ຮັບປະກັນວ່າ ກິດຈະກຳການສ້າງຄວາມເຂັ້ມແຂງນັ້ນມີ
ເປົ້າໝາຍທີ່ຊັດເຈນ, ມີຄວາມເປັນໄປໄດ້ ແລະ ສອດຄ່ອງກັບ
ບຸລິມະສິດຂອງທ້ອງຖິ່ນ, ເຮັດໃຫ້ມັນເປັນເຄື່ອງມືທີ່ສໍາຄັນໃນ
ການແກ້ໄຂສິ່ງທ້າທາຍທີ່ຊັບຊ້ອນທີ່ເກີດຈາກການປ່ຽນແປງ
ດິນຟ້າອາກາດ, ການຫັນເປັນຕົວເມືອງ ແລະ ການສູນເສຍຊີ
ວະນາໆພັນ.

ການປະເມີນ ສໍາລັບນະຄອນປາກເຊສະບັບນີ້ ເຮັດ
ໜ້າທີ່ເປັນພື້ນຖານທີ່ອີງໃສ່ຫຼັກຖານສໍາລັບການວາງແຜນ
ສ້າງຄວາມເຂັ້ມແຂງພາຍໃຕ້ໂຄງການ RISE UP. ການ
ປະເມີນໄດ້ເນັ້ນໃສ່ການກຳນົດຮູບແບບຄວາມບອບບາງທາງ
ດ້ານພື້ນທີ່ ແລະ ການຢັ້ງຢືນຂໍ້ມູນຜ່ານການປຶກສາຫາລືກັບ
ຊຸມຊົນ, ແທນທີ່ຈະເປັນການກຳນົດກິດຈະກຳການຈັດຕັ້ງ
ປະຕິບັດໂຄງການສະເພາະໃນໄລຍະນີ້. ຜົນໄດ້ຮັບຂອງ 
ການປະເມີນ ຈະຖືກນໍາໃຊ້ເພື່ອເປັນຂໍ້ມູນໃຫ້ແກ່ການສ້າງ
ແຜນຈັດຕັ້ງປະຕິບັດເພື່ອສ້າງຄວາມທົນທານໃນຕົວເມືອງ 
(URAP) ສໍາລັບນະຄອນປາກເຊ (ໄລຍະທີ 3) ໃນຂັ້ນຕອນ
ຕໍ່ໄປ, ເຊິ່ງຈຸດທີ່ມີຄວາມບອບບາງສູງຈະຖືກຈັດລໍາດັບຄວາມ
ສໍາຄັນຕື່ມອີກ ແລະ ຫັນໄປສູ່ມາດຕະການສ້າງຄວາມເຂັ້ມ
ແຂງທີ່ສາມາດປະຕິບັດໄດ້ໃນແຕ່ລະພື້ນທີ່ສະເພາະ. ແຜນ
ຈັດຕັ້ງປະຕິບັດ ດັ່ງກ່າວ ຈະສອດແຊກການປະເມີນດ້ານ
ເຕັກນິກເພີ່ມເຕີມ ແລະ ຄວາມຄິດເຫັນຂອງຜູ້ມີສ່ວນຮ່ວມ 
ເພື່ອຮັບປະກັນວ່າກິດຈະກຳທີ່ສະເໜີນັ້ນມີຄວາມເປັນໄປໄດ້, 
ມີສ່ວນຮ່ວມ ແລະ ສອດຄ່ອງກັບບຸລິມະສິດການພັດທະນາ
ຂອງທ້ອງຖິ່ນ.

ເປັນໄປໄດ້ທັງທາງດ້ານການເງິນ ແລະ ເຕັກນິກ ເພື່ອແກ້ໄຂບັນຫາຄວາມບອບ
ບາງທີ່ທັບຊ້ອນກັນທີ່ຖືກກໍານົດໄວ້ໃນ MVA. ໄລຍະທີ 3 ປະກອບມີ 3 ຂັ້ນ
ຕອນ (ເຊັ່ນ: ຂັ້ນຕອນທີ 3.1: ການກໍານົດວິໄສທັດ ແລະ ວັດຖຸປະສົງ; ຂັ້ນ
ຕອນທີ 3.2: ພັດທະນາແຜນປະຕິບັດງານເພື່ອຄວາມເຂັ້ມແຂງ) ແລະ ລວມ
ມີ 12 ກິດຈະກໍາ.

ການປຶກສາຫາລື ແລະ ການຢັ້ງຢືນກັບຊຸມຊົນການປຶກສາຫາລື ແລະ ການຢັ້ງຢືນກັບຊຸມຊົນ

ນອກເໜືອຈາກການວິເຄາະທາງດ້ານພື້ນທີ່ແລ້ວ, ການປະເມີນ ຍັງໄດ້
ສອດແຊກການປຶກສາຫາລືກັບຊຸມຊົນເພື່ອຢັ້ງຢືນ ແລະ ເຮັດໃຫ້ຜົນຂອງ
ການສ້າງແຜນທີ່ມີຄວາມສອດຄ່ອງກັບສະພາບຕົວຈິງ. ໄດ້ມີການຈັດກອງ
ປະຊຸມປຶກສາຫາລືໃນບາງໝູ່ບ້ານທີ່ຖືກຄັດເລືອກ, ໂດຍການປະສານງານກັບ
ອຳນາດການປົກຄອງເມືອງ, ເພື່ອເກັບກຳຂໍ້ມູນຈາກຄວາມຮູ້ທ້ອງຖິ່ນ ແລະ 
ປະສົບການຕົວຈິງທີ່ກ່ຽວຂ້ອງກັບໄພອັນຕະລາຍດ້ານພູມອາກາດ, ການ
ບໍລິການຕົວເມືອງ ແລະ ການປ່ຽນແປງດ້ານສິ່ງແວດລ້ອມ. ຂໍ້ມູນເຈາະຈຶກດ້ານ
ຄຸນນະພາບເຫຼົ່ານີ້ໄດ້ຊ່ວຍຢືນຢັນ ແລະ ຕີຄວາມໝາຍຈຸດທີ່ມີຄວາມບອບບາງ
ສູງທີ່ຖືກກຳນົດໄວ້, ເພື່ອຮັບປະກັນວ່າການປະເມີນນັ້ນສະທ້ອນເຖິງຄວາມ
ເປັນຈິງໃນພື້ນທີ່ ແລະ ບຸລິມະສິດຂອງທ້ອງຖິ່ນ.

ການປະເມີນ ສະໜອງວິທີການສຶກສາທີ່ຊັດເຈນ ແລະ ເປັນຂັ້ນຕອນ ເພື່ອ
ຊີ້ນໍາປະເທດ, ຕົວເມືອງ ແລະ ຊຸມຊົນ ຜ່ານການວາງແຜນສ້າງຄວາມເຂັ້ມ
ແຂງທີ່ມີປະສິດທິພາບ. ແນວທາງ 3 ໄລຍະຂອງເຄື່ອງມືນີ້ — ການກະກຽມ, 
ການສ້າງແຜນທີ່ ແລະ ການວິເຄາະ, ແລະ ການວາງແຜນການຈັດຕັ້ງປະຕິບັດ
ໂຄງການ — ໄດ້ໃຫ້ຂອບແນວຄວາມຄິດທ່ີຊັດເຈນໃນການກຳນົດຄວາມບອບ
ບາງຂອງຕົວເມືອງຢ່າງເປັນລະບົບ ແລະ ຫັນປ່ຽນຂໍ້ມູນເຈາະຈຶກໃຫ້ກາຍເປັນ

An overview of MVA approach

25ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ຂອບເຂດທາງດ້ານພື້ນທີ່ຂອງໂຄງການຂອບເຂດທາງດ້ານພື້ນທີ່ຂອງໂຄງການ

ຂອບເຂດຂອງການວິເຄາະນີ້ແມ່ນມີຄວາມຄົບຖ້ວນ, ເຊິ່ງກວມເອົາເນື້ອທີ່ທັງໝົດ 126.6 ຕາຕະລາງກິໂລແມັດ ຕາມຂອບເຂດບໍລິຫານຢ່າງເປັນທາງການ
ຂອງນະຄອນປາກເຊ. ເຊິ່ງລວມມີທັງໝົດ 42 ໝູ່ບ້ານທີ່ຢູ່ພາຍໃຕ້ການປົກຄອງຂອງນະຄອນ, ກວມເອົາພູມສັນຖານທີ່ຫຼາກຫຼາຍ ເຊັ່ນ: ເຂດຕົວເມືອງ, ເຂດ
ຊານເມືອງ, ເຂດກະສິກຳ, ໜອງນໍ້າ ແລະ ເຂດປ່າໄມ້. ທີ່ສໍາຄັນ, ນະຄອນປາກເຊ ເຮັດໜ້າທີ່ເປັນເທດສະບານແຂວງຈຳປາສັກ, ເປັນພາກພື້ນທີ່ມີການຫັນເປັນ
ຕົວເມືອງຫຼາຍທີ່ສຸດຂອງແຂວງ, ແລະ ເປັນຕົວເມືອງທີ່ໃຫຍ່ເປັນອັນດັບສາມໃນ ສປປ ລາວ.

ຂອບເຂດການປົກຄອງຂອງນະຄອນປາກເຊ

ທີ່ຕັ້ງຂອງນະຄອນປາກເຊ ໃນ ສປປ ລາວ

ຜົນໄດ້ຮັບທີ່ສໍາຄັນຜົນໄດ້ຮັບທີ່ສໍາຄັນ

III

ແຜນທີ່ຄວາມບອບບາງຫຼາຍຊັ້ນ (Hotspots) ໃນນະຄອນປາກເຊ

29 Multilayered Vulnerability Profile for Pakse City, Lao PDR  |



ນະຄອນປາກເຊ, ເທດສະບານແຂວງຈຳປາສັກ, ພວມຢູ່ໃນໄລຍະການຫັນ
ເປັນຕົວເມືອງຢ່າງໄວວາ ເຊິ່ງຄ້າຍຄືກັບຫຼາຍໆຕົວເມືອງໃນ ສປປ ລາວ. ແນວ
ໃດກໍຕາມ, ການເຕີບໂຕນີ້ສ່ວນໃຫຍ່ແມ່ນຍັງຂາດການຄວບຄຸມ, ເຮັດໃຫ້
ເກີດສິ່ງທ້າທາຍທີ່ສໍາຄັນໃນການຄຸ້ມຄອງຕົວເມືອງ. ການບັງຄັບໃຊ້ແຜນຜັງ
ການນໍາໃຊ້ທີ່ດິນທີ່ຍັງອ່ອນແອ ແລະ ການຫັນປ່ຽນທີ່ດິນກະສິກຳໄປເປັນເຂດ
ຕົວເມືອງໂດຍຂາດການກວດກາ ໄດ້ນໍາໄປສູ່ການພັດທະນາທີ່ກະຈັດກະຈາຍ 
ແລະ ມີຄວາມສ່ຽງ. ການບໍລິການຕົວເມືອງທີ່ຈຳເປັນ ເຊັ່ນ: ການຄຸ້ມຄອງ
ຂີ້ເຫຍື້ອ, ການບຳບັດນໍ້າເສຍ, ການສະໜອງນໍ້າປະປາ, ແລະ ໂຄງລ່າງພື້ນຖານ
ຖະໜົນຫົນທາງ ແມ່ນຍັງບໍ່ທັນກ້າວທັນກັບການເພີ່ມຂຶ້ນຂອງປະຊາກອນ. 
ຖະໜົນປູຢາງສ່ວນໃຫຍ່ແມ່ນລວມສູນຢູ່ໃນເຂດຕົວເມືອງເກົ່າ, ໃນຂະນະທີ່
ເຂດຂະຫຍາຍຕົວໃໝ່ແມ່ນຍັງຂາດໂຄງລ່າງພື້ນຖານ ແລະ ສິ່ງອຳນວຍຄວາມ
ສະດວກສາທາລະນະທີ່ພຽງພໍ.

ເຖິງແມ່ນວ່າກະສິກຳຍັງເປັນການນໍາໃຊ້ທີ່ດິນຫຼັກ, ແຕ່ການຂະຫຍາຍຕົວ
ຂອງຕົວເມືອງແມ່ນຍັງຂາດການບໍລິຫານຈັດການທີ່ດີ, ໂດຍມີການເອົາໃຈ
ໃສ່ຢ່າງຈຳກັດຕໍ່ກັບພື້ນທີ່ສີຂຽວ, ສິ່ງອຳນວຍຄວາມສະດວກສໍາລັບຄົນຍ່າງ, 
ສິ່ງອຳນວຍຄວາມສະດວກສາທາລະນະ ແລະ ພູມສັນຖານຕົວເມືອງໃນວົງ
ກວ້າງ. ຄວາມໜາແໜ້ນຂອງປະຊາກອນແມ່ນສູງທີ່ສຸດຢູ່ບໍລິເວນອ້ອມຮອບ
ສູນກາງການຄ້າ ແລະ ຫ້ອງການລັດຖະບານ, ເຊິ່ງສ້າງຄວາມກົດດັນຕໍ່ໂຄງລ່າງ
ພື້ນຖານ, ການບໍລິການ ແລະ ການສັນຈອນທີ່ມີຄວາມແອອັດຢູ່ແລ້ວ.

ແຜນທີ່ໃນໜ້າ 36 ສະແດງໃຫ້ເຫັນຜົນການວິເຄາະໂດຍອີງໃສ່ 5 ຕົວຊີ້ວັດ
ທີ່ກ່ຽວຂ້ອງກັບຕົວເມືອງ ໂດຍນໍາໃຊ້ລະດັບສີສົ້ມ 5 ລະດັບ, ເຊິ່ງສີເຂັ້ມໝາຍ
ເຖິງລະດັບຄວາມບອບບາງສູງ ແລະ ສີຈາງໝາຍເຖິງຄວາມບອບບາງຕໍ່າ. ລາຍ
ລະອຽດການວິເຄາະຂອງມິຕິນີ້ແມ່ນມີຢູ່ໃນພາກທີ 1.2, ການວິເຄາະມິຕິດ້ານ
ຕົວເມືອງ.

ການແກ້ໄຂບັນຫາເຫຼົ່ານີ້ຮຽກຮ້ອງໃຫ້ມີການດຳເນີນນະໂຍບາຍທີ່ເຂັ້ມ
ແຂງຂຶ້ນ ເຊິ່ງສອດຄ່ອງກັບຍຸດທະສາດລະດັບຊາດ ແລະ ພາກພື້ນ, ລວມທັງ 

ວິໄສທັດຮອດປີ 2030 ແລະ ຍຸດທະສາດການພັດທະນາ
ເສດຖະກິດ-ສັງຄົມ 10 ປີ (2016–2025), ຍຸດທະສາດ
ແຫ່ງຊາດວ່າດ້ວຍການເຕີບໂຕສີຂຽວ ຮອດປີ 2030, ແລະ 
ຂໍ້ລິເລີ່ມລະດັບພາກພື້ນ ເຊັ່ນ: ຍຸດທະສາດການຫັນເປັນຕົວ
ເມືອງແບບຍືນຍົງຂອງອາຊຽນ ແລະ ແຜນປະຕິບັດງານຕົວ
ເມືອງສີຂຽວ. ຂອບການເຮັດວຽກເຫຼົ່ານີ້ມີຈຸດປະສົງເພື່ອ
ເສີມສ້າງການບໍລິຫານຈັດການຕົວເມືອງ, ຍົກລະດັບໂຄງລ່າງ
ພື້ນຖານ, ແລະ ສົ່ງເສີມການພັດທະນາທີ່ຍືນຍົງ ແລະ ເຂັ້ມ
ແຂງໃນນະຄອນປາກເຊ.

ມິຕິດ້ານຕົວເມືອງມິຕິດ້ານຕົວເມືອງ

ນະຄອນປາກເຊ ກຳລັງປະເຊີນກັບສິ່ງທ້າທາຍຈາກການຂະຫຍາຍຕົວທີ່ບໍ່ໄດ້ຮັບການວາງແຜນແບບລະອຽດ, ເນື່ອງຈາກການ
ຂະຫຍາຍຕົວຂອງຕົວເມືອງໄດ້ເກີດຂື້ນໄວ ກວ່າຂີດຄວາມສາມາດຂອງພື້ນຖານໂຄງລ່າງຢ່າງທີ່ມີຢູ້. ການວິເຄາະໄດ້ສ້າງແຜນທີ່
ຈຸດທີ່ມີຄວາມບອບບາງສູງ (hotspots) ໂດຍນຳໃຊ້ 5 ຕົວຊີ້ວັດ ຄື: ການຂະຫຍາຍຕົວຂອງຕົວເມືອງ, ຄວາມໜາແໜ້ນຂອງ
ປະຊາກອນ, ການເຂົ້າເຖິງພື້ນທີ່ສີຂຽວ, ປະເພດຖະໜົນ, ແລະ ການປົກຫຸ້ມຂອງໜ້າດິນ.

1.1 ຕົວຊີ້ວັດ – ມິຕິດ້ານຕົວເມືອງຕົວຊີ້ວັດ – ມິຕິດ້ານຕົວເມືອງ

ພາຍໃນມິຕິດ້ານຕົວເມືອງ, ໄດ້ນໍາໃຊ້ 5 ຕົວຊີ້ວັດທີ່
ກ່ຽວຂ້ອງກັບຕົວເມືອງ ເພື່ອວິເຄາະທາງດ້ານພື້ນທີ່ ແລະ 
ກຳນົດຈຸດທີ່ມີຄວາມບອບບາງສູງໃນນະຄອນປາກເຊ. ທຸກ
ໆຕົວຊີ້ວັດແມ່ນໄດ້ຮັບການໃຫ້ນໍ້າໜັກເທົ່າກັນທີ່ 1, ແລະ 
ຄະແນນຂໍ້ມູນທາງພື້ນທີ່ຂອງພວກມັນແມ່ນໄດ້ຖືກປັບໃຫ້
ເປັນມາດຕະຖານໃນລະຫວ່າງ 0 ຫາ 1. ການວິເຄາະນີ້ແມ່ນ
ດຳເນີນໂດຍການນໍາໃຊ້ໂປຣແກຣມ R ແລະ QGIS.

1.1.1 ການຂະຫຍາຍຕົວຂອງເຂດຕົວເມືອງ1.1.1 ການຂະຫຍາຍຕົວຂອງເຂດຕົວເມືອງ

ຕົວຊີ້ວັດນີ້ແມ່ນອີງໃສ່ຂໍ້ມູນພາບຖ່າຍທີ່ມີຄວາມ
ລະອຽດສູງຈາກການສຶກສາທີ່ດຳເນີນໃນລະຫວ່າງປີ 

ການຂະຫຍາຍຕົວຂອງເຂດປຸກສ້າງຕົວເມືອງປາກເຊ ໃນປີ 2006 ແລະ 2025

2006 ຫາ 2025, ໂດຍນໍາໃຊ້ຂໍ້ມູນປະຫວັດສາດຂອງ Google Earth 
ພາຍໃນ Google Earth Pro. ເຕັກນິກການຈຳແນກພາບ (Image 
classification) ໄດ້ຖືກນໍາໃຊ້ເພື່ອລະບຸເຂດຕົວເມືອງຂອງປາກເຊ ທັງໃນປີ 
2006 ແລະ 2025. ລາຍລະອຽດເພີ່ມເຕີມກ່ຽວກັບວິທີການນີ້ສາມາດເບິ່ງໄດ້
ໃນ ເອກະສານຊ້ອນທ້າຍ 1.

ການວິເຄາະເຜີຍໃຫ້ເຫັນວ່າ ເນື້ອທີ່ສິ່ງປຸກສ້າງແມ່ນມີ 15.4 ຕາຕະລາງ
ກິໂລແມັດ ໃນປີ 2006 ແລະ ໄດ້ຂະຫຍາຍຕົວເປັນ 32.8 ຕາຕະລາງ
ກິໂລແມັດ ໃນປີ 2025. ສິ່ງນີ້ສະແດງໃຫ້ເຫັນເຖິງການເຕີບໂຕທີ່ສໍາຄັນ, ໂດຍ
ສະເລ່ຍ 0.87 ຕາຕະລາງກິໂລແມັດ (87 ເຮັກຕາ) ຕໍ່ປີ, ຫຼື ປະມານ 5.6% 
ຕໍ່ປີ ໃນໄລຍະ 20 ປີຂອງການພັດທະນາເສດຖະກິດທີ່ຜ່ານມາ. ໃນອັດຕານີ້, 
ມັນບົ່ງບອກວ່າທີ່ດິນປະເພດອື່ນໆໄດ້ຖືກຫັນປ່ຽນໄປເປັນເຂດທີ່ຢູ່ອາໄສ ແລະ 
ເຂດການຄ້າ. ທີ່ດິນປ່າໄມ້ ແລະ ກະສິກຳ, ໂດຍສະເພາະແມ່ນບ່ອນທີ່ຢູ່ໃກ້ກັບ
ສູນກາງການຄ້າ, ແມ່ນກຸ່ມທີ່ດິນຫຼັກທີ່ຖືກຫັນປ່ຽນໄປເປັນເນື້ອທີ່ສິ່ງປຸກສ້າງ.

ແຜນທີ່ດ້ານຊ້າຍມື ສະແດງໃຫ້ເຫັນການວິເຄາະເນື້ອທີ່
ສິ່ງປຸກສ້າງໃນປີ 2006 ແລະ ການເຕີບໂຕໃນປີ 2025. ສີ
ສົ້ມສະແດງເຖິງເນື້ອທີ່ສິ່ງປຸກສ້າງທີ່ກວດພົບໂດຍພາບຖ່າຍ
ດາວທຽມໃນປີ 2006 ໃນຂະນະທີ່ສີແດງບົ່ງບອກເຖິງການ
ຂະຫຍາຍຕົວຂອງເນື້ອທີ່ສິ່ງປຸກສ້າງໃນທົ່ວຕົວເມືອງໃນປີ 
2025.

ພາຍໃຕ້ຕົວຊີ້ວັດນີ້, ເຂດຕົວເມືອງເກົ່າແມ່ນຖືກປະເມີນ
ວ່າມີຄວາມບອບບາງຕໍ່າ, ເນື່ອງຈາກການບໍລິການພື້ນຖານ
ຂອງມັນໄດ້ຖືກອອກແບບມາແຕ່ເດີມເພື່ອຮອງຮັບການດຳລົງ
ຊີວິດຂອງປະຊາກອນຢ່າງພຽງພໍ. ໃນທາງກົງກັນຂ້າມ, ເຂດ
ຕົວເມືອງທີ່ຂະຫຍາຍຕົວໃໝ່, ເຊິ່ງມີລັກສະນະການເຕີບໂຕ
ທີ່ໄວ ແລະ ສ່ວນໃຫຍ່ແມ່ນຂາດການຄວບຄຸມ, ມັກຈະຂາດ
ການເຂົ້າເຖິງການບໍລິການ ແລະ ໂຄງລ່າງພື້ນຖານທີ່ຈຳເປັນ. 
ປະຊາກອນໃນເຂດເຫຼົ່ານີ້ມັກຈະເປັນຜູ້ທີ່ມີລາຍໄດ້ຕໍ່າ, ເນື່ອງ
ຈາກລາຄາທີ່ດິນທີ່ຖືກກວ່າເຮັດໃຫ້ພວກເຂົາສາມາດຊື້ໄດ້ງ່າຍ
ກວ່າເມື່ອທຽບກັບເຂດຕົວເມືອງເກົ່າ. ແນວໃດກໍຕາມ, ການ
ສະໜອງໂຄງລ່າງພື້ນຖານ ແລະ ການບໍລິການແມ່ນຍັງບໍ່ທັນ
ກ້າວທັນກັບການຂະຫຍາຍຕົວນີ້, ເຮັດໃຫ້ເຂດສິ່ງປຸກສ້າງ
ໃໝ່ເຫຼົ່ານີ້ຂາດການບໍລິການທີ່ສໍາຄັນ ເຊັ່ນ: ນໍ້າປະປາ ແລະ 
ສຸຂະອະນາໄມ — ເຊິ່ງເຮັດໃຫ້ມີຄວາມບອບບາງ ແລະ ຖືກ
ລະເລີຍຫຼາຍຂຶ້ນ. ດ້ວຍເຫດຜົນນີ້, ຕົວຊີ້ວັດນີ້ຈຶ່ງເນັ້ນໃສ່
ການຂະຫຍາຍຕົວຂອງຕົວເມືອງໃໝ່ໂດຍສະເພາະ, ເຊິ່ງໄດ້
ຖືກກຳນົດຄະແນນຄວາມບອບບາງຢູ່ທີ່ 1, ໃນຂະນະທີ່ເນື້ອທີ່
ສ່ວນທີ່ເຫຼືອແມ່ນບໍ່ໄດ້ໃຫ້ຄະແນນ.

2006: 15.4 sq km
2025: 32. 8 sq km
Average annual growth:  5.6 per cent

10,650 ຄົນຕໍ່ຕາຕະລາງກິໂລແມັດ12. ແນວໃດກໍຕາມ, 
ໃນບາງໝູ່ບ້ານເຂດໃຈກາງເມືອງ, ຄວາມໜາແໜ້ນແມ່ນ
ເກີນ 10,000 ຄົນຕໍ່ຕາຕະລາງກິໂລແມັດ. ສໍາລັບຕົວຊີ້ວັດນີ້, 
ຄວາມໜາແໜ້ນຂອງປະຊາກອນທີ່ສູງຂຶ້ນແມ່ນຖືວ່າເປັນການ
ເພີ່ມຄວາມບອບບາງ. ດັ່ງທີ່ສະແດງໃນຮູບດ້ານຊ້າຍມື, ເຂດ
ທີ່ມີປະຊາກອນໜາແໜ້ນຂອງນະຄອນປາກເຊແມ່ນລວມສູນ
ຢູ່ເຂດໃຈກາງເມືອງ ໃກ້ກັບແມ່ນໍ້າຂອງ ແລະ ແມ່ນໍ້າເຊໂດນ. 
ເຂດນີ້ເປັນພື້ນທີ່ທົ່ງພຽງລຸ່ມ ເມື່ອທຽບກັບເຂດພູດອຍອ້ອມ
ຂ້າງທາງທິດເໜືອ ແລະ ທິດຕາເວັນຕົກ.

ເຂດຕົວເມືອງທີ່ມີຄວາມໜາແໜ້ນສູງ ຈະປະເຊີນກັບ
ຄວາມສ່ຽງທີ່ເພີ່ມຂຶ້ນ ຍ້ອນຄວາມກົດດັນຕໍ່ໂຄງລ່າງພື້ນຖານ, 
ການບໍລິການ ແລະ ລະບົບສັງຄົມ. ຄວາມແອອັດເກີນໄປ
ສາມາດສ້າງຄວາມກົດດັນຕໍ່ການຄຸ້ມຄອງຂີ້ເຫຍື້ອ, ການ
ສະໜອງນໍ້າປະປາ ແລະ ເຄືອຂ່າຍການຂົນສົ່ງ, ເຮັດໃຫ້
ປະສິດທິພາບຂອງລະບົບເຫຼົ່ານີ້ຫຼຸດລົງໃນໄລຍະທີ່ເກີດຄວາມ
ວຸ່ນວາຍ. ພື້ນທີ່ສີຂຽວທີ່ມີຈຳກັດ ແລະ ພື້ນຜິວປິດ (ເຊັ່ນ 
ຖະໜົນເບຕົງ ຫຼື ຢາງ) ຍັງເຮັດໃຫ້ເກີດປາກົດການເກາະ
ຄວາມຮ້ອນໃນຕົວເມືອງ (urban heat island effect), 
ເຊິ່ງເພີ່ມຄວາມສ່ຽງດ້ານສຸຂະພາບໃນຊ່ວງທີ່ມີອາກາດຮ້ອນ
ຈັດ. ນອກຈາກນີ້, ຄວາມໜາແໜ້ນສູງຍັງນໍາໄປສູ່ສິ່ງທ້າທາຍ
ທາງສັງຄົມ ເຊັ່ນ: ອັດຕາການເກີດອາດຊະຍາກຳທີ່ສູງຂຶ້ນ 
ແລະ ຄວາມສາມັກຄີໃນສັງຄົມທີ່ອ່ອນແອລົງ, ເຊິ່ງອາດຈະ
ບ່ອນທຳລາຍຄວາມເຂັ້ມແຂງຂອງຊຸມຊົນ ແລະ ການຕອບ
ໂຕ້ສຸກເສີນ. ໂດຍລວມແລ້ວ, ປັດໄຈເຫຼົ່ານີ້ເຮັດໃຫ້ເຂດທີ່
ມີປະຊາກອນໜາແໜ້ນ ມີຄວາມບອບບາງຫຼາຍຂຶ້ນຕໍ່ໄພ
ອັນຕະລາຍດ້ານພູມອາກາດ, ລວມທັງນໍ້າຖ້ວມ, ພາຍຸ ແລະ 

12 https://demographia.com/db-worlduasizeclass.htm

1.1.2 ຄວາມໜາແໜ້ນຂອງປະຊາກອນ1.1.2 ຄວາມໜາແໜ້ນຂອງປະຊາກອນ

 ອີງຕາມຫ້ອງການປົກຄອງນະຄອນປາກເຊ, ຈຳນວນປະຊາກອນຂອງ
ນະຄອນປາກເຊໃນປີ 2024 ມີທັງໝົດ 89,797 ຄົນ, ໃນນັ້ນມີຜູ້ຍິງ 
46,119 ຄົນ, ເຊິ່ງກວມເອົາ 51.36% ຂອງທັງໝົດ. ປະຊາກອນເຫຼົ່ານີ້ແມ່ນ
ອາໄສຢູ່ກະຈັດກະຈາຍໃນ 42 ໝູ່ບ້ານ ພາຍໃນຂອບເຂດເທດສະບານ (ເບິ່ງ
ແຜນທີ່). ສ່ວນໃຫຍ່ແມ່ນອາໄສຢູ່ໃນເຂດໃຈກາງເມືອງ, ເຊິ່ງເປັນຈຸດລວມ
ຂອງສູນກາງການຄ້າ ແລະ ຫ້ອງການລັດຖະບານທີ່ສໍາຄັນ.

ສປປ ລາວ ເປັນປະເທດໜຶ່ງທີ່ມີຄວາມໜາແໜ້ນຂອງປະຊາກອນຕໍ່າທີ່ສຸດ
ທັງໃນອາຊຽນ ແລະ ໃນລະດັບໂລກ. ໃນນະຄອນປາກເຊ, ຄວາມໜາແໜ້ນ
ສະເລ່ຍແມ່ນ 713 ຄົນຕໍ່ຕາຕະລາງກິໂລແມັດ — ເຊິ່ງຖືວ່າຕໍ່າຫຼາຍເມື່ອ
ທຽບກັບບັນດາເມືອງໃຫຍ່ຂອງໂລກທີ່ມີຄວາມໜາແໜ້ນສະເລ່ຍປະມານ 

ຄວາມໜາແໜ້ນຂອງປະຊາກອນນະຄອນປາກເຊ ປີ 2024 (ຄົນ/ຕາຕະລາງກິໂລແມັດ)

32 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ເມືອງ. ໂດຍອີງໃສ່ສົມມຸດຕິຖານທີ່ວ່າ ຊຸມຊົນທີ່ຕັ້ງຢູ່ໃກ້
ກັບພື້ນທີ່ສີຂຽວຈະໄດ້ຮັບຜົນປະໂຫຍດຫຼາຍດ້ານ, ລວມ
ທັງຄຸນນະພາບອາກາດທີ່ດີຂຶ້ນ, ອຸນຫະພູມອ້ອມຂ້າງທີ່ເຢັນ
ລົງ, ມົນລະພິດຫຼຸດລົງ, ສຸຂະພາບດີຂຶ້ນ, ອາຍຸຍືນຍາວ, ແລະ 
ສະພາບແວດລ້ອມຕົວເມືອງໂດຍລວມທີ່ດີຂຶ້ນ. ດັ່ງນັ້ນ, 
ຊມຸຊນົເຫ່ົຼານີຈ້ຶງ່ຖືກຖືວ່າມຄີວາມບອບບາງໜ້ອຍກວ່າຊມຸຊນົ
ທີ່ມີການເຂົ້າເຖິງພື້ນທີ່ສີຂຽວຢ່າງຈຳກັດ ຫຼື ບໍ່ມີເລີຍ. ແຜນທີ່
ຊ້າຍມື ສະແດງຄະແນນຄວາມບອບບາງແຕ່ລະດັບຕ່ຳສຸດຫາ
ສູງສຸດໂດຍອີງໃສ່ໄລຍະຫ່າງຈາກເຂດປ່າໄມ້. ພື້ນທີ່ສີຂຽວໃນ
ແຜນທີ່ສະແດງເຖິງການປົກຫຸ້ມຂອງຕົ້ນໄມ້, ໃນຂະນະທີ່ສີ
ແດງເຂັ້ມສະແດງເຖິງຄະແນນຄວາມບອບບາງສູງສຸດພາຍໃຕ້
ຕົວຊີ້ວັດນີ້.

ຄວາມບອບບາງແມ່ນຖືກປະເມີນໂດຍອີງໃສ່ການເຂົ້າເຖິງ
ພື້ນທີ່ສີຂຽວ ໂດຍນໍາໃຊ້ລະບົບການໃຫ້ຄະແນນທີ່ມາຈາກ
ພາບຖ່າຍດາວທຽມ Sentinel-2 ແລະ ການວິເຄາະ 
NDVI. ພື້ນທີ່ສີຂຽວທີ່ມີຄ່າ NDVI ຕັ້ງແຕ່ 0.475 ຂຶ້ນ
ໄປ ຈະຖືກກຳນົດ ແລະ ວາງຊ້ອນກັບຕາໜ່າງ (grid cells) 
ໃນ 4 ລະດັບຄວາມລະອຽດ (500×500 ມ, 750×750 
ມ, 1000×1000 ມ, ແລະ 1500×1500 ມ). ຈາກນັ້ນ, 
ຄະແນນພື້ນທີ່ສີຂຽວຈະຖືກກຳນົດໃຫ້ແຕ່ລະຕາໜ່າງໂດຍ
ອີງຕາມຂະໜາດ ແລະ ການມີຢູ່ຂອງພື້ນທີ່ສີຂຽວຢ່າງໜ້ອຍ 
100 ຕາແມັດ — ຕາໜ່າງຂະໜາດນ້ອຍ (ເຊັ່ນ 500 ມ) ຈະ
ໄດ້ຮັບຄະແນນສູງສຸດ (1), ໃນຂະນະທີ່ຕາໜ່າງຂະໜາດ
ໃຫຍ່ຈະໄດ້ຮັບຄະແນນຫຼຸດລົງຕາມລຳດັບ (0.75, 0.5, 
ແລະ 0.25).

ຄະແນນເຫຼົ່ານີ້ຖືກຮວມເຂົ້າກັນໃນທຸກລະດັບຕາໜ່າງ
ໂດຍນໍາໃຊ້ຂະບວນການ union ໃນ QGIS ແລະ ປັບໃຫ້
ເປັນມາດຕະຖານເພື່ອຫຼີກລ່ຽງຄ່າທີ່ທັບຊ້ອນກັນ. ຄະແນນ
ການເຂົ້າເຖິງພື້ນທີ່ສີຂຽວຂັ້ນສຸດທ້າຍຈະຖືກປີ້ນຄ່າໂດຍນໍາ
ໃຊ້ສູດ Vulnerability = 1 – Green Score, ດັ່ງນັ້ນ 
ພື້ນທີ່ທີ່ມີພື້ນທີ່ສີຂຽວທີ່ເຂົ້າເຖິງໄດ້ໜ້ອຍຈະໄດ້ຮັບຄ່າຄວາມ
ບອບບາງທີ່ສູງກວ່າ. ຜົນໄດ້ຮັບຈະຖືກຫັນປ່ຽນເປັນຂໍ້ມູນ 
raster ຂະໜາດ 30×30 ມ ສໍາລັບການວິເຄາະທາງພື້ນທີ່, 
ເຮັດໃຫ້ໄດ້ແຜນທີ່ຄວາມບອບບາງທີ່ລະອຽດ ເຊິ່ງຊີ້ໃຫ້ເຫັນ
ເຂດທີ່ຢູ່ອາໄສທີ່ມີການເຂົ້າເຖິງພື້ນທີ່ສີຂຽວຢ່າງຈຳກັດ, ເຊິ່ງ
ສົ່ງຜົນໃຫ້ມີການເປີດຮັບຕໍ່ຄວາມຄຽດຈາກຄວາມຮ້ອນ
ສູງຂຶ້ນ ແລະ ຄວາມເຂັ້ມແຂງຂອງຕົວເມືອງຫຼຸດລົງ. ລາຍ
ລະອຽດທັງໝົດຂອງວິທີການສຶກສາແມ່ນມີຢູ່ໃນ ເອກະສານ
ຊ້ອນທ້າຍ 2.

ຄື້ນຄວາມຮ້ອນ.

1.1.3 ການເຂົ້າເຖິງພື້ນທີ່ສີຂຽວ1.1.3 ການເຂົ້າເຖິງພື້ນທີ່ສີຂຽວ

ໃນນະຄອນປາກເຊ, ພື້ນທີ່ສີຂຽວສ່ວນໃຫຍ່ແມ່ນປະກອບດ້ວຍປ່າໄມ້
ທຳມະຊາດທີ່ຕັ້ງຢູ່ຕາມສາຍພູອ້ອມຂ້າງ — ທີ່ໂດດເດັ່ນທີ່ສຸດແມ່ນ ພູປາຈຽງ 
ທາງທິດເໜືອ, ພູສະເຫຼົາ ແລະ ພູມະລົງ ທາງທິດໃຕ້, ເຊິ່ງທັງໝົດລ້ວນແຕ່ຢູ່
ໃກ້ກັບເຂດຕົວເມືອງ. ເຖິງແມ່ນວ່າອຳນາດການປົກຄອງທ້ອງຖິ່ນຈະຮັບຮູ້ເຖິງ
ຄວາມສໍາຄັນຂອງພື້ນທີ່ສີຂຽວໃນຕົວເມືອງ, ແຕ່ການປູກຕົ້ນໄມ້ຕາມແຄມ
ທາງຍັງມີຈຳກັດ ແລະ ກະຈັດກະຈາຍ, ເຊິ່ງຍັງຕ່ຳກວ່າມາດຕະຖານທົ່ວໄປຂອງ
ບັນດາຕົວເມືອງທີ່ພັດທະນາແລ້ວ. ໃນຊ່ວງລະດູແລ້ງ, ອຸນຫະພູມໃນຕົວເມືອງ
ມັກຈະສູງເກີນ 40°C, ເຊິ່ງສ້າງຄວາມລຳບາກໃຫ້ແກ່ຄົນຍ່າງຍ້ອນຂາດຮົ່ມໄມ້ 
ແລະ ພືດພັນທີ່ຊ່ວຍສ້າງຄວາມເຢັນ.

ຕົວຊີ້ວັດນີ້ເນັ້ນໃສ່ການມີຢູ່ ແລະ ການເຂົ້າເຖິງພື້ນທີ່ສີຂຽວພາຍໃນຕົວ

ຄວາມບອບບາງໂດຍອີງໃສ່ການເຂົ້າເຖິງພື້ນທີ່ສີຂຽວໃນນະຄອນປາກເຊ

33ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ບາງ, ໄກສອນ ພົມວິຫານ ແລະ ປາກເຊ, ໂຄງການໂຄງ
ລ່າງພື້ນຖານທີ່ຈຳເປັນ — ເຊັ່ນ: ຖະໜົນ, ສະໜາມກຳຈັດ
ຂີ້ເຫຍື້ອ ແລະ ໂຮງງານບຳບັດນໍ້າເສຍ ມັກຈະຂຶ້ນກັບການ
ຊ່ວຍເຫຼືອລ້າ ຫຼື ກູ້ຢືມຈາກຕ່າງປະເທດ, ໂດຍສະເພາະແມ່ນ
ເງິນກູ້ຈາກທະນາຄານພັດທະນາອາຊີ (ADB) ພາຍໃຕ້
ຂໍ້ລິເລີ່ມ ເຊັ່ນ: ໂຄງການສ້າງຕົວເມືອງທີ່ໜ້າຢູ1່3 ແລະ 
ໂຄງການປັບປຸງຕົວເມືອງຕ່າງໆ14. ແຜນທີດ້ານລຸ່ມທາງຂວາ 
ນໍາສະເໜີຄວາມບອບບາງທີ່ຄິດໄລ່ຕາມເປີເຊັນຂອງຖະໜົນ
ທີ່ບໍ່ໄດ້ປູຢາງ (ຖະໜົນດິນແດງ) ພາຍໃນແຕ່ລະຮູບຫົກຫຼ່ຽມ
ຂະໜາດ 500 ແມັດ. ເຂດສີແດງເຂັ້ມບົ່ງບອກເຖິງຄວາມ
ບອບບາງທີ່ສູງກວ່າ, ເຊິ່ງສະທ້ອນເຖິງສັດສ່ວນຂອງຖະໜົນ
ດິນແດງທີ່ຫຼາຍກວ່າພາຍໃນຫົວໜ່ວຍຮູບຫົກຫຼ່ຽມນັ້ນ.

ສໍາລັບຕົວຊີ້ວັດນີ້, ຄວາມບອບບາງແມ່ນວັດແທກຕາມ
ປະເພດຖະໜົນ, ໂດຍນໍາໃຊ້ສັດສ່ວນຂອງຖະໜົນທີ່ບໍ່ໄດ້ປູ
ຢາງເປັນຕົວແທນ. ຊຸມຊົນທີ່ຕ້ອງເພິ່ງພາຖະໜົນດິນແດງ
ແມ່ນຖືກຖືວ່າມີຄວາມບອບບາງກວ່າ ຍ້ອນການເຂົ້າເຖິງ
ການບໍລິການທີ່ຈຳເປັນມີຈຳກັດ ເຊັ່ນ: ໂຮງຮຽນ, ໂຮງໝໍ 
13  https://cdia.asia/project/lao-pdr-livable-cities	
14 https://www.adb.org/projects/43316-012/main

1.1.4 ຄວາມບອບບາງຂອງຊຸມຊົນຕາມປະເພດຖະໜົນ1.1.4 ຄວາມບອບບາງຂອງຊຸມຊົນຕາມປະເພດຖະໜົນ

ການຂະຫຍາຍຕົວຂອງຕົວເມືອງໃນນະຄອນປາກເຊພວມເກີດຂຶ້ນຄຽງ
ຄູ່ກັບການເພີ່ມຂຶ້ນຂອງປະຊາກອນຢ່າງໄວວາ, ເຊິ່ງໄດ້ຮັບການຊຸກຍູ້ທັງ
ຈາກການເພີ່ມຂຶ້ນຕາມທຳມະຊາດ ແລະ ການຍົກຍ້າຍຖິ່ນຖານມາຈາກເຂດ
ຊົນນະບົດ. ແນວໃດກໍຕາມ, ງ ົບປະມານປະຈຳປີສໍາລັບໂຄງລ່າງພື້ນຖານ — 
ໂດຍສະເພາະແມ່ນຖະໜົນຫົນທາງ — ແມ່ນຍັງບໍ່ພຽງພໍທີ່ຈະຕອບສະໜອງ
ຕໍ່ຄວາມຕ້ອງການທີ່ເພີ່ມຂຶ້ນ. ການຄວບຄຸມການນໍາໃຊ້ທີ່ດິນທີ່ຍັງອ່ອນແອ 
ແລະ ການແຜ່ຂະຫຍາຍຂອງການຕັ້ງຖິ່ນຖານທີ່ບໍ່ມີການວາງແຜນໃນເຂດ
ທົ່ງນາ ແລະ ເຂດກະສິກຳເກົ່າ ໄດ້ເຮັດໃຫ້ການລົງທຶນດ້ານໂຄງລ່າງພື້ນຖານ
ມີຄວາມຫຍຸ້ງຍາກ, ມີຕົ້ນທຶນສູງ ແລະ ມີປະສິດທິພາບຕ່ຳ. ເພື່ອບໍລິຫານ
ຈັດການກັບສິ່ງທ້າທາຍເຫຼົ່ານີ້, ແມ່ນຕ້ອງການຄວາມຊ່ວຍເຫຼືອດ້ານການ
ເງິນ ແລະ ເຕັກນິກທີ່ຫຼາຍຂຶ້ນຈາກລັດຖະບານກາງ.

ແຜນທີດ້ານລຸ່ມທາງຊ້າຍ ສະແດງໃຫ້ເຫັນວ່າຖະໜົນປູຢາງ (ສີເທົາ) 
ແມ່ນລວມສູນຢູ່ໃນເຂດໃຈກາງຕົວເມືອງ ແລະ ຕາມເສັ້ນທາງຫຼັກ, ໃນ
ຂະນະທີ່ຖະໜົນດິນແດງ (ສີສົ້ມ) ສ່ວນໃຫຍ່ແມ່ນພົບເຫັນຢູ່ໃນຊຸມຊົນ
ທີ່ພັດທະນາໃໝ່ຢູ່ເຂດຊານເມືອງ. ໃນບັນດາເມືອງໃຫຍ່ ເຊັ່ນ: ຫຼວງພະ

. ຖະໜົນປູຢາງ ແລະ ຖະໜົນດິນແດງ ໃນນະຄອນປາກເຊ  ຄວາມບອບບາງໂດຍອີງຕາມປະເພດຖະໜົນ

34 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ

ການນໍາໃຊ້ທີ່ດິນໃນນະຄອນປາກເຊສະທ້ອນໃຫ້ເຫັນ
ເຖິງການຫັນເປັນຕົວເມືອງທີ່ໄວແຕ່ບໍ່ສະໝໍ່າສະເໝີ, ໂດຍ
ເຂດໃຈກາງເມືອງແມ່ນເຕັມໄປດ້ວຍກິດຈະກຳທາງການ
ຄ້າ, ຫ້ອງການລັດຖະບານ ແລະ ເຂດທີ່ຢູ່ອາໄສທີ່ມີຄວາມ
ໜາແໜ້ນສູງ, ໃນຂະນະທີ່ເຂດອ້ອມຂ້າງສ່ວນໃຫຍ່ຍັງຄົງ
ເປັນພື້ນທີ່ກະສິກຳ, ໂດຍສະເພາະແມ່ນທົ່ງນາ ແລະ ຟາມ
ຂະໜາດນ້ອຍຂອງປະຊາຊົນ. ການຂະຫຍາຍຕົວສ່ວນໃຫຍ່
ແມ່ນຂາດການຄວບຄຸມ, ເຮັດໃຫ້ເກີດການຫັນປ່ຽນທີ່ດິນ
ໄຮ່ນາໄປເປັນເຂດທີ່ຢູ່ອາໄສ ແລະ ການພັດທະນາທາງການ
ຄ້າແບບກະຈັດກະຈາຍ ໂດຍຂາດໂຄງລ່າງພື້ນຖານ ຫຼື ສິ່ງ
ອຳນວຍຄວາມສະດວກສາທາລະນະທີ່ພຽງພໍ. ພື້ນທີ່ສີຂຽວ
ພາຍໃນຕົວເມືອງມີຈຳກັດ, ໂດຍປ່າໄມ້ທຳມະຊາດສ່ວນໃຫຍ່
ຕັ້ງຢູ່ຕາມສາຍພູອ້ອມຂ້າງ ແທນທີ່ຈະຖືກສອດແຊກເຂົ້າໃນ
ການວາງແຜນຜັງເມືອງ. ສົ່ງຜົນໃຫ້ການນໍາໃຊ້ທີ່ດິນໃນປາກ
ເຊມີລັກສະນະເປັນພູມສັນຖານຕົວເມືອງທີ່ແຕກແຍກ, ເຊິ່ງ
ເຂດໃຈກາງທີ່ແອອັດໄດ້ສ້າງຄວາມກົດດັນຕໍ່ການບໍລິການ 
ແລະ ການສັນຈອນ, ໃນຂະນະທີ່ຊຸມຊົນເຂດຊານເມືອງ
ຕ້ອງປະເຊີນກັບຄວາມຫຍຸ້ງຍາກໃນການເຊື່ອມຕໍ່, ການ
ເຂົ້າເຖິງການບໍລິການພື້ນຖານທີ່ມີຈຳກັດ, ແລະ ຄວາມ
ສາມາດໃນການຮັບມືກັບຄວາມກົດດັນດ້ານພູມອາກາດ ແລະ 
ສິ່ງແວດລ້ອມທີ່ຫຼຸດລົງ.

ພາຍໃຕ້ຕົວຊີ້ວັດນີ້, ການປົກຫຸ້ມຂອງໜ້າດິນ (land 
cover) ແມ່ນຖືກນໍາໃຊ້ເພື່ອເປັນຕົວແທນໂດຍກົງໃຫ້
ແກ່ການນໍາໃຊ້ທີ່ດິນປະເພດຕ່າງໆພາຍໃນຂອບເຂດ
ເທດສະບານ. ຂໍ້ມູນສໍາລັບຕົວຊີ້ວັດນີ້ແມ່ນໄດ້ມາຈາກພາບ
ຖ່າຍດາວທຽມ Sentinel 2 ເຊິ່ງເປັນຊຸດຂໍ້ມູນລະດັບໂລກ
ທີ່ມີຢູ່ໃນລະບົບອອນໄລ15. ການນໍາໃຊ້ຂໍ້ມູນການປົກຫຸ້ມ
ຂອງໜ້າດິນຈາກພາບຖ່າຍດາວທຽມແມ່ນມີຄວາມເໝາະສົມ
ກວ່າ ເພາະວ່າແຜນຜັງການນໍາໃຊ້ທີ່ດິນຢ່າງເປັນທາງການ
ທີ່ມີຢູ່ໃນຕົວເມືອງນັ້ນ ບໍ່ໄດ້ສະທ້ອນເຖິງການນໍາໃຊ້ທີ່ດິນ
ຕົວຈິງໃນພື້ນທີ່ຢ່າງຖືກຕ້ອງ. ຄວາມແຕກໂຕນນີ້ສ່ວນໃຫຍ່
ແມ່ນຍ້ອນການບັງຄັບໃຊ້ນິຕິກຳດ້ານການນໍາໃຊ້ທີ່ດິນທີ່ຍັງ
ອ່ອນແອ, ເຮັດໃຫ້ແຜນຜັງບໍ່ສອດຄ່ອງກັບຄວາມເປັນຈິງ. 
ໃນທາງກົງກັນຂ້າມ, ການປົກຫຸ້ມຂອງໜ້າດິນທີ່ໄດ້ຈາກ
ຂໍ້ມູນດາວທຽມໃຫ້ພາບລວມທີ່ຖືກຕ້ອງ ແລະ ທັນສະໄໝ
ກວ່າກ່ຽວກັບການນໍາໃຊ້ທີ່ດິນໃນທົ່ວຕົວເມືອງ, ເຮັດໃຫ້
ມັນເໝາະສົມກວ່າສໍາລັບການວິເຄາະ. ແຜນທິທາງຊ້າຍມືນີ້ 
ສະແດງໃຫ້ເຫັນປະເພດການປົກຫຸ້ມຂອງໜ້າດິນທີ່ແຕກຕ່າງ
ກັນພາຍໃນນະຄອນປາກເຊ.

ສົມມຸດຕິຖານຫຼັກແມ່ນ ປະເພດການນໍາໃຊ້ທີ່ດິນທີ່
ແຕກຕ່າງກັນຈະມີລະດັບຄວາມບອບບາງທີ່ແຕກຕ່າງກັນ. 
ຕົວຢ່າງ: ເຂດຕົວເມືອງຖືກຖືວ່າມີຄວາມບອບບາງກວ່າ
ເຂດປ່າໄມ້, ເຊິ່ງເປັນບ່ອນທີ່ມີຄົນອາໄສຢູ່ໜ້ອຍ ຫຼື ບໍ່ມີ
ເລີຍ. ລະບົບການໃຫ້ຄະແນນສໍາລັບປະເພດການນໍາໃຊ້
ທີ່ດິນໃນການວິເຄາະນີ້ ແມ່ນປະຕິບັດຕາມຄຳແນະນໍາໃນ 
Geospatial Workflow Guideline ທີ່ພັດທະນາໂດຍ 
15  https://livingatlas.arcgis.com/landcoverexplorer

ແລະ ການເກັບຂີ້ເຫຍື້ອ — ເຊິ່ງບັນຫາເຫຼົ່ານີ້ຈະຮ້າຍແຮງຂຶ້ນໃນຊ່ວງລະດູຝົນ
ເມື່ອສະພາບຖະໜົນເສື່ອມໂຊມ. ໂຄງລ່າງຖະໜົນທີ່ບໍ່ດີຍັງຈຳກັດການເຂົ້າເຖິງ
ການບໍລິການສາທາລະນະສຸກສຸກເສີນໃນໄລຍະເກີດໄພພິບັດ ແລະ ຈຳກັດການ
ເຊື່ອມຕໍ່ກັບເສັ້ນທາງ ແລະ ສູນອົບພະຍົບ, ເຊິ່ງເພີ່ມຄວາມສ່ຽງຢ່າງຫຼວງຫຼາຍ
ໃນໄລຍະນໍ້າຖ້ວມ ຫຼື ເຫດສຸກເສີນອື່ນໆ. ຕົວຢ່າງ, ໃນປາກເຊ, ການບໍລິການ
ເກັບຂີ້ເຫຍື້ອແມ່ນເຂົ້າເຖິງພຽງແຕ່ບາງບ້ານໃນເຂດໃຈກາງເມືອງ, ເຮັດໃຫ້
ເຂດຊານເມືອງມີບັນຫາການຄຸ້ມຄອງຂີ້ເຫຍື້ອທີ່ຮ້າຍແຮງ — ເຊິ່ງເປັນໜຶ່ງ
ໃນຄວາມກັງວົນຫຼັກທີ່ຖືກຍົກຂຶ້ນມາໃນກອງປະຊຸມປຶກສາຫາລືຂອງໂຄງການ 
RISE-UP. ເຂດເຫຼົ່ານີ້ຍັງມັກຈະເປັນບ່ອນຢູ່ອາໄສຂອງປະຊາກອນທີ່ມີລາຍ
ໄດ້ຕ່ຳ, ເນື່ອງຈາກການບໍລິການທີ່ມີຈຳກັດ ແລະ ລາຄາທີ່ດິນທີ່ຕ່ຳກວ່າເຮັດໃຫ້
ພວກເຂົາສາມາດຊື້ໄດ້. ດ້ວຍເຫດນີ້, ການມີຖະໜົນດິນແດງຈຶ່ງມີຄວາມເຊື່ອມ
ໂຍງຢ່າງໃກ້ຊິດກັບຄວາມບອບບາງທີ່ສູງຂຶ້ນ. ລາຍລະອຽດຂອງວິທີການສຶກສາ
ທີ່ນໍາໃຊ້ສໍາລັບຕົວຊີ້ວັດນີ້ແມ່ນມີຢູ່ໃນ ເອກະສານຊ້ອນທ້າຍ 3.

ການປົກຫຸ້ມຂອງໜ້າດິນ ໃນນະຄອນປາກເຊ ປີ 2024

35ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



(informal settlements) ໃນ ສປປ ລາວ ຈະແຕກຕ່າງ
ຈາກປະເທດອື່ນໆ, ແຕ່ໂດຍທົ່ວໄປແລ້ວພວກມັນຖືກກຳນົດ
ໂດຍສະພາບເສດຖະກິດ-ສັງຄົມຂອງຄົວເຮືອນ ຫຼາຍກວ່າ
ການເປັນເຂດແອອັດທີ່ໜາແໜ້ນ (slums). ເນື່ອງຈາກ 
ສປປ ລາວ ມີຄວາມໜາແໜ້ນຂອງປະຊາກອນຕ່ຳ, ຕົວເມືອງ
ຕ່າງໆເຊັ່ນ ປາກເຊ ຈຶ່ງບໍ່ມີເຂດສະລຳທີ່ແອອັດ ແຕ່ຈະມີເຂດ
ທີ່ຢູ່ອາໄສຂອງຜູ້ມີລາຍໄດ້ນ້ອຍ ເຊິ່ງການເຂົ້າເຖິງນໍ້າສະອາດ, 
ຖະໜົນຫົນທາງທີ່ເໝາະສົມ, ສຸຂະອະນາໄມ ແລະ ການ
ເກັບຂີ້ເຫຍື້ອແມ່ນຍັງມີຈຳກັດ. ກຳມະສິດທີ່ດິນອາດເປັນສິ່ງ
ທ້າທາຍ, ແຕ່ຊາວບ້ານສ່ວນໃຫຍ່ຄອບຄອງທີ່ດິນດ້ວຍໃບ
ຢັ້ງຢືນສິດນໍາໃຊ້ ຫຼື ສິດຕາມຮີດຄອງປະເພນີ, ເຊິ່ງຍັງຄົງໃຫ້
ຄວາມຮູ້ສຶກເຖິງການເປັນເຈົ້າຂອງ ແລະ ຄວາມປອດໄພ.

ຈຸດທີ່ມີຄວາມບອບບາງສູງ (hotspots) ຍັງປະກົດ
ໃຫ້ເຫັນຢ່າງຊັດເຈນພາຍໃນເຂດໃຈກາງຕົວເມືອງ. ໃນ
ຊຸມຊົນເຫຼົ່ານີ້, ປັດໄຈຫຼັກແມ່ນການເຂົ້າເຖິງພື້ນທີ່ສີຂຽວທີ່
ມີຈຳກັດ. ເນື່ອງຈາກພື້ນທີ່ສີຂຽວສ່ວນໃຫຍ່ຕັ້ງຢູ່ໃນເຂດ
ພູດອຍ, ຊາວເມືອງໃນເຂດໃຈກາງຈຶ່ງພາດໂອກາດທີ່ຈະໄດ້
ຮັບຜົນປະໂຫຍດດ້ານສິ່ງແວດລ້ອມຈາກພືດພັນໃນຕົວເມືອງ, 
ໂດຍສະເພາະແມ່ນຕາມແຄມທາງທີ່ຄົນຍ່າງສາມາດໄດ້ຮັບຜົນ
ປະໂຫຍດຈາກຄຸນນະພາບອາກາດທີ່ດີຂຶ້ນ, ອຸນຫະພູມທີ່ເຢັນ
ລົງ, ມົນລະພິດທີ່ຫຼຸດລົງ, ສຸຂະພາບທີ່ດີຂຶ້ນ ແລະ ຄຸນນະພາບ
ຊີວິດທີ່ດີຂຶ້ນ. ຄຳຄິດເຫັນຈາກການປຶກສາຫາລືຢູ່ບ້ານປາກ
ເຊ ຢືນຢັນວ່າສະມາຊິກໃນຊຸມຊົນປະເຊີນກັບອຸນຫະພູມທີ່
ສູງ ແລະ ຮົ່ມໄມ້ທີ່ມີຈຳກັດໃນເຂດທີ່ມີສິ່ງປຸກສ້າງໜາແໜ້ນ, 
ເຊິ່ງເປັນການຕອກຢ້ຳເຖິງຄວາມສໍາຄັນຂອງການເຂົ້າເຖິງ
ພື້ນທີ່ສີຂຽວໃນຖານະທີ່ເປັນປັດໄຈຂອງຄວາມບອບບາງ.

ຈຸດທີ່ມີຄວາມບອບບາງສູງທີ່ສຸດໃນມິຕິດ້ານຕົວເມືອງ
ຂອງປາກເຊ ສ່ວນໃຫຍ່ແມ່ນລວມສູນຢູ່ໃນ ບ້ານປາກເຊ, 
ບ້ານຈັດສັນ, ບ້ານກອກເດື່ອ, ບ້ານດອນໂຂງ, ບ້ານຄັນເກິງ, 
ບ້ານດົງກະລົງ, ບ້ານກາງ ແລະ ບ້ານແກ້ງຊັນ, ດັ່ງທີ່ສະແດງ
ໃນຮູບຂ້າງເທີງ.

“ປົກກະຕິແລ້ວ ຊາວບ້ານຂອງພວກເຮົາຈະ
ເກັບ ແລະ ຈູດຂີ້ເຫຍື້ອທຸກໆວັນສຸກ. ແຕ່ 
ພວກທ່ານຍັງເຫັນຂີ້ເຫຍື້ອຕາມແຄມທາງ 
ເນື່ອງຈາກຊາວບ້ານໃກ້ຄຽງນໍາຂີ້ເຫຍື້ອ

ລັກມາຖິ້ມຢູ່ບໍລິເວນໃກ້ປ່າ.” 
- ທ່ານ ໂພໄຊ ປັນຍາວົງ, ຮອງນາຍບ້ານ

ແກ້ງສັນ

UNOSAT.

1.2 ການວິເຄາະມິຕິດ້ານຕົວເມືອງ1.2 ການວິເຄາະມິຕິດ້ານຕົວເມືອງ

ເຂດຊານເມືອງອ້ອມຮອບໃຈກາງນະຄອນປາກເຊ (ຍົກເວັ້ນເຂດປ່າໄມ້ 
ແລະ ເຂດພູດອຍທາງທິດເໜືອ) ສະແດງໃຫ້ເຫັນເຖິງລະດັບຄວາມບອບບາງທີ່
ສູງທີ່ສຸດ. ສິ່ງນີ້ສ່ວນໃຫຍ່ແມ່ນຍ້ອນການເຂົ້າເຖິງການບໍລິການພື້ນຖານທີ່ຍັງ
ບໍ່ດີ, ອັດຕາຄວາມທຸກຍາກທີ່ສູງກວ່າ, ສັດສ່ວນຂອງຖະໜົນດິນແດງທີ່ຫຼາຍ
ກວ່າ (ເຊິ່ງເປັນຕົວແທນຂອງການເຊື່ອມຕໍ່ທີ່ມີຈຳກັດ), ແລະ ການຂະຫຍາຍ
ຕົວຢ່າງໄວວາຂອງການຕັ້ງຖິ່ນຖານຕົວເມືອງໃໝ່. ປັດໄຈເຫຼົ່ານີ້ລວມກັນເຮັດ
ໃຫ້ຄະແນນຄວາມບອບບາງໃນເຂດດັ່ງກ່າວສູງຂຶ້ນ. ເຊິ່ງສອດຄ່ອງກັບຜົນການ
ປຶກສາຫາລືກັບຊຸມຊົນໃນບ້ານແກ້ງຊັນ ແລະ ບ້ານນາແຫກ, ເຊິ່ງຊາວບ້ານໄດ້
ລາຍງານກ່ຽວກັບການເຂົ້າເຖິງຖະໜົນທີ່ມີຈຳກັດ, ໂດຍສະເພາະໃນຊ່ວງລະດູ
ຝົນ ແລະ ການບໍລິການຄຸ້ມຄອງຂີ້ເຫຍື້ອທີ່ບໍ່ພຽງພໍ, ເຊິ່ງທັງສອງຢ່າງນີ້ລ້ວນແຕ່
ເຮັດໃຫ້ຄວາມບອບບາງໃນຊີວິດປະຈຳວັນເພີ່ມຂຶ້ນ (ເອກະສານຊ້ອນທ້າຍ 1).

ເຖິງວ່າແນວຄວາມຄິດກ່ຽວກັບ “ການຕັ້ງຖິ່ນຖານແບບບໍ່ເປັນທາງການ” 

ແຜນທີ່ຈຸດທີ່ມີຄວາມບອບບາງສູງ (Hotspots) ໃນມິຕິດ້ານຕົວເມືອງ ແລະ ຈູດທີ່ຕັ້ງຂອງບ້ານຕ່າງໆ

36 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



1.3 ຄວາມບອບບາງດ້ານຕົວເມືອງໃນ		 1.3 ຄວາມບອບບາງດ້ານຕົວເມືອງໃນ		
    ອະນາຄົດ    ອະນາຄົດ

ເຖິງແມ່ນວ່າຈະບໍ່ມີຂໍ້ມູນແນວໂນ້ມກ່ຽວກັບຄວາມບອບ
ບາງຂອງຕົວເມືອງໃນອະນາຄົດ, ແຕ່ມີຄວາມເປັນໄປໄດ້
ວ່າຄວາມບອບບາງຈະຍັງຄົງມີຢູ່ ຫຼື ຊຸດໂຊມລົງກວ່າເກົ່າ 
ຫາກຂາດການລົງທຶນທີ່ສໍາຄັນໃນການປັບປຸງການບໍລິການ
ພື້ນຖານ. ດ້ວຍການເພີ່ມຂຶ້ນຂອງປະຊາກອນຢ່າງຕໍ່ເນື່ອງ, 
ຄາດວ່າເຂດທີ່ມີຄວາມບອບບາງຈະຂະຫຍາຍຕົວອອກໄປຕື່ມ
ອີກ, ໂດຍສະເພາະໃນເຂດຊານເມືອງ ແລະ ໝູ່ບ້ານທີ່ຢູ່ເຂດ
ນອກ. ການຄາດຄະເນການເຕີບໂຕຂອງຕົວເມືອງປະເມີນວ່າ 
ນະຄອນປາກເຊຈະຂະຫຍາຍຕົວປະມານ 87 ເຮັກຕາຕໍ່ປີ ເຊິ່ງ
ທຽບເທົ່າກັບປະມານ 5.6% ຂອງເນື້ອທີ່ທັງໝົດ - ເຊິ່ງຫາກ
ຂາດການບໍລິຫານຈັດການ, ອາດຈະເຮັດໃຫ້ຄວາມບອບບາງ
ທີ່ມີຢູ່ແລ້ວຮຸນແຮງຂຶ້ນ. ການປຶກສາຫາລືກັບຊຸມຊົນໃນບ້ານ
ແກ້ງຊັນ ແລະ ບ້ານນາແຫກ ໄດ້ເນັ້ນຢ້ຳເຖິງຄວາມກັງວົນ
ນີ້, ເພາະທັງສອງບ້ານໄດ້ໃຫ້ທັດສະນະວ່າ ໂຄງລ່າງພື້ນຖານ
ແມ່ນຍັງບໍ່ທັນກ້າວທັນກັບການຂະຫຍາຍຕົວຂອງການຕັ້ງ
ຖິ່ນຖານໃນໄລຍະຜ່ານມາ, ໂດຍສະເພາະແມ່ນການປັບປຸງ
ຖະໜົນຫົນທາງ ແລະ ການຄຸ້ມຄອງຂີ້ເຫຍື້ອ. ດັ່ງນັ້ນ, ການ
ບັງຄັບໃຊ້ລະບຽບການວາງແຜນນໍາໃຊ້ທີ່ດິນທີ່ເຂັ້ມງວດຂຶ້ນ 
ຈຶ່ງມີຄວາມສໍາຄັນຫຼາຍໃນການຄວບຄຸມການຂະຫຍາຍຕົວ
ຂອງຕົວເມືອງແບບຊະຊາຍ ແລະ ເພື່ອປ້ອງກັນບໍ່ໃຫ້ມີຊຸມຊົນ
ຈຳນວນຫຼາຍຂຶ້ນຕ້ອງປະເຊີນກັບການເຂົ້າເຖິງການບໍລິການ
ຈຳເປັນທີ່ມີຈຳກັດ.

ເນື່ອງຈາກຕົວເມືອງມີຂະໜາດໃຫຍ່, ມີຄວາມໜາແໜ້ນ
ຕ່ຳ ແລະ ປະຊາກອນຢູ່ແບບກະຈັດກະຈາຍ, ຈຶ່ງມີຄວາມ
ຕ້ອງການການລົງທຶນຢ່າງມະຫາສານເພື່ອປັບປຸງການບໍລິການ
ຫຼັກ ເຊັ່ນ: ການສະໜອງນໍ້າປະປາ, ໂຄງລ່າງຖະໜົນ, ການ
ບຳບັດນໍ້າເສຍ, ການຄຸ້ມຄອງສະໜາມຂີ້ເຫຍື້ອ, ສາທາລະນະ
ສຸກ, ການສຶກສາ, ການຂົນສົ່ງສາທາລະນະ ແລະ ພື້ນທີ່ສີຂຽວ
ໃນຕົວເມືອງ. ສິ່ງທີ່ສໍາຄັນເທົ່າທຽມກັນຄື ແຜນງານການ
ສ້າງຂີດຄວາມສາມາດໃນໄລຍະຍາວໃຫ້ແກ່ສະຖາບັນພາກ
ລັດ ຄຽງຄູ່ກັບຂໍ້ລິເລີ່ມສ້າງຈິດສໍານຶກໃຫ້ແກ່ສາທາລະນະ
ຊົນ. ມາດຕະການດ້ານວິຊາການ (soft measures) ເຫຼົ່າ
ນີ້ຕ້ອງໄດ້ຮັບການຈັດຕັ້ງປະຕິບັດເພື່ອເສີມໃຫ້ແກ່ການລົງທຶນ
ດ້ານໂຄງລ່າງພື້ນຖານທາງກາຍະພາບ ເພື່ອຫຼຸດຜ່ອນຄວາມ
ບອບບາງໃນອະນາຄົດຢ່າງມີປະສິດທິຜົນ. ຕົວຢ່າງ: ຊາວບ້ານ
ໃນບ້ານປາກເຊ ໄດ້ເນັ້ນເຖິງຄວາມຕ້ອງການໃນການປັບປຸງ
ລະບົບລະບາຍນໍ້າ ແລະ ການບຳລຸງຮັກສາໂຄງລ່າງພື້ນຖານ
ເກົ່າ, ເຊິ່ງບົ່ງບອກວ່າ ທັງເຂດຕົວເມືອງໃໝ່ ແລະ ເຂດເກົ່າ 
ລ້ວນແຕ່ຕ້ອງການມາດຕະການສ້າງຄວາມເຂັ້ມແຂງທີ່ຖືກ
ອອກແບບໃຫ້ເໝາະສົມກັບແຕ່ລະພື້ນທີ່.

ສຸດທ້າຍນີ້, ການຈັດຕັ້ງປະຕິບັດໂຄງການຕ່າງໆຄວນ
ເປັນແບບຫຼາຍຂະແໜງການ, ມີການປະສານງານກັນພາຍໃຕ້
ການນໍາພາຂອງອົງການວາງແຜນຜັງເມືອງ, ແລະ ໄດ້ຮັບການ
ສະໜັບສະໜູນຈາກການບັງຄັບໃຊ້ກົດໝາຍຢ່າງເຂັ້ມງວດ 
ເພື່ອຮັບປະກັນຄວາມຍືນຍົງ ແລະ ຄວາມເຂັ້ມແຂງໃນໄລຍະ
ຍາວ.

ເສັ້ນທາງຫຼັກເຂົ້າສູ່ບ້ານແກ້ງຊັນ

ບັນຫາຂີ້ເຫຍື້ອຕາມແຄມທາງເຂົ້າບ້ານແກ້ງຊັນ

37ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ນະຄອນປາກເຊ ຕັ້ງຢູ່ໃນເຂດທົ່ງພຽງລຸ່ມຕາມແຄມແມ່ນໍ້າຂອງ, ເຊິ່ງມີ
ຄວາມສ່ຽງສູງຕໍ່ໄພອັນຕະລາຍທີ່ກ່ຽວຂ້ອງກັບການປ່ຽນແປງດິນຟ້າອາກາດ, 
ໂດຍສະເພາະແມ່ນຝົນຕົກໜັກ ແລະ ນໍ້າຖ້ວມ. ນໍ້າຖ້ວມມັກຈະສົ່ງຜົນກະທົບ
ຕໍ່ເຂດທີ່ຢູ່ອາໄສ, ອາຄານບໍລິການສາທາລະນະ ແລະ ເນື້ອທີ່ການກະສິກຳ ທີ່ຕັ້ງ
ຢູ່ລຽບຕາມແມ່ນໍ້າຂອງ ແລະ ແມ່ນໍ້າເຊໂດນ, ລວມທັງຫ້ວຍນໍ້າທຳມະຊາດທີ່
ເຊື່ອມຕໍ່ໃສ່ກັນ. ຄວາມບອບບາງຂອງຕົວເມືອງສ່ວນໃຫຍ່ແມ່ນມາຈາກທີ່ຕັ້ງ
ທາງພູມສັນຖານ ທີ່ເປັນຈຸດບັນຈົບຂອງແມ່ນໍ້າເຫຼົ່ານີ້ ແລະ ມີສະພາບພື້ນທີ່ເປັນ
ທົ່ງພຽງລຸ່ມ, ເຊິ່ງເພີ່ມຄວາມສ່ຽງຕໍ່ການໄຫຼຊຸຂອງນໍ້າໃນຊ່ວງທີ່ມີຝົນຕົກໜັກ 
ແລະ ການລະບາຍນໍ້າຈາກຕົ້ນນໍ້າ.

ການຂະຫຍາຍຕົວຂອງຕົວເມືອງຢ່າງໄວວາ, ເຊິ່ງມັກຈະເກີດຂຶ້ນໂດຍຂາດ
ລະບົບລະບາຍນໍ້າທີ່ພຽງພໍ ຫຼື ໂຄງລ່າງພື້ນຖານທີ່ທົນທານຕໍ່ນໍ້າຖ້ວມ, ໄດ້ຫຼຸດ
ຜ່ອນຄວາມສາມາດຕາມທຳມະຊາດຂອງຕົວເມືອງໃນການດູດຊັບນໍ້າສ່ວນເກີນ. 
ການຕັດໄມ້ທຳມະຊາດ ແລະ ການປ່ຽນແປງການນໍາໃຊ້ທີ່ດິນໃນເຂດລຸ່ມນໍ້າ
ອ້ອມຂ້າງ ໄດ້ເຮັດໃຫ້ປະລິມານນໍ້າໄຫຼນອງເພີ່ມຂຶ້ນ, ໃນຂະນະທີ່ການປ່ຽນແປງ
ດິນຟ້າອາກາດໄດ້ເຮັດໃຫ້ເກີດຝົນຕົກໜັກຫຼາຍຂຶ້ນ, ເຮັດໃຫ້ນໍ້າຖ້ວມເກີດຂຶ້ນ
ເລື້ອຍໆ ແລະ ຮຸນແຮງກວ່າເກົ່າ. ເຄືອຂ່າຍລະບາຍນໍ້າທີ່ບໍ່ພຽງພໍ ແລະ ການຍັງ
ຕ້ອງເພິ່ງພາອາໄສຫ້ວຍນໍ້າທຳມະຊາດໃນການບໍລິຫານຈັດການນໍ້າ ໄດ້ເຮັດໃຫ້
ບັນຫາເຫຼົ່ານີ້ຮຸນແຮງຂຶ້ນ, ໂດຍສະເພາະໃນຊ່ວງຝົນຕົກໜັກ, ໃນຂະນະທີ່ທາງ
ນໍ້າທີ່ຖືກອຸດຕັນຈາກຂີ້ເຫຍື້ອທີ່ຂາດການຈັດການ ກໍຍິ່ງຂັດຂວາງການລະບາຍ
ນໍ້າຖ້ວມ.

ການວິເຄາະ 3 ຕົວຊີ້ວັດທີ່ກ່ຽວຂ້ອງກັບພູມອາກາດ - ຄວາມສ່ຽງຕໍ່ນໍ້າ
ຖ້ວມ, ຄວາມສ່ຽງຕໍ່ໄພແຫ້ງແລ້ງ, ແລະ ອຸນຫະພູມໜ້າດິນ - ແມ່ນໄດ້ນໍາ
ສະເໜີໃນແຜນທີ່ໜ້າ 42. ເຂດສີຟ້າເຂັ້ມບົ່ງບອກເຖິງຄະແນນສະເລ່ຍທີ່ສູງ
ກວ່າໃນທັງ 3 ຕົວຊີ້ວັດ ແລະ ໝາຍເຖິງຄວາມບອບບາງຕໍ່ພູມອາກາດທີ່ສູງ
ກວ່າ, ໃນຂະນະທີ່ເຂດສີຟ້າຈາງສະແດງເຖິງຄວາມບອບບາງທີ່ຕ່ຳກວ່າ. ລາຍ
ລະອຽດການວິເຄາະແມ່ນມີຢູ່ໃນພາກທີ 2.2, ການວິເຄາະມິຕິດ້ານການ
ປ່ຽນແປງດິນຟ້າອາກາດ.

ເຖິງແມ່ນວ່າຂອບວຽກລະດັບຊາດ ເຊັ່ນ: ຍຸດທະສາດ
ແຫ່ງຊາດວ່າດ້ວຍການຫຼຸດຜ່ອນຄວາມສ່ຽງໄພພິບັດ 
(2021–2030)16 ຈະມີຈຸດປະສົງເພື່ອເສີມສ້າງຄວາມເຂັ້ມ
ແຂງ, ແຕ່ການຈັດຕັ້ງປະຕິບັດໃນລະດັບຕົວເມືອງຍັງຄົງມີຂໍ້
ຈຳກັດດ້ານງ ົບປະມານ, ຂີດຄວາມສາມາດດ້ານເຕັກນິກ ແລະ 
ການຂາດລະບົບເຕືອນໄພລ່ວງໜ້າທີ່ມີປະສິດທິພາບ. ການ
ປະເມີນຄວາມສ່ຽງດ້ານພູມອາກາດນີ້ ຍັງໄດ້ພິຈາລະນາໄພ
ອັນຕະລາຍອື່ນໆ ເຊັ່ນ: ໄພແຫ້ງແລ້ງ ແລະ ການເພີ່ມຂຶ້ນຂອງ
ອຸນຫະພູມໜ້າດິນ ໂດຍນໍາໃຊ້ຂໍ້ມູນທຸຕິຍະພູມ ແລະ ພາບ
ຖ່າຍດາວທຽມ. ແນວໃດກໍຕາມ, ເມື່ອທຽບກັບນໍ້າຖ້ວມ, 
ໄພອັນຕະລາຍເຫຼົ່ານີ້ສົ່ງຜົນກະທົບໂດຍກົງຕໍ່ຊຸມຊົນປາກເຊ
ໜ້ອຍກວ່າໃນປັດຈຸບັນ. ເພື່ອສະທ້ອນໃຫ້ເຫັນເຖິງສິ່ງນີ້, 
ນໍ້າຖ້ວມຈຶ່ງຖືກກຳນົດໃຫ້ນໍ້າໜັກສູງກວ່າທີ່ 1.5 ໃນການ
ວິເຄາະຄວາມສ່ຽງໂດຍລວມ, ໃນຂະນະທີ່ໄພແຫ້ງແລ້ງ ແລະ 
ອຸນຫະພູມໜ້າດິນ ໄດ້ຮັບນໍ້າໜັກຕົວຊີ້ວັດລະ 0.5.

16 https://faolex.fao.org/docs/pdf/lao215507eng.pdf

ມິຕິດ້ານການປ່ຽນແປງດິນຟ້າມິຕິດ້ານການປ່ຽນແປງດິນຟ້າ
ອາກາດອາກາດ

ນະຄອນປາກເຊ ມີຄວາມບອບບາງສູງຕໍ່ການປ່ຽນແປງດິນຟ້າອາກາດ, ໂດຍສະເພາະແມ່ນໄພນໍ້າຖ້ວມ, ເນື່ອງຈາກທີ່ຕັ້ງຢູ່ບໍລິເວນທົ່ງພຽງລຸ່ມຕໍ່າ 
ເຊິ່ງເປັນຈຸດບັນຈົບກັນຂອງແມ່ນໍ້າຂອງ ແລະ ແມ່ນໍ້າເຊໂດນ. ຄວາມຮຸນແຮງຂອງປະລິມານນໍ້າຝົນທີ່ເພີ່ມຂຶ້ນ, ການຂະຫຍາຍຕົວຂອງຕົວເມືອງຢ່າງ
ໄວວາ, ແລະ ລະບົບລະບາຍນໍ້າທີ່ບໍ່ພຽງພໍ ໄດ້ເຮັດໃຫ້ຄວາມສ່ຽງຕໍ່ນໍ້າຖ້ວມຮ້າຍແຮງຂຶ້ນ, ໃນຂະນະທີ່ການປ່ຽນແປງການນໍາໃຊ້ທີ່ດິນ ແລະ ການອຸດ
ຕັນຂອງຂີ້ເຫຍື້ອ ຍິ່ງຫຼຸດຜ່ອນຄວາມສາມາດໃນການໄຫຼຂອງນໍ້າ. ນອກຈາກນີ້, ໄພແຫ້ງແລ້ງ ແລະ ອຸນຫະພູມທີ່ສູງຂຶ້ນ ກໍເປັນສິ່ງທ້າທາຍເພີ່ມຕື່ມ 
ແຕ່ມີຜົນກະທົບໜ້ອຍກວ່າ.

ແຜນທີ່ຄວາມສ່ຽງນ້ຳຖ້ວມ ໃນນະຄອນປາກເຊ - ຮອບວຽນຄວາມສ່ຽງໃນຮອບ 100 ປີ

2.1 ຕົວຊີ້ວັດ - ມິຕິດ້ານການປ່ຽນແປງດິນຟ້າອາກາດ2.1 ຕົວຊີ້ວັດ - ມິຕິດ້ານການປ່ຽນແປງດິນຟ້າອາກາດ

ພາຍໃນມິຕິດ້ານຕົວເມືອງ, 3 ຕົວຊີ້ວັດທີ່ກ່ຽວຂ້ອງກັບຕົວເມືອງ ໄດ້ຖືກນໍາໃຊ້
ເພື່ອວິເຄາະທາງດ້ານພື້ນທີ່ ແລະ ລະບຸຈຸດທີ່ມີຄວາມບອບບາງສູງ (hotspots) ໃນ
ນະຄອນປາກເຊ.

2.1.1 ນໍ້າຖ້ວມ2.1.1 ນໍ້າຖ້ວມ

ຕົວຊີ້ວັດນີ້ປະເມີນພື້ນທີ່ທີ່ມີຄວາມສ່ຽງຕໍ່ນໍ້າຖ້ວມ. ຂໍ້ມູນສໍາລັບການ
ວິເຄາະນີ້ແມ່ນມາຈາກຊຸດຂໍ້ມູນສະຖິຕິຄວາມສ່ຽງນໍ້າຖ້ວມທົ່ວໂລກ (Giri 
dataset)17, ເຊິ່ງສະແດງເຖິງຮອບວຽນການເກີດນໍ້າຖ້ວມໃນຮອບ 100 ປີ 
(ຂໍ້ມູນຮອດປີ 2016) ແລະ ມີຢູ່ໃນລະບົບອອນໄລນ໌. ຂໍ້ມູນໄດ້ຖືກຕັດໃຫ້ພໍດີ
ກັບຂອບເຂດເທດສະບານ ແລະ ປັບໃຫ້ເປັນມາດຕະຖານໃນລະດັບ 0-1 ເພື່ອ
ໃຫ້ສອດຄ່ອງກັບຕົວຊີ້ວັດອື່ນໆ. ຜົນຂອງການວິເຄາະໄດ້ສະແດງໃນແຜນທີ
ດ້ານເທີງ ໂດຍນໍາໃຊ້ແຜນທີ່ສີເທົາ-ດຳ, ເຊິ່ງເຂດທີ່ມີສີຈາງ (ຂາວ) ໝາຍເຖິງ
17 https://giri.unepgrid.ch/

“ພຽງແຕ່ໃນປີ 2025 ປີດຽວ, ບ້ານ
ຂອງພວກເຮົານັ້ນໄດ້ປະເຊີນກັບໄພ
ນໍ້າຖ້ວມເຖິງ 3 ຄັ້ງ.” - ທ່ານ ໂພໄຊ 
ປັນຍາວົງ, ຮອງນາຍບ້ານ ບ້ານແກ້ງ

ຊັນ, ນະຄອນປາກເຊ.

ຄວາມສ່ຽງສູງ ແລະ ເຂດສີເຂັ້ມໝາຍເຖິງຄວາມສ່ຽງຕ່ຳ.

ຜົນການສຶກສາສະແດງໃຫ້ເຫັນວ່າ ເຂດທີ່ມີທ່າອ່ຽງເກີດ
ນໍ້າຖ້ວມແມ່ນລວມສູນຢູ່ລຽບຕາມແມ່ນໍ້າຂອງ ແລະ ແມ່ນໍ້າ
ເຊໂດນ, ລວມທັງຫ້ວຍນໍ້າທຳມະຊາດທີ່ໄຫຼລົງສູ່ແມ່ນໍ້າເຫຼົ່າ
ນັ້ນ. ເນື້ອທີ່ຕົວເມືອງສ່ວນໃຫຍ່ແມ່ນຕົກຢູ່ໃນເຂດທີ່ມີ
ຄວາມສ່ຽງຕໍ່ນໍ້າຖ້ວມເຫຼົ່ານີ້. ໂດຍປົກກະຕິແລ້ວ, ນໍ້າຖ້ວມ
ແມ່ນມີຕົ້ນກຳເນີດມາຈາກລະດັບນໍ້າທີ່ສູງຂຶ້ນຂອງແມ່ນໍ້າຂອງ 
ແລະ ແມ່ນໍ້າເຊໂດນ, ເຊິ່ງໄຫຼຊຸເຂົ້າສູ່ເຂດຕົວເມືອງ, ເຂດ
ກະສິກຳ ແລະ ເຂດທົ່ງພຽງລຸ່ມຂອງປາກເຊ. ດັ່ງທີ່ໄດ້ສະແດງ
ໃນແຜນທີ່ດ້ານຊ້າຍນີ້ (ແຜນທີ່ໃຊ້ສີຂາວເພື່ອສະແດງເຖິງ
ຄວາມສ່ຽງນໍ້າຖ້ວມທີ່ສູງກວ່າ), ຂໍ້ມູນປະຫວັດສາດໃນຮອບ 
100 ປີຜ່ານມາ ບົ່ງບອກວ່າຊຸມຊົນສ່ວນໃຫຍ່ໃນປາກເຊ
ແມ່ນປະເຊີນກັບຄວາມສ່ຽງນໍ້າຖ້ວມທີ່ສໍາຄັນ.

“ໃນໄລຍະສອງປີທີ່ຜ່ານມາ, ພວກເຮົາ
ໄດ້ປະເຊີນກັບໄພອັນຕະລາຍຈາກນໍ້າ

ຖ້ວມມາຈາກແມ່ນໍ້າ; ເນື່ອງຈາກຝົນຕົກ
ໜັກເປັນເວລາດົນ, ນ້ຳຂື້ນສູງ ແລະ ໄຫຼ
ເຂົ້າສູ່ບ້ານ.” - ທ່ານ ນາງ ຕິ໋ມ ຄໍາພູມີ, 
ຮອງນາຍບ້ານ ບ້ານນາແຫກ, ນະຄອນ

ປາກເຊ

ຄວາມບໍ່ໝັ້ນຄົງທາງດ້ານອາຫານ, ໂດຍສະເພາະແມ່ນສົ່ງຜົນ
ກະທົບຕໍ່ຊຸມຊົນຊາວນາທີ່ຕ້ອງເພິ່ງພາອາໄສນໍ້າຝົນເປັນຫຼັກ.

ໄພແຫ້ງແລ້ງຍັງເລັ່ງໃຫ້ເກີດການເສື່ອມໂຊມຂອງດິນ 
ແລະ ການເຊາະເຈື່ອນ, ເພີ່ມຄວາມສ່ຽງຕໍ່ການຊຸດຕົວຂອງ
ດິນ, ແລະ ຄຸກຄາມຊີວະນາໆພັນໃນທ້ອງຖິ່ນໂດຍການຫຼຸດ
ຜ່ອນຄຸນນະພາບຂອງຖິ່ນທີ່ຢູ່ອາໄສ ແລະ ແຫຼ່ງນໍ້າຈືດ. ໃນ
ເຂດຕົວເມືອງ, ການສະໜອງນໍ້າທີ່ຫຼຸດລົງສາມາດຂັດຂວາງ
ການບໍລິການທີ່ຈຳເປັນ ແລະ ສ້າງຄວາມກົດດັນເພີ່ມເຕີມຕໍ່
ກັບໂຄງລ່າງພື້ນຖານ ແລະ ສາທາລະນະສຸກ. ດ້ວຍເຫດຜົນ
ເຫຼົ່ານີ້, ໄພແຫ້ງແລ້ງຈຶ່ງຖືກລວມເຂົ້າເປັນໜຶ່ງໃນຕົວຊີ້ວັດ
ການປະເມີນ. ການວິເຄາະໄດ້ສະແດງໃນຮູບດ້ານຊ້າຍນີ້ ໂດຍ
ນໍາໃຊ້ແຜນທີ່ສີເທົາ-ດຳ, ເຊິ່ງເຂດສີຈາງ (ຂາວ) ໝາຍເຖິງ
ຄວາມສ່ຽງສູງ. ແຜນທີ່ບົ່ງບອກວ່າຄວາມສ່ຽງໄພແຫ້ງແລ້ງ
ແມ່ນຂ້ອນຂ້າງຕ່ຳໃນເຂດທິດຕາເວັນອອກສຽງເໜືອ ເຊິ່ງ
ເປັນເຂດປ່າໄມ້ ແລະ ພູດອຍ. ໃນທາງກົງກັນຂ້າມ, ຄວາມ
ສ່ຽງໄພແຫ້ງແລ້ງທີ່ສູງກວ່າແມ່ນພົບເຫັນຢູ່ໃນເຂດທິດ
ຕາເວັນຕົກສຽງເໜືອ ແລະ ທາງທິດໃຕ້ ເຊິ່ງມີລັກສະນະ
ເປັນພື້ນທີ່ໂລ່ງ, ເຂດກະສິກຳ ແລະ ເຂດທີ່ຢູ່ອາໄສ. ແນວໃດ
ກໍຕາມ, ຜົນກະທົບໂດຍປຽບທຽບຕໍ່ຕົວເມືອງແມ່ນຖືວ່າມີ
ຄວາມສໍາຄັນໜ້ອຍກວ່າເມື່ອທຽບກັບນໍ້າຖ້ວມ, ດັ່ງນັ້ນຈຶ່ງ
ຖືກກຳນົດນໍ້າໜັກພຽງແຕ່ 0.5 ໃນການວິເຄາະ.

2.1.2 ໄພແຫ້ງແລ້ງ2.1.2 ໄພແຫ້ງແລ້ງ

ຕົວຊີ້ວັດໄພແຫ້ງແລ້ງແມ່ນມາຈາກຊຸດຂໍ້ມູນລະດັບໂລກ GIRI 
(Global Infrastructure Risk Model and Resilience 
Index) ຜ່ານເວັບໄຊ giri.unepgrid.ch. GIRI ແມ່ນແບບຈຳລອງ
ຄວາມສ່ຽງລະດັບໂລກແບບຄວາມໜ້າຈະເປັນ (probabilistic) ສະບັບ
ທຳອິດທີ່ເປີດໃຫ້ສາທາລະນະເຂົ້າເຖິງໄດ້, ເຊິ່ງຖືກອອກແບບມາເພື່ອ
ຄາດຄະເນຄວາມສ່ຽງຂອງໂຄງລ່າງພື້ນຖານຈາກໄພອັນຕະລາຍທາງ
ທໍລະນີສາດ ແລະ ພູມອາກາດທີ່ສໍາຄັນໃນທົ່ວໂລກ. ນະຄອນປາກເຊ ຕັ້ງ
ຢູ່ເທິງທົ່ງພຽງຈຳປາສັກ - ເຊິ່ງເປັນທົ່ງພຽງທີ່ໃຫຍ່ອັນດັບສອງໃນ ສປປ 
ລາວ - ລຽບຕາມແມ່ນໍ້າຂອງ, ມີຄວາມບອບບາງຕໍ່ກັບສະພາວະໄພ
ແຫ້ງແລ້ງທີ່ເກີດຂຶ້ນຊ້ຳຊາກ. ຊ່ວງເວລາແຫ້ງແລ້ງທີ່ຍາວນານສາມາດນໍາ
ໄປສູ່ການຂາດແຄນນໍ້າ, ການຫຼຸດລົງຂອງສະມັດຖະພາບທາງກະສິກຳ ແລະ 

ແຜນທີ່ຄວາມສ່ຽງໄພແຫ້ງແລ້ງ ໃນນະຄອນປາກເຊ

40 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



2.1.3 ອຸນຫະພູມໜ້າດິນ2.1.3 ອຸນຫະພູມໜ້າດິນ

ຕົວຊີ້ວັດນີ້ຖືກສ້າງຂຶ້ນໂດຍການນໍາໃຊ້ພາບຖ່າຍດາວທຽມ Landsat 
9 ຈາກ USGS EarthExplorer. ວິທີການສຶກສາແມ່ນປະຕິບັດຕາມ
ແນວທາງທີ່ໄດ້ກຳນົດໄວ້ໃນການສຶກສາ “Impact of Urbanization on 
Urban Heat Island”, ໂດຍມີລາຍລະອຽດຂັ້ນຕອນໃນເອກະສານຊ້ອນ
ທ້າຍ 4. ສົມມຸດຕິຖານຫຼັກຂອງຕົວຊີ້ວັດນີ້ແມ່ນ ພື້ນທີ່ທີ່ມີອຸນຫະພູມໜ້າ
ດິນສູງກວ່າຈະມີຄວາມບອບບາງຫຼາຍກວ່າ ຍ້ອນຄວາມສ່ຽງທີ່ເພີ່ມຂຶ້ນຈາກ
ຄື້ນຄວາມຮ້ອນ ແລະ ປາກົດການເກາະຄວາມຮ້ອນໃນຕົວເມືອງ (urban 
heat island effects), ເຊິ່ງສາມາດສົ່ງຜົນກະທົບຢ່າງຫຼວງຫຼາຍຕໍ່
ສຸຂະພາບຂອງຜູ້ທີ່ເຮັດວຽກຢູ່ກາງແຈ້ງ ທັງໃນສະພາບແວດລ້ອມຕົວເມືອງ 
ແລະ ກະສິກຳ.

ອຸນຫະພູມໜ້າດິນ – ນະຄອນປາກເຊ ໃນປີ 2025

ການວິເຄາະໂດຍນໍາໃຊ້ພາບຖ່າຍດາວທຽມໄດ້ສະແດງ
ໃນຮູບແຜນທີ່ຂ້າງເທິງ ເປັນແຜນທີ່ສີເທົາ-ດຳ, ເຊິ່ງເຂດສີ
ຈາງ (ຂາວ) ໝາຍເຖິງພື້ນທີ່ທີ່ມີອຸນຫະພູມໜ້າດິນສູງກວ່າ. 
ອຸນຫະພູມທີ່ສູງທີ່ສຸດແມ່ນລວມສູນຢູ່ໃນພື້ນທີ່ສ່ວນໃຫຍ່ທີ່
ເປັນດິນກະສິກຳທີ່ຫວ່າງເປົ່າ ແລະ ພື້ນຜິວເບຕົງທີ່ໜາແໜ້ນ
ໃນຕົວເມືອງ ເຊິ່ງມີຕົ້ນໄມ້ປົກຫຸ້ມໜ້ອຍທີ່ສຸດ, ໃນທາງ
ກົງກັນຂ້າມກັບພື້ນທີ່ທີ່ມີອຸນຫະພູມຕ່ຳກວ່າ ເຊິ່ງເປັນເຂດ
ທີ່ມີພືດພັນປົກຫຸ້ມ. ຂໍ້ມູນອຸນຫະພູມໄດ້ຖືກປັບໃຫ້ເປັນ
ມາດຕະຖານ ແລະ ປີ້ນຄ່າເພື່ອສະໜັບສະໜູນສົມມຸດຕິຖານ
ນີ້. ເຊັ່ນດຽວກັນກັບຕົວຊີ້ວັດໄພແຫ້ງແລ້ງ, ຕົວຊີ້ວັດນີ້ໄດ້
ຮັບການໃຫ້ນໍ້າໜັກ 0.5, ເນື່ອງຈາກປັດໄຈນີ້ຖືກຖືວ່າມີຜົນ
ກະທົບຕໍ່ຊຸມຊົນໜ້ອຍກວ່າເມື່ອທຽບກັບຕົວຊີ້ວັດນໍ້າຖ້ວມ.

41ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



2.2 ການວິເຄາະມິຕິດ້ານການປ່ຽນແປງດິນຟ້າອາກາດ2.2 ການວິເຄາະມິຕິດ້ານການປ່ຽນແປງດິນຟ້າອາກາດ

ການວິເຄາະທຸກຕົວຊີ້ວັດພາຍໃຕ້ມິຕິນີ້, ໂດຍອີງໃສ່ການວາງຊ້ອນກັນ ແລະ 
ການຫາຄ່າສະເລ່ຍຂອງຄະແນນຄວາມບອບບາງ, ສະແດງໃຫ້ເຫັນວ່າ ຈຸດທີ່ມີ
ຄວາມບອບບາງສູງ (hotspots) ແມ່ນລວມສູນຢູ່ໃນເຂດທົ່ງພຽງລຸ່ມໃກ້ກັບ
ແມ່ນໍ້າຂອງ ແລະ ແມ່ນໍ້າເຊໂດນ, ເຊິ່ງເປັນເຂດທີ່ມີທ່າອ່ຽງເກີດນໍ້າຖ້ວມເລື້ອຍ
ໆ. ບາງເຂດເຫຼົ່ານີ້ຍັງສະແດງໃຫ້ເຫັນເຖິງອຸນຫະພູມໜ້າດິນທີ່ສູງ ແລະ ຄວາມ
ສ່ຽງຕໍ່ໄພແຫ້ງແລ້ງ ເນື່ອງຈາກເປັນພື້ນທີ່ດິນເປົ່າຫວ່າງທີ່ມີຕົ້ນໄມ້ປົກຫຸ້ມໜ້ອຍ 
ຫຼື ບໍ່ມີເລີຍ.

ທີ່ສໍາຄັນ, ຈຸດບອບບາງທີ່ຖືກກຳນົດນັ້ນ ບໍ່ໄດ້ກວມເອົາພຽງແຕ່ເຂດກະສິກຳ
ເທົ່ານັ້ນ ແຕ່ຍັງລວມເຖິງເຂດຕັ້ງຖິ່ນຖານຂອງຊຸມຊົນເປັນບໍລິເວນກວ້າງ. ດັ່ງທີ່
ສະແດງໃນຮູບຂ້າງເທິງ, ຫຼາຍບ້ານໃນນະຄອນປາກເຊ ໄດ້ຖືກຈັດຢູ່ໃນກຸ່ມທີ່
ມີຄວາມບອບບາງຕໍ່ສະພາບພູມອາກາດໃນລະດັບສູງຫຼາຍ. ເຊິ່ງລວມມີ: ບ້ານ
ທົ່ງ, ບ້ານໂພນໄຊ, ບ້ານແກ້ວສໍາພັນ, ບ້ານຫ້ວຍປູນ, ບ້ານກອກເດື່ອ, ບ້ານທ່າ

ຊຸມຊົນທີ່ມີຄວາມບອບບາງໃນນະຄອນປາກເຊ – ມິຕິດ້ານການປ່ຽນແປງດິນຟ້າອາກາດ

2.3 ຄວາມບອບບາງດ້ານການປ່ຽນແປງ2.3 ຄວາມບອບບາງດ້ານການປ່ຽນແປງ
ດິນຟ້າອາກາດໃນອະນາຄົດດິນຟ້າອາກາດໃນອະນາຄົດ

ຂໍ້ມູນຈາກ ສູນຄວາມຮູ້ດ້ານການປ່ຽນແປງດິນຟ້າອາກາດ
ຂອງທະນາຄານໂລກ (World Bank Climate Change 
Knowledge Portal)18 ບົ່ງບອກວ່າພາຍໃນປີ 2100, 
ປະລິມານນໍ້າຝົນສະເລ່ຍປະຈຳປີໃນແຂວງຈຳປາສັກ ອາດຈະ
ເພີ່ມຂຶ້ນເປັນປະມານ 2,300 ມມ, ເມື່ອທຽບກັບຄ່າສະເລ່ຍ
ໃນອະດີດທີ່ປະມານ 1,950 ມມ ໃນຊ່ວງປີ 1991–2020. 
ເຖິງແມ່ນວ່າຂອບເຂດທາງພື້ນທີ່ຂອງເຂດທົ່ງພຽງລຸ່ມທີ່ສ່ຽງ
ຕໍ່ນໍ້າຖ້ວມອາດຈະບໍ່ປ່ຽນແປງຫຼາຍ, ແຕ່ການເປີດຮັບຕໍ່ນໍ້າ
ຖ້ວມໂດຍລວມຄາດວ່າຈະເພີ່ມຂຶ້ນ ເນື່ອງຈາກການຂະຫຍາຍ
ຕົວຂອງຕົວເມືອງຢ່າງໄວວາ - ເຊິ່ງຖືກຂັບເຄື່ອນໂດຍການ
ເພີ່ມຂຶ້ນຂອງປະຊາກອນ ແລະ ການຍົກຍ້າຍຖິ່ນຖານຈາກ
ຊົນນະບົດສູ່ຕົວເມືອງ - ໄດ້ນໍາພາຄົນ ແລະ ຊັບສິນເຂົ້າໄປ
ຢູ່ໃນເຂດທີ່ມີຄວາມສ່ຽງໄພອັນຕະລາຍຫຼາຍຂຶ້ນ. ກຸ່ມຄົນທີ່
ດ້ອຍໂອກາດ ແລະ ຜູ້ມີລາຍໄດ້ຕ່ຳແມ່ນມີຄວາມບອບບາງ
ເປັນພິເສດ, ເນື່ອງຈາກທາງເລືອກດ້ານທີ່ຢູ່ອາໄສທີ່ມີຈຳກັດ
ມັກຈະບີບບັງຄັບໃຫ້ພວກເຂົາຕ້ອງຕັ້ງຖິ່ນຖານຢູ່ໃນທີ່ດິນທີ່
ມີລາຄາຖືກໃນບ່ອນທີ່ບໍ່ມີຄວາມປອດໄພ, ເຊິ່ງເລື້ອຍໆແມ່ນ
ຂາດຄວາມຮັບຮູ້ຢ່າງເຕັມສ່ວນກ່ຽວກັບຄວາມສ່ຽງນໍ້າຖ້ວມ
ທີ່ກ່ຽວຂ້ອງ. ຜູ້ເຂົ້າຮ່ວມການປຶກສາຫາລືໃນບ້ານນາແຫກ
ໃຫ້ຂໍ້ສັງເກດວ່າ ມີການເພິ່ງພາອາໄສຫ້ວຍນໍ້າທຳມະຊາດ
ຫຼາຍຂຶ້ນໃນການລະບາຍນໍ້າ, ເຊິ່ງຫ້ວຍເຫຼົ່ານີ້ມັກຈະຮັບ
ນໍ້າບໍ່ໄຫວໃນຊ່ວງຝົນຕົກໜັກ, ໃນຂະນະທີ່ຊາວບ້ານແກ້ງ
ຊັນໄດ້ສະແດງຄວາມກັງວົນກ່ຽວກັບການເຂົ້າເຖິງເສັ້ນທາງ
ອົບພະຍົບທີ່ມີຈຳກັດໃນໄລຍະເກີດນໍ້າຖ້ວມ. ຫາກຂາດການ
ສອດແຊກການວາງແຜນນໍາໃຊ້ທີ່ດິນ ແລະ ການບັງຄັບໃຊ້
ລະບຽບການທີ່ເຂັ້ມງວດເພື່ອປ້ອງກັນການກໍ່ສ້າງໃນເຂດທີ່ມີ
ຄວາມສ່ຽງສູງ, ສະຖານະການນີ້ກໍມີທ່າອ່ຽງທີ່ຈະຊຸດໂຊມລົງ
ກວ່າເກົ່າ.

ເຖິງແມ່ນວ່າຈະມີການກໍ່ສ້າງເຂື່ອນປ້ອງກັນຕະລິ່ງເຈື່ອນ
ຍາວ 12 ກິໂລແມັດ ລຽບຕາມແມ່ນໍ້າຂອງ ແລະ ແມ່ນໍ້າເຊ
ໂດນ ໃນລະຫວ່າງປີ 2016 ຫາ 2022 ເພື່ອປົກປ້ອງເຂດ
ໃຈກາງຕົວເມືອງ19, ແຕ່ຂອບເຂດການປົກຄຸມຂອງມັນຍັງ

18 https://climateknowledgeportal.worldbank.org/country/
lao-pdr
19 https://kpl.gov.la/EN/detail.aspx?id=3110

ຫີນເໜືອ, ບ້ານປາກເຊ, ບ້ານແກ້ງເກິງ, ບ້ານແກ, ບ້ານນາ
ແຫກ, ບ້ານແຮ, ບ້ານແກ້ງຊັນ, ບ້ານຄອນໄຫຼ, ບ້ານນາຊຽງ 
ແລະ ບ້ານອື່ນໆ.

ການປຶກສາຫາລືກັບຊຸມຊົນໄດ້ຢັ້ງຢືນຮູບແບບນີ້, ໂດຍ
ຊາວບ້ານໃນບ້ານປາກເຊໄດ້ລາຍງານກ່ຽວກັບນໍ້າຖ້ວມເລື້ອຍ
ໆຢູ່ບໍລິເວນເຮືອນເກົ່າ, ໃນຂະນະທີ່ຊາວບ້ານນາແຫກ ແລະ 
ບ້ານແກ້ງຊັນ ໄດ້ອະທິບາຍເຖິງສະພາບນໍ້າຖ້ວມຖະໜົນ
ຕາມລະດູການ ແລະ ນໍ້າໄຫຼຊຸອອກຈາກຫ້ວຍທຳມະຊາດ. 
ປະສົບການຕົວຈິງເຫຼົ່ານີ້ໄດ້ຊ່ວຍຢັ້ງຢືນເຂດທີ່ມີຄວາມສ່ຽງ
ນໍ້າຖ້ວມທີ່ໄດ້ສ້າງແຜນທີ່ໄວ້ໃຫ້ມີຄວາມຖືກຕ້ອງຫຼາຍຂຶ້ນ.

42 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ອ້ອມຂ້າງ ແລະ ຍັງໄດ້ຮັບຜົນກະທົບຈາກນໍ້າຖ້ວມຈາກແມ່ນໍ້າ
ທີ່ມີຕົ້ນກຳເນີດມາຈາກພາກເໜືອຂອງ ສປປ ລາວ. ຜົນໄດ້
ຮັບຈາກການປຶກສາຫາລືກັບຊຸມຊົນໄດ້ເນັ້ນຢ້ຳເຖິງຄວາມ
ກັງວົນເຫຼົ່ານີ້, ໂດຍຊາວບ້ານໃນເຂດຊານເມືອງ ເຊັ່ນ ບ້ານ
ແກ້ງຊັນ ແລະ ບ້ານນາແຫກ ມັກຈະໃຫ້ຂໍ້ສັງເກດກ່ຽວກັບ
ນໍ້າໄຫຼນອງໜ້າດິນທີ່ໄວ ແລະ ນໍ້າຖ້ວມຂັງໃນບາງຈຸດໃນຊ່ວງ
ຝົນຕົກໜັກ. ການແກ້ໄຂສິ່ງທ້າທາຍເຫຼົ່ານີ້ຮຽກຮ້ອງໃຫ້ມີ
ຍຸດທະສາດໄລຍະຍາວທີ່ຄົບຖ້ວນ ເພື່ອເສີມສ້າງການປັບຕົວ 
ແລະ ຄວາມເຂັ້ມແຂງຂອງຊຸມຊົນຕໍ່ກັບໄພຄຸກຄາມຈາກນໍ້າ
ຖ້ວມທີ່ເກີດຂຶ້ນຊ້ຳຊາກ.

ນອກຈາກນີ້, ສະພາວະໂລກຮ້ອນຢ່າງຕໍ່ເນື່ອງ ອາດຈະ
ເຮັດໃຫ້ປາກົດການ ເກາະຄວາມຮ້ອນ ໃນຕົວເມືອງຮຸນແຮງ
ຂຶ້ນ, ໂດຍສະເພາະໃນເຂດທີ່ມີພືດພັນຈຳກັດ. ສະມາຊິກ
ຊຸມຊົນໃນບ້ານປາກເຊໄດ້ອະທິບາຍເຖິງຄວາມບໍ່ສະບາຍ
ຕົວຢ່າງຫຼວງຫຼາຍໃນຊ່ວງທີ່ອາກາດຮ້ອນຈັດຂອງລະດູແລ້ງ, 
ເຊິ່ງສະແດງໃຫ້ເຫັນວ່າຄວາມບອບບາງທີ່ກ່ຽວຂ້ອງກັບ
ອຸນຫະພູມແມ່ນໄດ້ຖືກຮັບຮູ້ແລ້ວໃນລະດັບຄົວເຮືອນ ແລະ 
ລະດັບເຂດທີ່ຢູ່ອາໄສ.

ມີຈຳກັດ. ເຖິງວ່າມັນອາດຈະຊ່ວຍຫຼຸດຜ່ອນນໍ້າຖ້ວມໃນຂອບເຂດຂະໜາດ
ນ້ອຍພາຍໃນເຂດໃຈກາງ, ແຕ່ມັນບໍ່ສາມາດປ້ອງກັນລະດັບນໍ້າທີ່ສູງບໍ່ໃຫ້ໄຫຼ
ເຂົ້າຜ່ານເຂດຊານເມືອງທີ່ບໍ່ມີການປ້ອງກັນໄດ້. ນໍ້າເຫຼົ່ານີ້ຍັງສາມາດໄຫຼເຂົ້າ
ສູ່ເຂດທົ່ງພຽງລຸ່ມຂອງໃຈກາງເມືອງ ເຊິ່ງເປັນບ່ອນທີ່ລະບົບລະບາຍນໍ້າຍັງບໍ່ມີ
ປະສິດທິພາບ, ເຊິ່ງສະທ້ອນໃຫ້ເຫັນເຖິງຂໍ້ຈຳກັດດ້ານໂຄງສ້າງ ແລະ ພື້ນທີ່ຂອງ
ເຂື່ອນປ້ອງກັນຕະລິ່ງໃນຖານະທີ່ເປັນການແກ້ໄຂບັນຫາໄລຍະຍາວ.

ດັ່ງນັ້ນ, ບຸລິມະສິດທີ່ສໍາຄັນຄື ການລົງທຶນຢ່າງຕໍ່ເນື່ອງໃນລະບົບລະບາຍ
ນໍ້າ ແລະ ລະບົບບຳບັດນໍ້າເສຍຂອງຕົວເມືອງຢ່າງເປັນລະບົບ. ເຖິງວ່າປະລິມານ
ນໍ້າຝົນລວມປະຈຳປີອາດຈະຂ້ອນຂ້າງຄົງທີ່ໃນຊ່ວງຫຼາຍທົດສະວັດຕໍ່ໜ້າ, ແຕ່
ຮູບແບບຂອງຝົນແມ່ນກຳລັງປ່ຽນແປງ, ໂດຍຝົນຈະຕົກແຮງໃນໄລຍະເວລາສັ້ນ
ໆ (intense downpours) ເຊິ່ງຈະເກີດຂຶ້ນເລື້ອຍໆ. ການປັບປຸງຫ້ວຍນໍ້າ
ທຳມະຊາດ ແລະ ການຍົກລະດັບຮ່ອງລະບາຍນໍ້າທີ່ມີຢູ່ ຈະມີຄວາມຈຳເປັນຢ່າງ
ຍິ່ງເພື່ອຮັກສາການໄຫຼຂອງນໍ້າໃຫ້ມີປະສິດທິພາບ ແລະ ຫຼຸດຜ່ອນຄວາມສ່ຽງນໍ້າ
ຖ້ວມໃນທົ່ວເຂດຕົວເມືອງ.

ທີ່ຕັ້ງທາງພູມສັນຖານຂອງປາກເຊຍັງເພີ່ມຄວາມບອບບາງໃຫ້ຫຼາຍຂຶ້ນ: 
ເຂດໃຈກາງຕົວເມືອງທີ່ເປັນທົ່ງພຽງລຸ່ມແມ່ນໄດ້ຮັບນໍ້າໄຫຼນອງມາຈາກສາຍພູ

ຂໍ້ລິເລີ່ມຂອງທ້ອງຖິ່ນໃນການປ້ອງກັນນໍ້າຖ້ວມ ຈາກຫ້ວຍທຳມະຊາດ ໃນບ້ານນາແຫກ (ແລະ ສຳຫຼັບຄວາມເຊື່ອ)

ນະຄອນປາກເຊ, ຕັ້ງຢູ່ໃນແຂວງຈຳປາສັກ, ເປັນພາກພື້ນທີ່ມີຄວາມໝາຍ
ສໍາຄັນດ້ານຊີວະນາໆພັນສູງ, ເຊິ່ງມີລັກສະນະເດັ່ນຄືມີປ່າໄມ້ອ້ອມຮອບ ແລະ ມີ
ສອງແມ່ນໍ້າສາຍຫຼັກ - ແມ່ນໍ້າຂອງ ແລະ ແມ່ນໍ້າເຊໂດນ - ໄຫຼຜ່ານຕົວເມືອງ. 
ພາຍໃນຂອບເຂດເທດສະບານ, ພູປາຈຽງ ຖືເປັນປ່າສະຫງວນທີ່ໃຫຍ່ທີ່ສຸດ, 
ເຊິ່ງກວມເອົາເນື້ອທີ່ຫຼາຍກວ່າ 3,000 ເຮັກຕາ, ໃນຂະນະທີ່ ພູມະລົງ, ເຊິ່ງ
ຕັ້ງຢູ່ທາງທິດໃຕ້ຂອງປາກເຊ ແລະ ຢູ່ຟາກແມ່ນໍ້າຂອງ, ກໍເປັນປ່າສະຫງວນທີ່
ສໍາຄັນອີກແຫ່ງໜຶ່ງທີ່ມີເນື້ອທີ່ກວ້າງກວ່າ 20,000 ເຮັກຕາ. ປ່າໄມ້ເຫຼົ່ານີ້ມີ
ບົດບາດສໍາຄັນໃນການຮັກສາຄວາມສົມດຸນທາງນິເວດວິທະຍາ, ເປັນບ່ອນຢູ່
ອາໄສຂອງພືດພັນ ແລະ ສັດປ່າທີ່ຫຼາກຫຼາຍ, ແລະ ຊ່ວຍຄ້ຳຊູການບໍລິການທາງ
ລະບົບນິເວດ. ເຖິງຢ່າງໃດກໍຕາມ, ຊີວະນາໆພັນເຫຼົ່ານີ້ພວມຖືກຄຸກຄາມນັບມື້
ຈາກການຂະຫຍາຍຕົວຂອງເນື້ອທີ່ກະສິກຳ, ການຫັນປ່ຽນການນໍາໃຊ້ທີ່ດິນ, 
ການເຮັດໄຮ່ເຄື່ອນຍ້າຍ, ການພັດທະນາໂຄງລ່າງພື້ນຖານ, ແລະ ການຂຸດຄົ້ນ
ຊັບພະຍາກອນແບບບໍ່ຍືນຍົງ. ສິ່ງທ້າທາຍເຫຼົ່ານີ້ໄດ້ເນັ້ນຢ້ຳເຖິງຄວາມຈຳເປັນ
ອັນຮີບດ່ວນໃນການມີການຄຸ້ມຄອງອະນຸລັກທີ່ມີການປະສານງານ ແລະ ການ
ຕິດຕາມຢ່າງເຂັ້ມງວດ, ລວມທັງຂໍ້ລິເລີ່ມໂດຍອີງໃສ່ຊຸມຊົນເພື່ອປົກປັກຮັກສາ
ຄຸນຄ່າທາງນິເວດວິທະຍາຂອງພວກມັນ.

ເຖິງແມ່ນວ່າບັນດາອົງການຈັດຕັ້ງຂອງລັດ, ໂດຍການສະໜັບສະໜູນ
ຈາກບັນດາອົງການຈັດຕັ້ງສາກົນ ແລະ ຄູ່ຮ່ວມພັດທະນາ, ຈະໄດ້ມີຄວາມ
ພະຍາຍາມໃນການປົກປັກຮັກສາພື້ນທີ່ເຫຼົ່ານີ້, ແຕ່ສິ່ງທ້າທາຍທີ່ສໍາຄັນຍັງຄົງ
ມີຢູ່ ຍ້ອນງ ົບປະມານທີ່ມີຈຳກັດ, ຄວາມເຂົ້າໃຈກ່ຽວກັບຄຸນຄ່າຂອງຊີວະນາໆ
ພັນຍັງບໍ່ທັນເລິກເຊິ່ງ, ບຸກຄະລາກອນບໍ່ພຽງພໍ, ແລະ ຂີດຄວາມສາມາດດ້ານ
ເຕັກນິກໃນການວາງແຜນ ແລະ ການບັງຄັບໃຊ້ກົດໝາຍທີ່ມີປະສິດທິພາບ
ຍັງຈຳກັດ. ບັນຫາເຫຼົ່ານີ້ຍັງຖືກຊ້ຳເຕີມດ້ວຍຄວາມຂາດແຄນຂໍ້ມູນດ້ານຊີ
ວະນາໆພັນທີ່ລະອຽດທັງໃນລະດັບແຂວງ ແລະ ລະດັບນະຄອນ. ເພື່ອແກ້ໄຂ
ຊ່ອງວ່າງນີ້, ຈຶ່ງໄດ້ນໍາໃຊ້ຊຸດຂໍ້ມູນລະດັບໂລກ ແລະ ພາບຖ່າຍດາວທຽມໃນ
ການວິເຄາະ, ໂດຍນໍາໃຊ້ຕົວຊີ້ວັດ ເຊັ່ນ: ດັດສະນີຄວາມແຕກຕ່າງຂອງພືດພັນ 
(NDVI), ດັດສະນີພື້ນທີ່ໄຟໄໝ້ (BAI), ແລະ ຄ່າສະເລ່ຍຄວາມອຸດົມສົມບູນ

ຂອງຊະນິດພັນ (MSA). ໃນການປະເມີນນີ້, ທັງສາມຕົວຊີ້
ວັດແມ່ນໄດ້ຮັບການໃຫ້ນໍ້າໜັກເທົ່າກັນ ເພື່ອໃຫ້ໄດ້ມຸມມອງ
ທີ່ສົມດຸນກ່ຽວກັບຄວາມສົມບູນ ແລະ ຄວາມບອບບາງຂອງ
ຊີວະນາໆພັນ.

ການວິເຄາະ 3 ຕົວຊີ້ວັດທີ່ກ່ຽວຂ້ອງກັບຊີວະນາໆພັນ
ແມ່ນໄດ້ສະແດງໃນແຜນທີ່ໜ້າ 48, ເຊິ່ງເຂດ ສີຂຽວເຂັ້ມ 
ບົ່ງບອກເຖິງຄະແນນຄວາມບອບບາງທີ່ສູງກວ່າ. ລາຍລະອຽດ
ຂອງການວິເຄາະນີ້ແມ່ນມີຢູ່ໃນພາກທີ 3.2, ການວິເຄາະມິຕິ
ດ້ານຊີວະນາໆພັນ.

ມິຕິດ້ານຊີວະນາໆພັນມິຕິດ້ານຊີວະນາໆພັນ

ນະຄອນປາກເຊ ເປັນພື້ນທີ່ທີ່ອຸດົມສົມບູນໄປດ້ວຍຊີວະນາໆພັນ ຈາກປ່າໄມ້ອ້ອມຂ້າງ ແລະ ລະບົບແມ່ນໍ້າສາຍຫຼັກ, ລວມທັງແມ່ນໍ້າຂອງ 
ແລະ ແມ່ນໍ້າເຊໂດນ, ເຊິ່ງເປັນຖິ່ນທີ່ຢູ່ອາໄສທີ່ສໍາຄັນ ແລະ ສະໜອງການບໍລິການທາງລະບົບນິເວດ. ເຖິງຢ່າງໃດກໍຕາມ, ຊີວະນາໆພັນແມ່ນ
ກຳລັງຖືກຄຸກຄາມນັບມື້ຈາກການຂະຫຍາຍຕົວຂອງຕົວເມືອງ, ການຫັນປ່ຽນພື້ນທີ່ໄປເຮັດການກະສິກຳ, ການພັດທະນາໂຄງລ່າງພື້ນຖານ, ແລະ 
ການປະຕິບັດທີ່ບໍ່ຍືນຍົງ ເຊັ່ນ: ການບຸກເບີກທີ່ດິນ ແລະ ການຈູດປ່າ.

ຕົວຊີ້ວັດ NDVI – ນະຄອນປາກເຊ

3.1 ຕົວຊີ້ວັດ - ມິຕິດ້ານຊີວະນາໆພັນ3.1 ຕົວຊີ້ວັດ - ມິຕິດ້ານຊີວະນາໆພັນ

ພາຍໃນມິຕິດ້ານຊີວະນາໆພັນ, 3 ຕົວຊີ້ວັດທີ່ກ່ຽວຂ້ອງກັບຊີວະ
ນາໆພັນ ໄດ້ຖືກນໍາໃຊ້ເພື່ອວິເຄາະທາງດ້ານພື້ນທີ່ ແລະ ລະບຸຈຸດທີ່ມີ
ຄວາມບອບບາງສູງ (hotspots) ໃນນະຄອນປາກເຊ. 

ຕົວຊີ້ວັດນີ້ເນັ້ນໃສ່ຄວາມອຸດົມສົມບູນຂອງຊີວະນາໆພັນພາຍໃນ
ຂອບເຂດຂອງນະຄອນປາກເຊ. ດັດສະນີຄວາມແຕກຕ່າງຂອງພືດພັນ 
(Normalised Difference Vegetation Index ຫຼື NDVI) 
ແມ່ນຖືກນໍາໃຊ້ຢ່າງກວ້າງຂວາງເພື່ອເປັນຕົວແທນໃຫ້ແກ່ຄວາມອຸດົມ
ສົມບູນຂອງຊີວະນາໆພັນ ເພາະມັນສະທ້ອນເຖິງສຸຂະພາບ, ຄວາມ
ໜາແໜ້ນ ແລະ ສະມັດຖະພາບຂອງພືດພັນ, ເຊິ່ງເປັນອົງປະກອບຫຼັກ
ຂອງຄຸນນະພາບຖິ່ນທີ່ຢູ່ອາໄສ ແລະ ຄວາມຫຼາກຫຼາຍຂອງຊະນິດພັນ. 
NDVI ຖືກຄິດໄລ່ຈາກພາບຖ່າຍດາວທຽມໂດຍນໍາໃຊ້ຄວາມແຕກຕ່າງ
ລະຫວ່າງຄ່າການສະທ້ອນແສງອິນຟຣາເຣດໃກ້ (NIR) ແລະ ແສງສີ

ແດງ (R):

NDVI=(NIR−R)/(NIR+R)

ໃນກໍລະນີນີ້, NDVI ແມ່ນຖືກສ້າງຂຶ້ນຈາກຂໍ້ມູນດາວ
ທຽມ Sentinel 2 ໃນເດືອນກຸມພາ 2025 ໂດຍນໍາໃຊ້ຄື້ນ
ແສງສີແດງ ແລະ ອິນຟຣາເຣດໃກ້. ຜົນໄດ້ຮັບຈາກ NDVI 
ແມ່ນຖືກປີ້ນຄ່າ (1 - NDVI) ເພື່ອສ້າງເປັນດັດສະນີຄວາມ
ບອບບາງ, ເພື່ອຮັບປະກັນວ່າພື້ນທີ່ທີ່ມີພືດພັນປົກຫຸ້ມຕ່ຳຈະ
ຖືກສະແດງດ້ວຍຄະແນນຄວາມບອບບາງທີ່ສູງກວ່າ.

ການວິເຄາະຕົວຊີ້ວັດນີ້ໄດ້ສະແດງໃນແຜນທີ່ດ້ານຊ້າຍມື 
ໂດຍນໍາໃຊ້ແຜນທີ່ສີເທົາ-ດຳ, ເຊິ່ງເຂດທີ່ມີສີແຈ້ງ (ຂາວ) ບົ່ງ
ບອກເຖິງຄະແນນຄວາມບອບບາງທີ່ສູງກວ່າ. ເຂດທີ່ມີຄວາມ
ບອບບາງສູງສ່ວນໃຫຍ່ແມ່ນເຂດທີ່ຢູ່ອາໄສ, ເຂດຕົວເມືອງ, 
ແລະ ເຂດທີ່ມີການພັດທະນາ ເຊິ່ງມີລັກສະນະເປັນພື້ນຜິວເບ
ຕົງເປັນບໍລິເວນກວ້າງ ແລະ ມີຕົ້ນໄມ້ປົກຫຸ້ມໜ້ອຍທີ່ສຸດ.

ຕົວຊີ້ວັດດັດຊະນີພື້ນທີ່ເຜົາໄໝ້ (BAI) – ນະຄອນປາກເຊ

ເນື່ອງຈາກມັນສາມາດຊີ້ໃຫ້ເຫັນເຂດທີ່ໄດ້ຮັບຜົນກະທົບ
ຈາກໄຟປ່າໄດ້ຢ່າງມີປະສິດທິພາບ. ໂດຍການກວດສອບການ
ຫຼຸດລົງຂອງພືດພັນສີຂຽວ ແລະ ການເພີ່ມຂຶ້ນຂອງດິນທີ່ຖືກ
ໄຜໄໝ້ ແລະ ຂີ້ເຖົ່າ, BAI ໃຫ້ຂໍ້ມູນທີ່ມີຄຸນຄ່າກ່ຽວກັບການ
ປ່ຽນແປງຂອງຄຸນນະພາບຖິ່ນທີ່ຢູ່ອາໄສ, ຄວາມອຸດົມສົມບູນ
ຂອງຊະນິດພັນ, ແລະ ໂຄງສ້າງໂດຍລວມຂອງລະບົບນິເວດ
ໃນ ແລະ ອ້ອມຂ້າງປາກເຊ. ດັດສະນີນີ້ຄິດໄລ່ຈາກຂໍ້ມູນສະ
ເປກຕຳ (spectral), ໂດຍສະເພາະແມ່ນແຖບການສະທ້ອນ
ແສງອິນຟຣາເຣດໃກ້ (NIR) ແລະ ແສງສີແດງ (R) ດັ່ງສູດ
ລູ່ມນີ້:

 

ການວິເຄາະຕົວຊີ້ວັດນີ້ໄດ້ຖືກສ້າງເປັນແຜນທີ່ ເຊີ່ງໄດ້
ສະແດງໃນແຜນທີ່ດ້ານຊ້າຍ, ເຊິ່ງ ເຂດສີແດງ ບົ່ງບອກເຖິງ
ສະຖານທີ່ທີ່ໄດ້ຮັບຜົນກະທົບຈາກໄຟໄໝ້ ແລະ ໝາຍເຖິງ
ຄວາມບອບບາງດ້ານຊີວະນາໆພັນທີ່ສູງກວ່າ. ໃນນະຄອນ
ປາກເຊ, ພື້ນທີ່ທີ່ມີຄວາມສ່ຽງຕໍ່ໄຟປ່າຫຼາຍທີ່ສຸດສ່ວນໃຫຍ່
ແມ່ນຕັ້ງຢູ່ທາງພາກເໜືອ ແລະ ພາກຕາເວັນອອກຂອງຕົວ
ເມືອງ, ເຊິ່ງເປັນເຂດທີ່ມີປ່າໄມ້ໜາແໜ້ນ.

3.1.2 3.1.2 ດັດສະນີພື້ນທີ່ໄຟໄໝ້ດັດສະນີພື້ນທີ່ໄຟໄໝ ້(BAI) (BAI)

ໄຟປ່າໄດ້ກາຍເປັນບັນຫາທີ່ໜ້າກັງວົນນັບມື້ທັງໃນ ແລະ ອ້ອມຂ້າງ
ນະຄອນປາກເຊ, ເຊິ່ງເກີດຂຶ້ນເກືອບທຸກປີ ແລະ ມັກຈະກ່ຽວຂ້ອງກັບ
ກິດຈະກຳຂອງມະນຸດ ເຊັ່ນ: ການເຜົາປ່າເພື່ອເຮັດການກະສິກຳ, ການບຸກ
ເບີກເນື້ອທີ່ດິນ, ແລະ ການບຸກລຸກເຂດປ່າໄມ້. ໄຟປ່າເຫຼົ່ານີ້ສ້າງຜົນກະທົບ
ຢ່າງຮຸນແຮງຕໍ່ຊີວະນາໆພັນໃນທ້ອງຖິ່ນ, ທຳລາຍຖິ່ນທີ່ຢູ່ອາໄສໃນປ່າ, ຫຼຸດ
ຜ່ອນປະຊາກອນສັດປ່າ, ແລະ ເຮັດໃຫ້ດິນ ແລະ ພືດພັນປົກຫຸ້ມເສື່ອມໂຊມ.

ຕົວຊີ້ວັດນີ້ປະເມີນຂອບເຂດຂອງພື້ນທີ່ໄຟໄໝ້ໃນນະຄອນປາກ
ເຊ ລະຫວ່າງປີ 2023 ຫາ 2025 ໂດຍການວິເຄາະພາບຖ່າຍດາວທຽມ 
Sentinel-2. ດັດສະນີພື້ນທີ່ໄຟໄໝ້ (BAI) ຖືກນໍາໃຊ້ເປັນມາດຕະການ
ຫຼັກຂອງການສູນເສຍຊີວະນາໆພັນ ແລະ ການເສື່ອມໂຊມຂອງລະບົບນິເວດ, 

ຕົວຊີ້ວັດຄວາມອຸດົມສົມບູນສະເລ່ຍຂອງຊະນິດພັນ (MSA) – ນະຄອນປາກເຊ

ສົມບູນ, ໃນຂະນະທີ່ຄ່າ 0 ໝາຍເຖິງການສູນເສຍຊະນິດພັນ
ພື້ນເມືອງໄປທັງໝົດ. ສໍາລັບການປະເມີນນີ້, ດັດສະນີດັ່ງກ່າວ
ໄດ້ຖືກປີ້ນຄ່າ ເພື່ອໃຫ້ຄ່າທີ່ສູງກວ່າກົງກັບຄວາມບອບບາງທີ່
ຫຼາຍກວ່າ, ເຊິ່ງຊ່ວຍຊີ້ໃຫ້ເຫັນເຂດທີ່ຊີວະນາໆພັນພວມຕົກ
ຢູ່ພາຍໃຕ້ຄວາມກົດດັນທີ່ຮຸນແຮງ. 

ແຜນທີ່ດ້ານຊ້າຍ ສະແດງຄະແນນຄວາມບອບບາງໃນ
ຮູບແບບແຜນທີ່ສີເທົາ-ດຳ, ເຊິ່ງເຂດທີ່ມີສີແຈ້ງ (ຂາວ) ບົ່ງ
ບອກເຖິງຄວາມບອບບາງທີ່ສູງກວ່າພາຍໃຕ້ຕົວຊີ້ວັດນີ້.

3.1.3 ດັດສະນີຄ່າສະເລ່ຍຄວາມອຸດົມສົມບູນຂອງຊະນິດພັນ (MSA)3.1.3 ດັດສະນີຄ່າສະເລ່ຍຄວາມອຸດົມສົມບູນຂອງຊະນິດພັນ (MSA)

Tຕົວຊີ້ວັດນີ້, ດັ່ງທີ່ສະແດງໃນແຜນທີຂ້າງເທິງ, ແມ່ນອີງໃສ່ຊຸດຂໍ້ມູນ
ລະດັບໂລກຈາກ Global Biodiversity Information Facility 
(GBIF), ເຊິ່ງເປັນຂໍ້ມູນສະບັບຫຼ້າສຸດທີ່ປ່ອຍອອກມາໃນປີ 2020 ໂດຍ
ອີງໃສ່ຂໍ້ມູນທີ່ເກັບກຳໃນປີ 2015. ພາຍໃນດັດສະນີຊີວະນາໆພັນ, ຕົວ
ຊີ້ວັດຄ່າສະເລ່ຍຄວາມອຸດົມສົມບູນຂອງຊະນິດພັນ (Mean Species 
Abundance ຫຼື MSA) ແມ່ນໄດ້ຮັບການໃຫ້ນໍ້າໜັກເທົ່າກັນທີ່ 1, ເຊິ່ງ
ສອດຄ່ອງກັບຕົວຊີ້ວັດອື່ນໆທີ່ນໍາໃຊ້ໃນການວິເຄາະນີ້.

MSA ແມ່ນມາດຕະການທີ່ສໍາຄັນຂອງຊີວະນາໆພັນ, ເຊິ່ງສະທ້ອນເຖິງ
ຄວາມອຸດົມສົມບູນໂດຍສະເລ່ຍຂອງຊະນິດພັນດັ້ງເດີມໃນພື້ນທີ່ໃດໜຶ່ງ ເມື່ອ
ທຽບກັບຄວາມອຸດົມສົມບູນຂອງພວກມັນໃນລະບົບນິເວດທີ່ບໍ່ຖືກລົບກວນ. 
ຄ່າ MSA ທີ່ເທົ່າກັບ 1 (100%) ບົ່ງບອກເຖິງລະບົບນິເວດທີ່ຍັງຄົບຖ້ວນ

ຊຸມຊົນທີ່ມີຄວາມບອບບາງໃນນະຄອນປາກເຊ – ມິຕິດ້ານຊີວະນາໆພັນ

ຖືກຈຸດຂຶ້ນໃນຊ່ວງລະດູແລ້ງເພື່ອປັບປຸງດິນກະສິກຳ, ມັກຈະ
ລາມເຂົ້າສູ່ປ່າທີ່ຢູ່ໃກ້ຄຽງ, ສົ່ງຜົນໃຫ້ເກີດຄວາມເສຍຫາຍຕໍ່
ສັດປ່າ ແລະ ລະບົບນິເວດ.

ສິ່ງນີ້ສອດຄ່ອງກັບການສັງເກດການຈາກຊຸມຊົນບ້ານນາ
ແຫກ ແລະ ບ້ານແກ້ງຊັນ, ທີ່ໄດ້ລາຍງານວ່າເຫັນສັດປ່າໃນ
ບໍລິເວນໃກ້ຄຽງຫຼຸດລົງຢ່າງຊັດເຈນ, ມີກິດຈະກຳການເຜົາ
ທີ່ດິນເພີ່ມຂຶ້ນ, ແລະ ມີການປ່ຽນແປງຂອງພື້ນທີ່ທຳມະຊາດ
ອ້ອມຮອບບ້ານຂອງພວກເຂົາ. ຜົນໄດ້ຮັບເຫຼົ່ານີ້ຍັງສອດຄ່ອງ
ກັບຮູບແບບທີ່ພົບເຫັນໃນນະຄອນໄກສອນ ພົມວິຫານ, ເຊິ່ງ
ມີອັດຕາການເຕີບໂຕຂອງຕົວເມືອງ, ຂະໜາດ ແລະ ສະພາບ
ທ້ອງຖິ່ນທີ່ໃກ້ຄຽງກັນ.

ອີງຕາມການວິເຄາະ, ຈຸດທີ່ມີຄວາມບອບບາງສູງຫຼາຍໃນ
ມິຕິດ້ານຊີວະນາໆພັນ ແມ່ນພົບເຫັນບາງສ່ວນໃນຫຼາຍບ້ານ
ທົ່ວນະຄອນປາກເຊ. ເຊິ່ງລວມມີ: ບ້ານທົ່ງ, ບ້ານທ່າຫີນ
ເໜືອ, ບ້ານໂຊກອຳນວຍ, ບ້ານສະພານໄຊ, ບ້ານໂພນງາມ, 
ບ້ານໂພນໄຊ, ແລະ ບ້ານດົງກະລົງ (ເບິ່ງແຜນທີ່ດ້ານຊ້າຍ).

3.3 ຄວາມບອບບາງດ້ານຊີວະນາໆພັນໃນ3.3 ຄວາມບອບບາງດ້ານຊີວະນາໆພັນໃນ
ອະນາຄົດອະນາຄົດ

ອະນາຄົດຂອງຊີວະນາໆພັນໃນນະຄອນປາກເຊ ຈະຖືກ
ກຳນົດໂດຍແຮງກົດດັນລວມຈາກການຫັນເປັນຕົວເມືອງຢ່າງ
ໄວວາ, ການຂະຫຍາຍຕົວຂອງເນື້ອທີ່ກະສິກຳ ແລະ ການ
ປ່ຽນແປງດິນຟ້າອາກາດ. ດັ່ງທີ່ສະແດງໃນແຜນທີ່ ໜ້າ 49, 
ການປົກຫຸ້ມຂອງປ່າໄມ້ໃນຕົວເມືອງບໍ່ໄດ້ມີການປ່ຽນແປງ
ຫຼາຍໃນໄລຍະ 25 ປີທີ່ຜ່ານມາ. ຄວາມຄົງທີ່ນີ້ສ່ວນໃຫຍ່
ແມ່ນຍ້ອນວ່າປ່າໃນເຂດທົ່ງພຽງດັ້ງເດີມສ່ວນໃຫຍ່ໄດ້ຖືກ
ບຸກເບີກເພື່ອເຮັດການກະສິກຳມາເປັນເວລາຫຼາຍສະຕະວັດ
ແລ້ວ, ເຮັດໃຫ້ເຫຼືອພຽງແຕ່ປ່າເປັນຢ່ອມໆຢູ່ຕາມເຂດພູດອຍ
ອ້ອມຂ້າງ ເຊິ່ງເປັນເຂດປ່າສະຫງວນ ແລະ ເຂົ້າເຖິງໄດ້ຍາກ
ໃນການເຮັດການຜະລິດ.

ເຖິງຢ່າງໃດກໍຕາມ, ຊີວະນາໆພັນກໍຍັງຄົງຕົກຢູ່ໃນຄວາມ
ສ່ຽງ. ຫາກຂາດການບໍລິຫານຈັດການທີ່ມີປະສິດທິຜົນ, ປ່າ
ໃນເຂດທົ່ງພຽງທີ່ເຫຼືອຢູ່ - ໂດຍສະເພາະແມ່ນປ່າທີ່ຕັ້ງຢູ່ໃກ້
ກັບເຂດກະສິກຳໃນປັດຈຸບັນ - ມີທ່າອ່ຽງທີ່ຈະຖືກຫັນປ່ຽນ
ໄປເປັນເນື້ອທີ່ນາ ຫຼື ເຂດຕັ້ງຖິ່ນຖານຕື່ມອີກ. ການສູນເສຍ
ຖິ່ນທີ່ຢູ່ອາໄສຕາມທຳມະຊາດຢ່າງຕໍ່ເນື່ອງນີ້ ຈະເລັ່ງໃຫ້ຊີວະ
ນາໆພັນຫຼຸດໜ້ອຍຖອຍລົງ. ນອກຈາກນີ້, ເຂດສິ່ງປຸກສ້າງທີ່
ມີຕົ້ນໄມ້ປົກຫຸ້ມຈຳກັດ ກໍໄດ້ບັນທຶກຄ່າສະເລ່ຍຄວາມອຸດົມ
ສົມບູນຂອງຊະນິດພັນ (MSA) ໃນລະດັບຕ່ຳຢູ່ແລ້ວ, ເຊິ່ງ
ບົ່ງບອກເຖິງຄວາມສົມບູນທາງນິເວດວິທະຍາທີ່ຫຼຸດລົງ. ໃນ
ຂະນະທີ່ຕົວເມືອງຍັງສືບຕໍ່ຂະຫຍາຍຕົວອອກຈາກໃຈກາງ, 
ແຮງກົດດັນເຫຼົ່ານີ້ຄາດວ່າຈະຮຸນແຮງຂຶ້ນ, ເຊິ່ງເນັ້ນຢ້ຳເຖິງ
ຄວາມຈຳເປັນໃນການມີຍຸດທະສາດທີ່ຕັ້ງຮັບລ່ວງໜ້າ ເພື່ອ
ປົກປ້ອງລະບົບນິເວດທີ່ເຫຼືອຢູ່ ແລະ ຮັກສາຄວາມເຂັ້ມແຂງ
ທາງນິເວດວິທະຍາ. 

ຊີວະນາໆພັນໃນນະຄອນປາກເຊ ປະເຊີນກັບໄພຄຸກຄາມ
ທີ່ເພີ່ມຂຶ້ນ ຍ້ອນການຫັນເປັນຕົວເມືອງຢ່າງໄວວາ ແລະ 

3.2 ການວິເຄາະມິຕິດ້ານຊີວະນາໆພັນ3.2 ການວິເຄາະມິຕິດ້ານຊີວະນາໆພັນ

ແຜນທີ່ຂ້າງເທິງ ສະແດງໃຫ້ເຫັນວ່າ ຈຸດທີ່ມີຄວາມບອບບາງດ້ານຊີວະ
ນາໆພັນສູງທີ່ສຸດ (hotspots) ແມ່ນລວມສູນຢູ່ໃນເຂດສິ່ງປຸກສ້າງພາຍໃນ
ໃຈກາງຕົວເມືອງ ແລະ ໃນຫຼາຍສູນກາງເຂດຊານເມືອງ. ເຂດເຫຼົ່ານີ້ໄດ້
ຮັບຄະແນນຄວາມບອບບາງສູງຈາກທັງ NDVI ແລະ ດັດສະນີຄ່າສະເລ່ຍ
ຄວາມອຸດົມສົມບູນຂອງຊະນິດພັນ (MSA), ເຊິ່ງສ່ວນໃຫຍ່ແມ່ນຍ້ອນມີ
ຕົ້ນໄມ້ປົກຫຸ້ມໜ້ອຍທີ່ສຸດ ຫຼື ບໍ່ມີເລີຍ, ເຮັດໃຫ້ພື້ນທີ່ເຫຼົ່ານີ້ບໍ່ສາມາດຮັກ
ສາລະບົບນິເວດທີ່ສົມບູນ ຫຼື ເອື້ອອຳນວຍຕໍ່ຊີວະນາໆພັນໄດ້.

ນອກຈາກນີ້, ຍັງປະກົດມີຈຸດບອບບາງເພີ່ມເຕີມໃນເຂດກະສິກຳ, ໂດຍ
ສະເພາະແມ່ນເຂດທົ່ງນາທີ່ໂລ່ງແຈ້ງ, ເຊິ່ງການຕັດໄມ້ທຳລາຍປ່າ ແລະ ການ
ຫັນປ່ຽນການນໍາໃຊ້ທີ່ດິນໄດ້ບຸກລຸກພື້ນທີ່ສີຂຽວ, ສ້າງຄວາມເສຍຫາຍ 
ຫຼື ທຳລາຍຖິ່ນທີ່ຢູ່ອາໄສ ແລະ ແລວທາງນິເວດວິທະຍາ (ecological 
corridors), ແລະ ຫຼຸດຜ່ອນຊີວະນາໆພັນຢ່າງຫຼວງຫຼາຍ. ໃນບາງພື້ນທີ່
ປ່າໄມ້, ຄະແນນຈຸດບອບບາງທີ່ສູງແມ່ນກ່ຽວຂ້ອງກັບກິດຈະກຳການເຜົາ
ໄໝ້ທີ່ກວດພົບໂດຍດັດສະນີພື້ນທີ່ໄຟໄໝ້ (BAI). ໄຟດັ່ງກ່າວ, ເຊິ່ງມັກຈະ

48 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ເນື້ອທີ່ປ່າໄມ້ ນະຄອນປາກເຊ ໃນປີ 2000 ແລະ 2025

ການປ່ຽນແປງການນໍາໃຊ້ທີ່ດິນ. ເມື່ອຕົວເມືອງຂະຫຍາຍອອກໄປ, ຖິ່ນທີ່ຢູ່
ອາໄສຕາມທຳມະຊາດກໍຖືກແບ່ງແຍກອອກເປັນສ່ວນໆ ຫຼື ຖືກແທນທີ່ດ້ວຍ
ສິ່ງປຸກສ້າງຢ່າງສົມບູນ, ເຮັດໃຫ້ຄວາມສາມາດຂອງລະບົບນິເວດໃນການຄ້ຳ
ຊູຊະນິດພັນພື້ນເມືອງຫຼຸດລົງ. ການເຮັດກະສິກຳແບບເຂັ້ມຂຸ້ນ, ໂດຍສະເພາະ
ແມ່ນການຫັນປ່ຽນປ່າໄມ້ໄປເປັນທົ່ງນາທີ່ໂລ່ງແຈ້ງ, ຍັງໄດ້ຫຼຸດຜ່ອນຄວາມຫຼາ
ກຫຼາຍທາງນິເວດ ແລະ ການປົກຫຸ້ມຂອງຕົ້ນໄມ້ ເຊິ່ງມີຄວາມຈຳເປັນຕໍ່ການ
ຮັກສາຊີວະນາໆພັນ.

ທຳນຽມການເຜົາປ່າຕາມລະດູການ ເພື່ອບຸກເບີກທີ່ດິນ ຫຼື ເພີ່ມຄວາມ
ອຸດົມສົມບູນໃຫ້ແກ່ດິນ ກໍເປັນອີກໜຶ່ງປັດໄຈສ່ຽງ. ໄຟເຫຼົ່ານີ້ມັກຈະລາມອອກ
ນອກເຂດເນື້ອທີ່ນາ, ເຂົ້າສູ່ປ່າໃກ້ຄຽງ ແລະ ສ້າງຄວາມເສຍຫາຍຢ່າງຫຼວງຫຼາຍ
ຕໍ່ສັດປ່າ ແລະ ຖິ່ນທີ່ຢູ່ອາໄສ. ການປ່ຽນແປງດິນຟ້າອາກາດຍັງຊ້ຳເຕີມແຮງ
ກົດດັນເຫຼົ່ານີ້ ຍ້ອນວ່າອຸນຫະພູມທີ່ສູງຂຶ້ນ, ໄພແຫ້ງແລ້ງທີ່ຍາວນານ ແລະ 
ຮູບແບບຝົນຕົກທີ່ຜິດປົກກະຕິ ໄດ້ສ້າງຄວາມກົດດັນຕໍ່ລະບົບນິເວດ, ເຮັດໃຫ້
ພວກມັນບອບບາງຕໍ່ການເສື່ອມໂຊມ ແລະ ການບຸກລຸກຂອງຊະນິດພັນຕ່າງ
ຖິ່ນ. ຫາກຂາດການຄຸ້ມຄອງທີ່ລະມັດລະວັງ, ສິ່ງທ້າທາຍເຫຼົ່ານີ້ມີທ່າອ່ຽງທີ່
ຈະສົ່ງຜົນໃຫ້ເກີດການສູນເສຍຊີວະນາໆພັນຢ່າງຕໍ່ເນື່ອງ ທັງໃນເຂດຕົວເມືອງ 
ແລະ ເຂດຊານເມືອງ. 

ເຖິງຢ່າງໃດກໍຕາມ, ຍັງມີໂອກາດທີ່ສໍາຄັນໃນການອະນຸລັກ ແລະ ຟື້ນຟູ
ຊີວະນາໆພັນໃນປາກເຊ. ການຂະຫຍາຍຂໍ້ລິເລີ່ມສ້າງຕົວເມືອງສີຂຽວ ເຊັ່ນ: 
ການສ້າງຖະໜົນທີ່ມີແຖວຕົ້ນໄມ້, ແລວທາງສີຂຽວ (green corridors) 
ແລະ ໂຄງການຟື້ນຟູພື້ນທີ່ຊຸ່ມນໍ້າ ສາມາດສ້າງຖິ່ນທີ່ຢູ່ອາໄສທີ່ສໍາຄັນພາຍໃນ

ຕົວເມືອງ ຄຽງຄູ່ກັບການປັບປຸງຄວາມເຂັ້ມແຂງຂອງລະບົບ
ນິເວດ. ການສົ່ງເສີມການກະສິກຳແບບຍືນຍົງ, ລວມທັງ
ວຽກງານວົນກະເສດ (agroforestry) ແລະ ການນໍາໃຊ້
ວິທີການອື່ນແທນການເຜົາໄຮ່ນາ, ກໍເປັນອີກທາງເລືອກ
ໜຶ່ງໃນການສ້າງຄວາມສົມດຸນລະຫວ່າງການຜະລິດສະບຽງ
ອາຫານ ແລະ ການປົກປ້ອງຊີວະນາໆພັນ.

ການປົກປ້ອງຢ່ອມປ່າທີ່ເຫຼືອຢູ່, ແຄມຝັ່ງແມ່ນໍ້າ ແລະ 
ລະບົບນິເວດພື້ນທີ່ຊຸ່ມນໍ້າ ສາມາດເຮັດໜ້າທີ່ເປັນເຂດກັນຊົນ
ທາງນິເວດ (ecological buffers) ແລະ ເປັນບ່ອນພັກພິງ
ທີ່ປອດໄພສໍາລັບຊະນິດພັນພື້ນເມືອງ, ເຊິ່ງຊ່ວຍຮັກສາການ
ເຊື່ອມຕໍ່ທາງນິເວດວິທະຍາ. ການມີສ່ວນຮ່ວມຂອງຊຸມຊົນ
ຍັງເປັນໂອກາດທີ່ມີຄຸນຄ່າ, ເພາະການສ້າງຈິດສໍານຶກ ແລະ 
ການດຶງດູດປະຊາຊົນທ້ອງຖິ່ນໃຫ້ມີສ່ວນຮ່ວມໃນວຽກງານ
ອະນຸລັກ ສາມາດຊຸກຍູ້ໃຫ້ເກີດການນໍາໃຊ້ທີ່ດິນທີ່ຍືນຍົງ
ກວ່າເກົ່າ. ສຸດທ້າຍນີ້, ການສອດແຊກການພິຈາລະນາດ້ານຊີ
ວະນາໆພັນເຂົ້າໃນການວາງແຜນຜັງເມືອງ ແລະ ຍຸດທະສາດ
ການປັບຕົວຕໍ່ພູມອາກາດ ຈະມີຄວາມຈຳເປັນຢ່າງຍິ່ງ ເພື່ອ
ຮັບປະກັນວ່າການເຕີບໂຕຂອງຕົວເມືອງໃນອະນາຄົດຈະບໍ່
ທຳລາຍສຸຂະພາບຂອງລະບົບນິເວດ. ດ້ວຍມາດຕະການທີ່ຕັ້ງ
ຮັບລ່ວງໜ້າ, ນະຄອນປາກເຊມີທ່າແຮງທີ່ຈະສ້າງອະນາຄົດທີ່
ມີຄວາມເຂັ້ມແຂງ ແລະ ມີຊີວະນາໆພັນທີ່ອຸດົມສົມບູນ.

ເຮືອນທີ່ມີຄວາມບອບບາງ ໃນຊຸມຊົນບ້ານນະຄອນປາກເຊ (ເຮືອນດັ້ງເດີມ/ເຮືອນເກົ່າ)

4.1 ຄວາມບອບບາງດ້ານຕົວເມືອງ ແລະ ການ4.1 ຄວາມບອບບາງດ້ານຕົວເມືອງ ແລະ ການ
ປ່ຽນແປງດິນຟ້າອາກາດປ່ຽນແປງດິນຟ້າອາກາດ

ການວິເຄາະທາງດ້ານພື້ນທີ່ຂອງຄວາມບອບບາງໃນນະຄອນປາກເຊ 
ສະແດງໃຫ້ເຫັນວ່າ ບາງຊຸມຊົນມີຄວາມບອບບາງສູງຫຼາຍທັງໃນມິຕິດ້ານ
ຕົວເມືອງ ແລະ ມິຕິດ້ານການປ່ຽນແປງດິນຟ້າອາກາດ ເຊັ່ນ: ບ້ານແກ້ງຊັນ, 
ບ້ານໂພຕາກ, ບ້ານກອກເດື່ອ, ບ້ານແຮ, ບ້ານຫ້ວຍປູນ ແລະ ບ້ານໂພນງາມ. 
ແຜນທີ່ ໜ້າທີ 51 ນໍາສະເໜີຜົນຂອງການວິເຄາະແບບວາງຊ້ອນກັນ, ເຊິ່ງໂທນ
ສີຟ້າບົ່ງບອກເຖິງຄວາມບອບບາງດ້ານພູມອາກາດທີ່ສູງກວ່າ, ໂທນສີສົ້ມບົ່ງ
ບອກເຖິງຄວາມບອບບາງດ້ານຕົວເມືອງທີ່ສູງກວ່າ, ແລະ ສີປະສົມທີ່ເຂັ້ມກວ່າ
ຈະເນັ້ນໃຫ້ເຫັນຈຸດບອບບາງ (hotspots) ທີ່ທັງຄວາມບອບບາງດ້ານຕົວ
ເມືອງ ແລະ ພູມອາກາດສູງທັງສອງຢ່າງ, ເຊິ່ງສະແດງເຖິງພື້ນທີ່ທີ່ມີຄວາມສ່ຽງ
ທັບຊ້ອນກັນ.

ສິ່ງນີ້ສ່ວນໃຫຍ່ແມ່ນຍ້ອນການເຕີບໂຕຂອງຕົວເມືອງ
ທີ່ໄວ ແລະ ມັກຈະຂາດການຄວບຄຸມ, ເຊິ່ງສົ່ງຜົນໃຫ້ໂຄງ
ລ່າງພື້ນຖານອ່ອນແອ, ການບໍລິການພື້ນຖານມີຈຳກັດ, 
ແລະ ການມີພື້ນທີ່ສີຂຽວໜ້ອຍ, ໂດຍສະເພາະໃນເຂດຕັ້ງ
ຖິ່ນຖານໃໝ່ ແລະ ເຂດຊານເມືອງ. ທີ່ດິນລາຄາຖືກໃກ້ກັບ
ແມ່ນໍ້າເຊໂດນ ແລະ ແມ່ນໍ້າຂອງ, ລວມທັງຕາມແຄມຫ້ວຍ
ທຳມະຊາດ, ຍັງຄົງດຶງດູດຄອບຄົວທີ່ມີລາຍໄດ້ຕ່ຳ, ຄອບຄົວ
ໄວໜຸ່ມ ແລະ ຜູ້ຍົກຍ້າຍຖິ່ນຖານໃໝ່ ທີ່ຊອກຫາທີ່ຢູ່ອາໄສ
ລາຄາຖືກໃກ້ກັບບ່ອນເຮັດວຽກໃນຕົວເມືອງ. ແນວໃດ
ກໍຕາມ, ພື້ນທີ່ສ່ວນໃຫຍ່ຂອງປາກເຊແມ່ນມີທ່າອ່ຽງເກີດ
ນໍ້າຖ້ວມຢູ່ແລ້ວ, ແລະ ການບັງຄັບໃຊ້ລະບຽບການນໍາໃຊ້
ທີ່ດິນທີ່ຍັງອ່ອນແອ ໄດ້ອະນຸຍາດໃຫ້ມີການກໍ່ສ້າງໃນເຂດທີ່
ມີຄວາມສ່ຽງສູງເຫຼົ່ານີ້. ໃນເວລາດຽວກັນ, ລະບົບລະບາຍ
ນໍ້າທີ່ຂາດການບຳລຸງຮັກສາ, ການຂາດຖະໜົນປູຢາງ, ແລະ 
ຂອບເຂດການບໍລິການສາທາລະນະທີ່ມີຈຳກັດ ຍິ່ງເຮັດໃຫ້
ຄວາມສ່ຽງຮຸນແຮງຂຶ້ນ. ການແທນທີ່ພືດພັນທຳມະຊາດດ້ວຍ
ດິນເປົ່າຫວ່າງ ແລະ ພື້ນເບຕົງທີ່ນໍ້າຊຶມຜ່ານບໍ່ໄດ້ ຍັງເຮັດໃຫ້
ອຸນຫະພູມໜ້າດິນສູງຂຶ້ນ, ສ້າງຄວາມຄຽດຈາກຄວາມຮ້ອນ
ທີ່ຮຸນແຮງ. ຄວາມໜາແໜ້ນຂອງປະຊາກອນທີ່ສູງ ຍັງເພີ່ມ
ຄວາມກົດດັນຕໍ່ໂຄງລ່າງພື້ນຖານທີ່ບໍ່ພຽງພໍຢູ່ແລ້ວ, ເຮັດໃຫ້
ຄວາມສາມາດໃນການປັບຕົວໂດຍລວມຂອງຊຸມຊົນຫຼຸດລົງ. 
ຮູບແບບນີ້ຖືກສະທ້ອນໃຫ້ເຫັນຢ່າງຊັດເຈນໃນການປຶກສາ
ຫາລືກັບຊຸມຊົນຢູ່ບ້ານປາກເຊ, ເຊິ່ງຊາວບ້ານໄດ້ລາຍງານວ່າ
ມີນໍ້າຖ້ວມເລື້ອຍໆອ້ອມເຮືອນເກົ່າ ແລະ ການລະບາຍນໍ້າຊ້າ
ໃນຊ່ວງຝົນຕົກໜັກ, ສະແດງໃຫ້ເຫັນວ່າໂຄງລ່າງພື້ນຖານ
ທີ່ຊຸດໂຊມໄດ້ຂະຫຍາຍຜົນກະທົບຈາກຄວາມສ່ຽງດ້ານພູມ
ອາກາດໃນເຂດຕົວເມືອງທີ່ແອອັດ.

ໃນເຂດຊານເມືອງທີ່ມີຖະໜົນປູຢາງຈຳກັດ ແລະ ການ
ເຂົ້າເຖິງການບໍລິການຕ່ຳ, ການປະຕິສໍາພັນລະຫວ່າງຄວາມ
ບອບບາງດ້ານຕົວເມືອງ ແລະ ໄພອັນຕະລາຍດ້ານພູມອາກາດ
ແມ່ນຍິ່ງຊັດເຈນກວ່າ. ຊາວບ້ານນາແຫກໄດ້ອະທິບາຍ
ວ່າ ຂີ້ເຫຍື້ອທີ່ບໍ່ໄດ້ຮັບການເກັບມັກຈະໄປອຸດຕັນທາງນໍ້າ
ທຳມະຊາດທີ່ຂາດການຄຸ້ມຄອງ, ເຮັດໃຫ້ນໍ້າໄຫຼຊຸເຂົ້າເຮືອນ
ໃນຊ່ວງລະດູຝົນ, ໃນຂະນະທີ່ຊາວບ້ານແກ້ງຊັນອະທິບາຍວ່າ 

ຈຸດທີ່ມີຄວາມບອບບາງສູງດ້ານຕົວເມືອງ ແລະ ດິນຟ້າອາກາດ (Hotspots)

ຖະໜົນດິນແດງກາຍເປັນເສັ້ນທາງທີ່ຜ່ານບໍ່ໄດ້ໃນຊ່ວງນໍ້າຖ້ວມ, ເຊິ່ງຂັດຂວາງ
ການສັນຈອນ ແລະ ການເຂົ້າເຖິງໃນກໍລະນີສຸກເສີນ. ຕົວຢ່າງເຫຼົ່ານີ້ສະແດງ
ໃຫ້ເຫັນວ່າ ຊ່ອງວ່າງຂອງການບໍລິການຕົວເມືອງໄດ້ຂະຫຍາຍຜົນກະທົບທີ່
ກ່ຽວຂ້ອງກັບພູມອາກາດ, ສົ່ງຜົນໃຫ້ເກີດຄວາມບອບບາງໂດຍລວມທີ່ຫຼາຍ
ຂຶ້ນ.

ການທັບຊ້ອນກັນຂອງຄວາມບອບບາງທາງດ້ານເສດຖະກິດ-ສັງຄົມ, ການ
ວາງແຜນຜັງເມືອງທີ່ບໍ່ພຽງພໍ, ແລະ ໄພອັນຕະລາຍທີ່ກ່ຽວຂ້ອງກັບພູມອາກາດ 

ໄດ້ເນັ້ນຢ້ຳເຖິງຄວາມຈຳເປັນອັນຮີບດ່ວນໃນການມີ ວິທີການ
ແກ້ໄຂແບບບູລະນາການ ທີ່ຮວມເອົາໂຄງລ່າງພື້ນຖານທີ່ເຂັ້ມ
ແຂງ, ການຄຸ້ມຄອງນໍ້າຖ້ວມທີ່ມີປະສິດທິພາບ, ແລະ ການ
ວາງແຜນນໍາໃຊ້ທີ່ດິນແບບມີສ່ວນຮ່ວມ ເພື່ອປົກປ້ອງຄວາມ
ເຂັ້ມແຂງໃນໄລຍະຍາວຂອງບ້ານທີ່ມີຄວາມສ່ຽງທີ່ສຸດໃນ
ນະຄອນປາກເຊ.

ການສຳພາດອົງການປົກຄອງບ້ານແກ້ງຊັນ

ເຮັດໃຫ້ອຸນຫະພູມໃນທ້ອງຖິ່ນຮ້ອນຂຶ້ນ ແລະ ຮົ່ມໄມ້ຫຼຸດລົງ 
- ເຊິ່ງເປັນການສັງເກດການທີ່ສອດຄ່ອງກັບແຜນທີ່ຈຸດທີ່ມີ
ອຸນຫະພູມໜ້າດິນສູງ.

ຄວາມບອບບາງສ່ວນໃຫຍ່ນີ້ແມ່ນມາຈາກການຂະຫຍາຍ
ຕົວຂອງຕົວເມືອງທີ່ໄວ ແລະ ຂາດການຄວບຄຸມ, ເຊິ່ງໄດ້ຫັນ
ປ່ຽນປ່າໃນເຂດທົ່ງພຽງສ່ວນໃຫຍ່ໃຫ້ກາຍເປັນທີ່ດິນກະສິກຳ
ໃນຊ່ວງຫຼາຍສະຕະວັດທີ່ຜ່ານມາ. ພື້ນທີ່ປ່າທຳມະຊາດທີ່ເຫຼືອ
ຢູ່ແມ່ນຖືກຈຳກັດຢູ່ຕາມເຂດພູສູງຊັນທີ່ຍາກຕໍ່ການປູກຝັງ, 
ໃນຂະນະທີ່ປ່າເຂດທົ່ງພຽງທີ່ເຂົ້າເຖິງງ່າຍໃກ້ກັບໄຮ່ນາ ແລະ 
ເຂດຕັ້ງຖິ່ນຖານກໍຍັງສືບຕໍ່ຖືກບຸກເບີກ. ລາຄາທີ່ດິນທີ່ຖືກໃນ
ເຂດທີ່ສ່ຽງຕໍ່ນໍ້າຖ້ວມ ແລະ ຕາມແຄມທາງນໍ້າ - ປະກອບກັບ
ຄວາມຕ້ອງການທີ່ຈະຢູ່ໃກ້ກັບໂອກາດໃນການເຮັດວຽກໃນ
ເຂດໃຈກາງເມືອງ - ໄດ້ດຶງດູດຄົວເຮືອນທີ່ມີລາຍໄດ້ຕ່ຳ, ຜູ້
ຕັ້ງຖິ່ນຖານໃໝ່ ແລະ ຄອບຄົວໄວໜຸ່ມໃຫ້ເຂົ້າມາຢູ່ໃນເຂດ
ທີ່ມີຄວາມສ່ຽງເຫຼົ່ານີ້, ເຊິ່ງຍິ່ງເປັນການຕອກຢ້ຳຮູບແບບຂອງ
ຄວາມບອບບາງດ້ານສິ່ງແວດລ້ອມ ແລະ ພູມອາກາດ.

ເຖິງແມ່ນວ່າຈະມີການສ້າງເຂື່ອນປ້ອງກັນຕະລິ່ງຍາວ 12 
ກິໂລແມັດ ລຽບຕາມແມ່ນໍ້າຂອງ ແລະ ແມ່ນໍ້າເຊໂດນ ໃນ
ລະຫວ່າງປີ 2016 ຫາ 2022 ເພື່ອປົກປ້ອງເຂດໃຈກາງຕົວ
ເມືອງ, ແຕ່ຂອບເຂດການປົກຄຸມກໍຍັງມີຈຳກັດ. ເຖິງວ່າມັນ
ຈະຊ່ວຍຫຼຸດຜ່ອນເຫດການນໍ້າຖ້ວມຂະໜາດນ້ອຍໄດ້, ແຕ່ລະ
ດັບນໍ້າທີ່ສູງກໍຍັງໄຫຼຜ່ານເຂດຊານເມືອງທີ່ບໍ່ມີການປ້ອງກັນ 
ແລະ ເຂົ້າຖ້ວມເຂດລຸ່ມຂອງຕົວເມືອງ ເຊິ່ງມີລະບົບລະບາຍ
ນໍ້າທີ່ບໍ່ພຽງພໍ.

ດັດສະນີທີ່ໄດ້ຈາກດາວທຽມ - ລວມທັງ NDVI, BAI, 
ແລະ MSA - ຍັງຊີ້ໃຫ້ເຫັນຕື່ມອີກວ່າ ບ້ານເຫຼົ່ານີ້ປະສົບ
ກັບບັນຫາພືດພັນປົກຫຸ້ມຕ່ຳ, ມີຮ່ອງຮອຍໄຟໄໝ້ທີ່ເກີດຂຶ້ນ
ໃໝ່, ແລະ ລະບົບນິເວດທີ່ເສື່ອມໂຊມລົງພ້ອມກັບຊີວະ
ນາໆພັນທີ່ຫຼຸດໜ້ອຍຖອຍລົງ. ແຮງກົດດັນລວມຈາກໄພ
ອັນຕະລາຍດ້ານພູມອາກາດ (ນໍ້າຖ້ວມ, ຄວາມຄຽດຈາກ
ຄວາມຮ້ອນ ແລະ ໄພແຫ້ງແລ້ງ), ການເສື່ອມໂຊມທາງນິ
ເວດ (ການຕັດໄມ້ທຳລາຍປ່າ, ໄຟໄໝ້ ແລະ ການແຕກແຍກ
ຂອງຖິ່ນທີ່ຢູ່ອາໄສ), ແລະ ຄວາມໜາແໜ້ນຂອງປະຊາກອນ
ທີ່ເພີ່ມຂຶ້ນ ໄດ້ເຮັດໃຫ້ຄວາມບອບບາງດ້ານສິ່ງແວດລ້ອມ 
ແລະ ສັງຄົມສູງຂຶ້ນ. ການແກ້ໄຂຄວາມສ່ຽງເຫຼົ່ານີ້ຮຽກຮ້ອງ
ໃຫ້ມີຍຸດທະສາດໄລຍະຍາວແບບບູລະນາການ ທີ່ເສີມສ້າງ
ການລະບາຍນໍ້າໃນຕົວເມືອງ, ຟື້ນຟູລະບົບນິເວດທຳມະຊາດ, 
ບັງຄັບໃຊ້ລະບຽບການນໍາໃຊ້ທີ່ດິນ, ແລະ ສົ່ງເສີມການວາງ
ແຜນແບບມີສ່ວນຮ່ວມ ເພື່ອປົກປ້ອງຄວາມເຂັ້ມແຂງຂອງ
ຊຸມຊົນທີ່ບອບບາງທີ່ສຸດໃນນະຄອນປາກເຊ.

4.2 ຄວາມບອບບາງດ້ານການປ່ຽນແປງດິນຟ້າ4.2 ຄວາມບອບບາງດ້ານການປ່ຽນແປງດິນຟ້າ
ອາກາດ ແລະ ຊີວະນາໆພັນອາກາດ ແລະ ຊີວະນາໆພັນ

ການວິເຄາະທາງດ້ານພື້ນທີ່ຂອງຄວາມບອບບາງໃນນະຄອນປາກເຊ 
ສະແດງໃຫ້ເຫັນວ່າ ຊຸມຊົນຕ່າງໆ ເຊັ່ນ: ບ້ານແກ້ງຊັນ, ບ້ານໂພຕາກ, ບ້ານ
ແຮ, ບ້ານດົງກະລົງ, ບ້ານປາກເຊ ແລະ ອື່ນໆ ແມ່ນມີການເປີດຮັບສູງຕໍ່ທັງ
ຜົນກະທົບຈາກການປ່ຽນແປງດິນຟ້າອາກາດ ແລະ ການສູນເສຍຊີວະນາໆ
ພັນ. ແຜນທີ່ໃນໜ້າທີ 53 ນໍາສະເໜີຜົນຂອງການວິເຄາະແບບວາງຊ້ອນກັນ
ລະຫວ່າງຄວາມບອບບາງດ້ານພູມອາກາດ ແລະ ຊີວະນາໆພັນ, ເຊິ່ງໂທນ
ສີຟ້າບົ່ງບອກເຖິງຄວາມບອບບາງດ້ານພູມອາກາດທີ່ສູງກວ່າ, ໃນຂະນະທີ່
ໂທນສີຂຽວສະແດງເຖິງຄວາມບອບບາງດ້ານຊີວະນາໆພັນທີ່ສູງກວ່າ. ສີ
ປະສົມທີ່ເຂັ້ມກວ່າຈະເນັ້ນໃຫ້ເຫັນຈຸດບອບບາງ (hotspots) ທີ່ທັງຄວາມ
ບອບບາງດ້ານພູມອາກາດ ແລະ ຊີວະນາໆພັນສູງທັງສອງຢ່າງ, ເຊິ່ງບົ່ງ
ບອກເຖິງພື້ນທີ່ທີ່ມີຄວາມສ່ຽງດ້ານສິ່ງແວດລ້ອມແບບທັບຊ້ອນ ເຊິ່ງອາດ
ຮຽກຮ້ອງໃຫ້ມີມາດຕະການປັບຕົວຕໍ່ພູມອາກາດ ແລະ ການປົກປ້ອງລະບົບ
ນິເວດແບບບູລະນາການ.

ການທັບຊ້ອນກັນລະຫວ່າງຄວາມບອບບາງດ້ານພູມອາກາດ ແລະ ຊີວະ
ນາໆພັນ ແມ່ນປະກົດໃຫ້ເຫັນຢ່າງຊັດເຈນໃນພື້ນທີ່ທີ່ພືດພັນປົກຫຸ້ມຫຼຸດລົງ, 
ເຊິ່ງເຮັດໃຫ້ການປ້ອງກັນຕາມທຳມະຊາດຕໍ່ກັບສະພາບອາກາດທີ່ຮຸນແຮງ
ຫຼຸດໜ້ອຍຖອຍລົງ. ຕົວຊີ້ວັດຕ່າງໆ ເຊັ່ນ: ຄ່າ NDVI ທີ່ຕ່ຳ, ກິດຈະກຳ
ການເຜົາປ່າທີ່ເພີ່ມຂຶ້ນ, ແລະ ຄຸນນະພາບຖິ່ນທີ່ຢູ່ອາໄສທີ່ເສື່ອມໂຊມ ໄດ້
ເຮັດໃຫ້ຄວາມເຂັ້ມແຂງຂອງລະບົບນິເວດໃນຕົວເມືອງອ່ອນແອລົງ, ເຮັດ
ໃຫ້ມີຄວາມສ່ຽງສູງຂຶ້ນຕໍ່ໄພແຫ້ງແລ້ງ, ຄວາມຮ້ອນ ແລະ ນໍ້າຖ້ວມ. ໃນ
ຊ່ວງການປຶກສາຫາລືກັບຊຸມຊົນ, ຊາວບ້ານໃນບ້ານນາແຫກ ແລະ ບ້ານ
ແກ້ງຊັນ ໄດ້ລາຍງານກ່ຽວກັບການເຜົາໄຮ່ນາໃນບໍລິເວນໃກ້ຄຽງທີ່ເພີ່ມຂຶ້ນ 
ແລະ ການຫຼຸດລົງຂອງຕົ້ນໄມ້ປົກຫຸ້ມຢ່າງຊັດເຈນ, ເຊິ່ງພວກເຂົາເຊື່ອວ່າມັນ

52 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ຈຸດທີ່ມີຄວາມບອບບາງສູງດ້ານດິນຟ້າອາກາດ ແລະ ຊີວະນາໆພັນ (Hotspots) – ນະຄອນປາກເຊ

53ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ການປຶກສາຫາລືກັບອົງການປົກຄອງບ້ານນາແຫກ

ດ້ວຍຖະໜົນດິນແດງເປັນຫຼັກ, ພວກມັນຈຶ່ງເຂົ້າເຖິງໄດ້ຍາກ 
ແລະ ມີທ່າອ່ຽງທີ່ຈະຖືກຂັດຂວາງການບໍລິການໃນຊ່ວງລະດູ
ຝົນ. ຄວາມໜາແໜ້ນຂອງປະຊາກອນທີ່ສູງຍັງເພີ່ມຄວາມ
ກົດດັນຕໍ່ໂຄງລ່າງພື້ນຖານທີ່ບອບບາງຢູ່ແລ້ວ ແລະ ເພີ່ມ
ຄວາມສ່ຽງດ້ານສຸຂະພາບຜ່ານປາກົດການເກາະຄວາມຮ້ອນ
ໃນຕົວເມືອງ, ເຊິ່ງຮຸນແຮງຂຶ້ນຍ້ອນຄວາມຂາດແຄນພື້ນທີ່
ສີຂຽວ.

ໃນມຸມມອງດ້ານນິເວດວິທະຍາ: ບ້ານກຸ່ມດຽວກັນນີ້
ສະແດງໃຫ້ເຫັນເຖິງຄວາມເຂັ້ມແຂງ (resilience) ທີ່
ຫຼຸດລົງ. ຕົວຊີ້ວັດຈາກການສໍາຫຼວດໄລຍະໄກ - ລວມທັງ 
NDVI, BAI, ແລະ MSA - ໄດ້ຊີ້ໃຫ້ເຫັນເຖິງພືດພັນປົກ
ຫຸ້ມທີ່ຕ່ຳ, ຄວາມເສຍຫາຍຈາກໄຟໄໝ້ທີ່ເກີດຂຶ້ນຊ້ຳຊາກ, 
ແລະ ການແຕກແຍກຂອງຖິ່ນທີ່ຢູ່ອາໄສຢ່າງຕໍ່ເນື່ອງ. ການ
ສູນເສຍຕົ້ນໄມ້ປົກຫຸ້ມທັງໃນເຂດຕົວເມືອງ ແລະ ເຂດຊານ
ເມືອງໄດ້ເຮັດໃຫ້ຖິ່ນທີ່ຢູ່ອາໄສເສື່ອມໂຊມ ແລະ ຫຼຸດຜ່ອນ
ການບໍລິການທາງລະບົບນິເວດ. ເມື່ອລວມເຂົ້າກັບນໍ້າຖ້ວມ, 
ຄວາມຄຽດຈາກຄວາມຮ້ອນ ແລະ ໄພແຫ້ງແລ້ງທີ່ເກີດຂຶ້ນ
ເລື້ອຍໆ, ຄວາມກົດດັນເຫຼົ່ານີ້ຍິ່ງເຮັດໃຫ້ຄວາມສ່ຽງທັງຕໍ່
ຊຸມຊົນ ແລະ ຊີວະນາໆພັນຮຸນແຮງຂຶ້ນ.

ໃນຂະບວນການປຶກສາຫາລືກັບຊຸມຊົນ, ຊາວບ້ານໃນ
ບ້ານນາແຫກ ແລະ ບ້ານແກ້ງຊັນ ໄດ້ລາຍງານກ່ຽວກັບການ
ເຜົາໄຮ່ນາໃກ້ຄຽງທີ່ເພີ່ມຂຶ້ນ ແລະ ຊີວະນາໆພັນທີ່ຫຼຸດລົງ
ຢ່າງຊັດເຈນ - ໂດຍສະເພາະແມ່ນປະຊາກອນປາໃນແມ່ນໍ້າ
ທີ່ຫຼຸດລົງ, ເຊິ່ງພວກເຂົາເຊື່ອມໂຍງກັບການຖິ້ມຂີ້ເຫຍື້ອຊະ
ຊາຍ ແລະ ຄຸນນະພາບນໍ້າທີ່ເສື່ອມໂຊມ. ພວກເຂົາຍັງໄດ້
ເນັ້ນເຖິງການສູນເສຍຕົ້ນໄມ້ປົກຫຸ້ມຢ່າງຕໍ່ເນື່ອງ, ເຊິ່ງພວກ
ເຂົາເຊື່ອວ່າມັນເຮັດໃຫ້ອຸນຫະພູມໃນທ້ອງຖິ່ນຮ້ອນຂຶ້ນ ແລະ 
ຫຼຸດຜ່ອນຮົ່ມໄມ້. ການສັງເກດການຂອງຊຸມຊົນເຫຼົ່ານີ້ແມ່ນ
ສອດຄ່ອງຢ່າງໃກ້ຊິດກັບແຜນທີ່ຈຸດທີ່ມີອຸນຫະພູມໜ້າດິນສູງ
ທີ່ຖືກລະບຸໄວ້ໃນການວິເຄາະທາງພື້ນທີ່.

ມາດຕະການແບບບູລະນາການທີ່ຮີບດ່ວນ - ເຊັ່ນ: ການ
ບັງຄັບໃຊ້ລະບຽບການນໍາໃຊ້ທີ່ດິນທີ່ເຂັ້ມງວດຂຶ້ນ, ການຟື້ນ
ຟູລະບົບນິເວດ, ການປັບປຸງລະບົບລະບາຍນໍ້າ, ແລະ ການ
ເຂົ້າເຖິງການບໍລິການພື້ນຖານທີ່ດີຂຶ້ນ - ແມ່ນມີຄວາມ
ຈຳເປັນຢ່າງຍິ່ງເພື່ອສ້າງຄວາມເຂັ້ມແຂງໃນໄລຍະຍາວໃຫ້ແກ່
ບ້ານທີ່ບອບບາງທີ່ສຸດໃນນະຄອນປາກເຊ.

4.3 ຄວາມບອບບາງດ້ານຊີວະນາໆພັນ ແລະ ຕົວ4.3 ຄວາມບອບບາງດ້ານຊີວະນາໆພັນ ແລະ ຕົວ
ເມືອງເມືອງ

ໃນນະຄອນປາກເຊ, ຈຸດທີ່ມີຄວາມບອບບາງດ້ານຕົວເມືອງ ແລະ ຊີວະ
ນາໆພັນສູງ ແມ່ນລວມສູນຢູ່ໃນ ບ້ານຈັດສັນ, ບ້ານໂພນເມືອງ, ບ້ານຄອນ
ໄຫຼ ແລະ ບ້ານໂນນສະຫວ່າງ, ເຊິ່ງໄດ້ຖືກລະບຸວ່າມີຄວາມບອບບາງສູງໃນ
ທັງສອງມິຕິ.

ແຜນທີ່ໃນໜ້າທີ 55 ນໍາສະເໜີຜົນຂອງການວິເຄາະແບບວາງຊ້ອນກັນ
ລະຫວ່າງຄວາມບອບບາງດ້ານຕົວເມືອງ ແລະ ຊີວະນາໆພັນ. ໂທນສີສົ້ມບົ່ງ
ບອກເຖິງຄວາມບອບບາງດ້ານຕົວເມືອງທີ່ສູງກວ່າ, ໃນຂະນະທີ່ໂທນສີຂຽວ
ສະແດງເຖິງຄວາມບອບບາງດ້ານຊີວະນາໆພັນທີ່ສູງກວ່າ. ສີປະສົມທີ່ເຂັ້ມ
ກວ່າຈະເນັ້ນໃຫ້ເຫັນຈຸດບອບບາງ (hotspots) ທີ່ທັງຄວາມບອບບາງດ້ານ
ຕົວເມືອງ ແລະ ຊີວະນາໆພັນສູງທັງສອງຢ່າງ, ເຊິ່ງບົ່ງບອກເຖິງພື້ນທີ່ທີ່ມີ
ຄວາມສ່ຽງທັບຊ້ອນກັນ ບ່ອນທີ່ແຮງກົດດັນຈາກການພັດທະນາຕົວເມືອງ
ມາບັນຈົບກັບການເສື່ອມໂຊມທາງດ້ານນິເວດວິທະຍາ.

ຄວາມບອບບາງແບບຄູ່ນີ້ແມ່ນມີຕົ້ນກຳເນີດມາຈາກແຮງກົດດັນທີ່ທັບ
ຊ້ອນກັນ: ການຂະຫຍາຍຕົວຂອງຕົວເມືອງທີ່ໄວ ແລະ ຂາດການຄວບຄຸມ 
ຄຽງຄູ່ກັບການເສື່ອມໂຊມຂອງລະບົບນິເວດເປັນບໍລິເວນກວ້າງ.

ໃນມຸມມອງດ້ານຕົວເມືອງ: ຫຼາຍບ້ານເຫຼົ່ານີ້ຕັ້ງຢູ່ໃນເຂດຊານເມືອງທີ່
ພັດທະນາໃໝ່ ຫຼື ຢູ່ໃກ້ກັບສູນກາງການຄ້າທີ່ພວມຂະຫຍາຍຕົວ, ເຊິ່ງໂຄງ
ລ່າງພື້ນຖານແມ່ນຍັງບໍ່ທັນກ້າວທັນກັບການເພີ່ມຂຶ້ນຂອງປະຊາກອນ. ສົ່ງ
ຜົນໃຫ້ຊາວບ້ານມັກຈະປະເຊີນກັບການເຂົ້າເຖິງການບໍລິການພື້ນຖານທີ່ມີ
ຈຳກັດ ເຊັ່ນ: ຖະໜົນປູຢາງ, ການສະໜອງນໍ້າປະປາທີ່ໝັ້ນຄົງ, ແລະ ການ
ຄຸ້ມຄອງຂີ້ເຫຍື້ອທີ່ພຽງພໍ. ເນື່ອງຈາກເຂດຕັ້ງຖິ່ນຖານສ່ວນໃຫຍ່ຍັງເຊື່ອມຕໍ່

54 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ຈຸດທີ່ມີຄວາມບອບບາງສູງດ້ານຕົວເມືອງ ແລະ ຊີວະນາໆພັນ (Hotspots) – ນະຄອນປາກເຊ

55ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ການວິເຄາະທາງດ້ານພື້ນທີ່ໄດ້ກຳນົດເຫັນຫຼາຍພື້ນທີ່ພາຍໃນນະຄອນປາກ
ເຊ ເຊິ່ງມີຄະແນນຄວາມບອບບາງສູງທັງໃນມິຕິດ້ານຕົວເມືອງ, ພູມອາກາດ 
ແລະ ຊີວະນາໆພັນ ວາງທັບຊ້ອນກັນກາຍເປັນ ຈຸດທີ່ມີຄວາມບອບບາງທັບ
ຊ້ອນກັນຫຼາຍມິຕິ. ຈຸດເຫຼົ່ານີ້ສ່ວນໃຫຍ່ແມ່ນຕັ້ງຢູ່ໃນເຂດຊານເມືອງທີ່ພວມ
ຂະຫຍາຍຕົວຢ່າງໄວວາ, ເຂດທີ່ຢູ່ອາໄສໃນທົ່ງພຽງລຸ່ມທີ່ສ່ຽງຕໍ່ນໍ້າຖ້ວມ, ແລະ 
ພື້ນທີ່ທີ່ປະເຊີນກັບການສູນເສຍພືດພັນປົກຫຸ້ມ (ເຊິ່ງພົບເຫັນຫຼັກໆໃນບ້ານ
ດັ່ງຕໍ່ໄປນີ້: ບ້ານແກ້ງຊັນ, ບ້ານດົງກະລົງ, ບ້ານຫ້ວຍປູນ, ບ້ານກົກເດື່ອ, ບ້ານ
ປາກເຊ, ບ້ານແຮ, ບ້ານໂພຕາກ, ບ້ານໂພນໄຊ).

ແຜນທີໃນໜ້າທີ 57 ນໍາສະເໜີການວິເຄາະຄວາມບອບບາງຫຼາຍມິຕິສໍາລັບ
ນະຄອນປາກເຊ ໂດຍຮວມເອົາມິຕິດ້ານຕົວເມືອງ, ພູມອາກາດ ແລະ ຊີວະນາໆ
ພັນເຂົ້າກັນ. ສີທີ່ຈາງກວ່າບົ່ງບອກເຖິງຄວາມບອບບາງໂດຍລວມໃນລະດັບຕ່ຳ, 
ໃນຂະນະທີ່ ໂທນສີແດງເຂັ້ມ ສະແດງເຖິງຄວາມບອບບາງຫຼາຍມິຕິໃນລະດັບ
ສູງ ແລະ ສູງຫຼາຍ. ພື້ນທີ່ທີ່ເຂັ້ມທີ່ສຸດແມ່ນເນັ້ນໃຫ້ເຫັນຈຸດທີ່ຄວາມສ່ຽງຫຼາຍ
ຢ່າງທັບຊ້ອນກັນ, ເຊິ່ງບົ່ງບອກເຖິງສະຖານທີ່ທີ່ເປີດຮັບຕໍ່ແຮງກົດດັນລວມ
ຈາກໄພອັນຕະລາຍດ້ານພູມອາກາດ, ການຂາດແຄນການບໍລິການຕົວເມືອງ 
ແລະ ການເສື່ອມໂຊມຂອງສິ່ງແວດລ້ອມຫຼາຍທີ່ສຸດ, ດັ່ງນັ້ນຈຶ່ງເປັນ ພື້ນທີ່ບຸລິ
ມະສິດ ສໍາລັບການຈັດຕັ້ງປະຕິບັດໂຄງເພື່ອສ້າງຄວາມເຂັ້ມແຂງແບບບູລະນາ
ການ.

ຜົນໄດ້ຮັບຈາກການປຶກສາຫາລືກັບຊຸມຊົນໄດ້ຊ່ວຍຢັ້ງຢືນຮູບແບບທາງ
ພື້ນທີ່ເຫຼົ່ານີ້ຢ່າງໜັກແໜ້ນ, ໂດຍໃຫ້ຕົວຢ່າງຈາກຊີວິດຈິງວ່າຄວາມບອບບາງ
ຫຼາຍປະການນັ້ນມາບັນຈົບກັນໃນລະດັບຄົວເຮືອນ ແລະ ລະດັບບ້ານ.

ໃນເຂດໃຈກາງຕົວເມືອງ: ບ້ານປາກເຊ ສະແດງໃຫ້ເຫັນວ່າໂຄງລ່າງ
ພື້ນຖານທີ່ຊຸດໂຊມ, ຂີດຄວາມສາມາດໃນການລະບາຍນໍ້າທີ່ມີຈຳກັດ ແລະ 
ຄວາມໜາແໜ້ນຂອງປະຊາກອນທີ່ສູງ ໄດ້ມາຕັດກັນກັບໄພອັນຕະລາຍດ້ານ
ພູມອາກາດ ເຊັ່ນ: ນໍ້າຖ້ວມຊ້ຳຊາກ ແລະ ອຸນຫະພູມທີ່ສູງຂຶ້ນ. ຊາວບ້ານ
ລາຍງານວ່າຝົນຕົກໜັກສາມາດເຮັດໃຫ້ນໍ້າຂັງໃນເຂດທີ່ສ່ຽງຕໍ່ນໍ້າຖ້ວມ, ໃນ
ຂະນະທີ່ການຂາດຕົ້ນໄມ້ ແລະ ພື້ນທີ່ສີຂຽວໃນຕົວເມືອງຍິ່ງເຮັດໃຫ້ຄວາມ
ຮ້ອນຮຸນແຮງຂຶ້ນ - ສິ່ງນີ້ສະແດງເຖິງການທັບຊ້ອນກັນຂອງຄວາມບອບບາງ
ດ້ານຕົວເມືອງ ແລະ ພູມອາກາດ.

ໃນຊຸມຊົນເຂດຊານເມືອງ: ຄວາມບອບບາງຫຼາຍມິຕິແມ່ນຍິ່ງຊັດເຈນກວ່າ. 
ໃນ ບ້ານນາແຫກ, ການປະສົມປະສານລະຫວ່າງຖະໜົນດິນແດງ, ຂີ້ເຫຍື້ອ

ທີ່ຂາດການຈັດການ, ນໍ້າຖ້ວມຕາມລະດູການ ແລະ ການ
ເສື່ອມໂຊມຂອງລະບົບນິເວດທີ່ເຫັນໄດ້ຊັດເຈນ (ລວມທັງ
ການເຊາະເຈື່ອນຕາມລຳຫ້ວຍທຳມະຊາດ ແລະ ສັດປ່າທີ່ຫຼຸດ
ໜ້ອຍລົງ) ສະແດງໃຫ້ເຫັນວ່າສິ່ງທ້າທາຍດ້ານຕົວເມືອງ, ພູມ
ອາກາດ ແລະ ຊີວະນາໆພັນ ໄດ້ສົ່ງຜົນກະທົບຕໍ່ເນື່ອງເຊິ່ງກັນ
ແລະກັນ. ຊາວບ້ານອະທິບາຍວ່າຂີ້ເຫຍື້ອທີ່ໄຫຼມາກັບນໍ້າຝົນ
ມັກຈະໄປອຸດຕັນທາງລະບາຍນໍ້າທຳມະຊາດ, ເຊິ່ງຂະຫຍາຍ
ຄວາມຮຸນແຮງຂອງນໍ້າຖ້ວມ ແລະ ຫຼຸດຜ່ອນຄຸນນະພາບນໍ້າ - 
ເຊິ່ງເຊື່ອມໂຍງທັງ 3 ມິຕິຂອງຄວາມບອບບາງເຂົ້າກັນ.

ໃນບ້ານແກ້ງຊັນ: ກໍປະເຊີນກັບແຮງກົດດັນທີ່ມາບັນ
ຈົບກັນ ເຊັ່ນ: ເສັ້ນທາງເຂົ້າ-ອອກບ້ານທີ່ບໍ່ດີ, ນໍ້າຖ້ວມຂັງ
ຖະໜົນດິນແດງເລື້ອຍໆ ແລະ ພືດພັນປົກຫຸ້ມທີ່ຫຼຸດລົງ ເຊິ່ງ
ສົ່ງຜົນໃຫ້ການເປີດຮັບຄວາມສ່ຽງສູງຂຶ້ນ ແລະ ຄວາມເຂັ້ມ
ແຂງຫຼຸດລົງ. ສະມາຊິກຊຸມຊົນໃຫ້ຂໍ້ສັງເກດວ່າໃນຊ່ວງທີ່ຝົນ
ຕົກໜັກ, ການສັນຈອນເທິງຖະໜົນຈະຖືກຈຳກັດ, ເຮັດໃຫ້
ບໍ່ສາມາດໄປໂຮງຮຽນ ຫຼື ໂຮງໝໍໄດ້, ໃນຂະນະທີ່ການສູນ
ເສຍພືດພັນໃນບໍລິເວນໃກ້ຄຽງເຮັດໃຫ້ອາກາດຮ້ອນຂຶ້ນ ແລະ 
ສັດປ່າຫຼຸດລົງ - ເນັ້ນໃຫ້ເຫັນເຖິງຄວາມບອບບາງທີ່ທັບຊ້ອນ
ກັນຫຼາຍປະການ.

ໂດຍລວມແລ້ວ, ທັງການວິເຄາະທາງດ້ານພື້ນທີ່ ແລະ 
ຂໍ້ມູນຈາກຊຸມຊົນໄດ້ສະແດງໃຫ້ເຫັນວ່າ ຈຸດທີ່ມີຄວາມບອບ
ບາງຫຼາຍມິຕິ ບໍ່ໄດ້ເປັນພຽງແຕ່ພື້ນທີ່ທີ່ມີຄວາມສ່ຽງຕາມ
ທິດສະດີເທົ່ານັ້ນ, ແຕ່ເປັນສະຖານທີ່ທີ່ຄວາມຫຍຸ້ງຍາກໃນ
ຊີວິດປະຈຳວັນ ແລະ ຜົນກະທົບຈາກພູມອາກາດແມ່ນສາ
ມາດສໍາຜັດໄດ້ແລ້ວໃນປັດຈຸບັນ. ຜົນໄດ້ຮັບເຫຼົ່ານີ້ເນັ້ນຢ້ຳ
ເຖິງຄວາມສໍາຄັນຂອງ ການຈັດຕັ້ງປະຕິບັດໂຄງແບບບູລະນາ
ການ ແລະ ຂ້າມຂະແໜງການ ເພື່ອແກ້ໄຂບັນຫາການຂາດ
ແຄນໂຄງລ່າງພື້ນຖານ, ການສ້າງຄວາມເຂັ້ມແຂງຕໍ່ພູມ
ອາກາດ ແລະ ການປົກປ້ອງລະບົບນິເວດໄປພ້ອມໆກັນ.

ຈຸດທີ່ມີຄວາມບອບບາງທັບຊ້ອນຈຸດທີ່ມີຄວາມບອບບາງທັບຊ້ອນ
ກັນຫຼາຍຊັ້ນ ກັນຫຼາຍຊັ້ນ 

ບັນຫາລວມທີ່ຖືກພົບຈາກການປຶກສາຫາລືກັບຊຸມຊົນບັນຫາລວມທີ່ຖືກພົບຈາກການປຶກສາຫາລືກັບຊຸມຊົນ

ຫົວຂໍ້ຫຼັກຫົວຂໍ້ຫຼັກ ບ້ານປາກເຊ (ໃຈກາງຕົວເມືອງ)ບ້ານປາກເຊ (ໃຈກາງຕົວເມືອງ) ບ້ານນາແຫກ (ເຂດຊານເມືອງ)ບ້ານນາແຫກ (ເຂດຊານເມືອງ) ບ້ານແກ້ງຊັນ (ເຂດຊານເມືອງ)ບ້ານແກ້ງຊັນ (ເຂດຊານເມືອງ)

ຄວາມບອບບາງດ້ານພູມຄວາມບອບບາງດ້ານພູມ
ອາກາດອາກາດ

	� ນໍ້າຖ້ວມຂັງເລື້ອຍໆໃນເຂດຕົວ
ເມືອງ

	� ການລະບາຍນໍ້າຊ້າໃນຊ່ວງຝົນ
ຕົກໜັກ

	� ຄວາມຄຽດຈາກຄວາມຮ້ອນຍ້ອນ
ພື້ນທີ່ສີຂຽວມີຈຳກັດ

	� ນໍາ້ຖວ້ມຕາມລະດກູານຍອ້ນນໍາ້
ໄຫຼຊຸຈາກຫ້ວຍທຳມະຊາດ

	� ທາງນໍ້າອຸດຕັນເຮັດໃຫ້ລະດັບ
ນໍ້າຖ້ວມສູງຂຶ້ນ

	� ການເຊາະເຈື່ອນຂອງຕະລິ່ງ
ຫ້ວຍຫຼັງເກີດພາຍຸ

	� ຖະໜົນຫົນທາງສັນຈອນບໍ່ໄດ້ໃນ
ຊ່ວງຝົນຕົກ

	� ນໍ້າຖ້ວມຂັດຂວາງການສັນຈອນ 
ແລະ ການເຂົ້າເຖິງການບໍລິການ

	� ປະເຊີນກັບຄວາມຮ້ອນຮຸນແຮງ
ຍ້ອນຕົ້ນໄມ້ປົກຫຸ້ມມີຈຳກັດ

ຄວາມບອບບາງດ້ານຕົວຄວາມບອບບາງດ້ານຕົວ
ເມືອງເມືອງ

	� ໂຄງລ່າງພື້ນຖານຊຸດໂຊມ 
(ລະບົບລະບາຍນໍ້າ, ຖະໜົນ, ທີ່
ຢູ່ອາໄສ)

	� ຂາດຮົ່ມໄມ້ຕາມແຄມທາງ

	� ຄວາມໜາແໜ້ນສູງສ້າງຄວາມ
ກົດດັນຕໍ່ການບໍລິການ

	� ຖະໜົນດິນແດງຊຸດໂຊມລົງໃນ
ຊ່ວງລະດູຝົນ

	� ການສະສົມຂອງຂີ້ເຫຍື້ອຕາມ
ແຄມທາງ ແລະ ລຳຫ້ວຍ

	� ການບໍລິການເກັບຂີ້ເຫຍື້ອມີ
ຈຳກັດ

	� ການເຊື່ອມຕໍ່ບໍ່ດີ ແລະ ຖະໜົນປູ
ຢາງມີຈຳກັດ

	� ບັນຫາຂີ້ເຫຍື້ອຕາມຖະໜົນ
ພາຍໃນບ້ານ

	� ການເຂົ້າເຖິງໂຮງຮຽນ/ສຸກສາລາ
ຖືກຈຳກັດໃນຊ່ວງຝົນຕົກ

ຄວາມບອບບາງຄວາມບອບບາງ
ດ້ານຊີວະນາໆພັນ / ດ້ານຊີວະນາໆພັນ / 
ສິ່ງແວດລ້ອມສິ່ງແວດລ້ອມ

	� ພື້ນທີ່ສີຂຽວໃນໃຈກາງເມືອງມີ
ຈຳກັດ

	� ການສູນເສຍຕົ້ນໄມ້ໃຫ້ຮົ່ມເຮັດ
ໃຫ້ອາກາດຮ້ອນຂຶ້ນ

	� ສັດປ່າໃນທ້ອງຖິ່ນຫຼຸດໜ້ອຍ
ລົງ

	� ການເຜົາປ່າເພີ່ມຂຶ້ນໃນເຂດ
ກະສິກຳອ້ອມຂ້າງ

	� ຊ່ອງທາງລະບາຍນໍ້າທຳມະຊາດ
ເສື່ອມໂຊມ

	� ພືດພັນປົກຫຸ້ມອ້ອມເຂດຕັ້ງ
ຖິ່ນຖານຫຼຸດລົງ

	� ພົບເຫັນສັດປ່າໜ້ອຍລົງ

	� ມີການບຸກເບີກທີ່ດິນ ແລະ ເຜົາ
ໄຮ່ນາໃນບໍລິເວນໃກ້ຄຽງ

ເມື່ອເບິ່ງໄປໃນອະນາຄົດ, ການຄາດຄະເນການປ່ຽນແປງ
ດິນຟ້າອາກາດມີທ່າອ່ຽງທີ່ຈະເຮັດໃຫ້ສິ່ງທ້າທາຍທີ່ມີຢູ່ແລ້ວ
ເຫຼົ່ານີ້ຮຸນແຮງຂຶ້ນ. ການເພີ່ມຂຶ້ນຂອງຄວາມຖີ່ ແລະ ຄວາມ
ຮຸນແຮງຂອງນໍ້າຖ້ວມ, ຄື້ນຄວາມຮ້ອນ ແລະ ເຫດການ
ຝົນຕົກໜັກ ອາດຈະສ້າງຄວາມກົດດັນຕື່ມອີກຕໍ່ໂຄງລ່າງ
ພື້ນຖານ ແລະ ການບໍລິການທີ່ມີຈຳກັດຢູ່ແລ້ວໃນບ້ານເຫຼົ່າ
ນີ້, ເຊິ່ງຈະເຮັດໃຫ້ຂໍ້ຈຳກັດໃນການເຂົ້າເຖິງ ແລະ ການ
ຂັດຂວາງການທຳມາຫາກິນຮຸນແຮງຂຶ້ນ. ຫາກຂາດມາດຕະ
ການປັບຕົວທີ່ເຈາະຈົງໃສ່ກຸ່ມເປົ້າໝາຍ, ກຸ່ມຄົນທີ່ບອບບາງ
ອາດຈະປະເຊີນກັບຄວາມສ່ຽງທີ່ຖີບຕົວສູງຂຶ້ນ, ເນື່ອງຈາກ
ວິກິດດ້ານພູມອາກາດທີ່ເກີດຂຶ້ນຊ້ຳໆ ຈະຫຼຸດຜ່ອນຄວາມ
ເຂັ້ມແຂງຂອງຄົວເຮືອນ, ເຮັດໃຫ້ຄວາມທຸກຍາກຝັງເລິກ 
ແລະ ຈຳກັດຂີດຄວາມສາມາດໃນການປັບຕົວໃນໄລຍະຍາວ. 
ຂໍ້ມູນເຫຼົ່ານີ້ເນັ້ນຢ້ຳເຖິງຄວາມຕ້ອງການຍຸດທະສາດການສ້າງ
ຄວາມເຂັ້ມແຂງ (resilience strategies) ທີ່ແກ້ໄຂຜົນ
ກະທົບຂອງການປ່ຽນແປງດິນຟ້າອາກາດຕໍ່ກຸ່ມຄົນທີ່ບອບ
ບາງຢ່າງແທ້ຈິງ.

ຄວາມບອບບາງທີ່ທັບຊ້ອນກັນຫຼາຍຊັ້ນເຫຼົ່ານີ້ ບໍ່ໄດ້ສົ່ງຜົນກະທົບຕໍ່
ສະມາຊິກທຸກຄົນໃນຊຸມຊົນຢ່າງເທົ່າທຽມກັນ. ຜົນຈາກການປຶກສາຫາລືໄດ້
ເປີດເຜີຍວ່າ ແມ່ຍິງ, ເຍົາວະຊົນ, ຜູ້ສູງອາຍຸ, ຄົວເຮືອນທີ່ມີລາຍໄດ້ຕ່ຳ ແລະ 
ຄົນພິການ ແມ່ນກຸ່ມທີ່ປະເຊີນກັບສິ່ງທ້າທາຍທີ່ຮຸນແຮງກວ່າໃນພື້ນທີ່ທີ່ມີ
ຄວາມສ່ຽງສູງ.

ຄວາມສາມາດໃນການເຄື່ອນຍ້າຍທີ່ມີຈຳກັດໃນຊ່ວງນໍ້າຖ້ວມ, ສະພາບ
ຖະໜົນທີ່ບໍ່ປອດໄພ ຫຼື ເຂົ້າເຖິງໄດ້ຍາກ, ແລະ ພາລະໃນການເບິ່ງແຍງ
ຄົນໃນຄອບຄົວໃນຊ່ວງທີ່ເກີດວິກິດດ້ານພູມອາກາດ ແມ່ນສົ່ງຜົນກະທົບ
ຕໍ່ແມ່ຍິງ ແລະ ຜູ້ສູງອາຍຸຫຼາຍກວ່າກຸ່ມອື່ນ. ສຳລັບເຍົາວະຊົນ, ພວກເຂົາ
ມັກຈະປະເຊີນກັບການຂັດຂວາງດ້ານການສຶກສາເມື່ອຖະໜົນຫົນທາງບໍ່
ສາມາດສັນຈອນໄດ້, ໃນຂະນະທີ່ຄົວເຮືອນທີ່ມີລາຍໄດ້ຕ່ຳມີຊັບພະຍາກອນ
ຈຳກັດໃນການສ້ອມແປງເຮືອນທີ່ເສຍຫາຍ ຫຼື ການປັບຕົວໃຫ້ເຂົ້າກັບໄພ
ອັນຕະລາຍທີ່ເກີດຂຶ້ນຊ້ຳຊາກ. ຄົນພິການແມ່ນມີຄວາມສ່ຽງສູງເປັນພິເສດ
ໃນພື້ນທີ່ທີ່ມີການເຊື່ອມຕໍ່ບໍ່ດີ ແລະ ລະບົບລະບາຍນໍ້າທີ່ບໍ່ພຽງພໍ, ເຊິ່ງການ
ອົບພະຍົບ ແລະ ການເຂົ້າເຖິງການບໍລິການທີ່ຈຳເປັນຈະກາຍເປັນເລື່ອງທີ່
ຍາກລຳບາກຫຼາຍ.

58 ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ແຜນທີ່ຈຸດທີ່​ມີ​ການປຶກສາຫາລືກັບຊຸມຊົນ – ນະຄອນປາກເຊ

59ບົດລາຍງານຄວາມບອບບາງຫຼາຍຊັ້ນ ນະຄອນປາກເຊ, ແຂວງຈຳປາສັກ, ສປປ ລາວ



ບົດປະເມີນຄວາມບອບບາງຊັ້ນ (MVA) ສະບັບນີ້ ໄດ້ສ້າງຄວາມເຂົ້າໃຈຢ່າງ
ຮອບດ້ານກ່ຽວກັບການພົວພັນລະຫວ່າງ ການຫັນເປັນຕົວເມືອງ, ການປ່ຽນແປງ
ດິນຟ້າອາກາດ ແລະ ການສູນເສຍຊີວະນາໆພັນ ທີ່ສົ່ງຜົນຕໍ່ຮູບແບບຄວາມບອບ
ບາງໃນນະຄອນປາກເຊ. ດ້ວຍການປະສົມປະສານການວິເຄາະທາງພື້ນທີ່ໃນມິຕິ
ດ້ານຕົວເມືອງ, ພູມອາກາດ ແລະ ຊີວະນາໆພັນ ເຂົ້າກັບຫຼັກຖານຈາກຊຸມຊົນ 
(ທີ່ນຳສະເໜີໃນເອກະສານຊ້ອນທ້າຍ 1), ການປະເມີນນີ້ໄດ້ໃຫ້ພາບທີ່ຊັດເຈນ
ກ່ຽວກັບຄວາມສ່ຽງໃນປັດຈຸບັນ ແລະ ສິ່ງທີ່ຈະເກີດຂຶ້ນໃໝ່ທົ່ວຕົວເມືອງ.

ຈຸດແຂງ ແລະ ຄວາມສຳເລັດທີ່ສຳຄັນຂອງ MVA ສະບັບນີ້ ຄືການເຊື່ອມ
ໂຍງທີ່ມີປະສິດທິພາບລະຫວ່າງ ການວິເຄາະດ້ານເຕັກນິກ ແລະ ການປຶກສາຫາລື
ກັບຊຸມຊົນ. ການສ້າງແຜນທີ່ທາງພື້ນທີ່ຊ່ວຍກຳນົດຈຸດທີ່ມີຄວາມບອບບາງສູງ 
(hotspots) ໂດຍນຳໃຊ້ຕົວຊີ້ວັດທາງພູມສາດ, ໃນຂະນະທີ່ການປຶກສາຫາລື
ໃນບ້ານທີ່ຖືກຄັດເລືອກ ໄດ້ຢັ້ງຢືນວ່າຄວາມສ່ຽງໃນແຜນທີ່ເຫຼົ່ານັ້ນສະທ້ອນເຖິງ
ປະສົບການຕົວຈິງໃນພື້ນທີ່. ບັນຫາຕ່າງໆ ເຊັ່ນ: ນໍ້າຖ້ວມເລື້ອຍໆ, ລະບົບລະບາຍ
ນໍ້າບໍ່ພຽງພໍ, ຖະໜົນດິນແດງ, ການເຂົ້າເຖິງການບໍລິການພື້ນຖານທີ່ມີຈຳກັດ, 
ຂີ້ເຫຍື້ອທີ່ຂາດການຈັດການ, ອາກາດທີ່ຮ້ອນຂຶ້ນ ແລະ ການເສື່ອມໂຊມຂອງ
ສິ່ງແວດລ້ອມທີ່ເຫັນໄດ້ຊັດເຈນ ແມ່ນບັນຫາທີ່ຊຸມຊົນຍົກຂຶ້ນມາຊ້ຳແລ້ວຊ້ຳອີກ 
ແລະ ສອດຄ່ອງຢ່າງໃກ້ຊິດກັບຮູບແບບທາງພື້ນທີ່ທີ່ສະແດງໃນແຜນທີ່ຄວາມບອບ
ບາງ. ຄວາມສອດຄ່ອງລະຫວ່າງການວິເຄາະໂດຍອີງໃສ່ຂໍ້ມູນ ແລະ ທັດສະນະຂອງ
ຊຸມຊົນ ໄດ້ເສີມສ້າງຄວາມໜ້າເຊື່ອຖືໃຫ້ແກ່ການປະເມີນ ແລະ ຮັບປະກັນວ່າບົດ
ລາຍງານນີ້ມີທັງຄວາມເຂັ້ມແຂງດ້ານເຕັກນິກ ແລະ ມີພື້ນຖານມາຈາກສະພາບ
ສັງຄົມຕົວຈິງ.

ຜົນໄດ້ຮັບຊີ້ໃຫ້ເຫັນວ່າ ການຂະຫຍາຍຕົວຂອງຕົວເມືອງທີ່ໄວ ແລະ ຂາດ
ການຄວບຄຸມ ໄດ້ສ້າງຄວາມກົດດັນນັບມື້ຕໍ່ໂຄງລ່າງພື້ນຖານ, ການບໍລິການ ແລະ 
ສິ່ງແວດລ້ອມທຳມະຊາດໃນນະຄອນປາກເຊ. ເຂດຊານເມືອງ ແລະ ເຂດພັດທະນາ
ໃໝ່ແມ່ນມີຄວາມບອບບາງເປັນພິເສດ ຍ້ອນການເຊື່ອມຕໍ່ຖະໜົນທີ່ບໍ່ດີ, ລະບົບ
ລະບາຍນໍ້າທີ່ມີຈຳກັດ, ການຄຸ້ມຄອງຂີ້ເຫຍື້ອທີ່ອ່ອນແອ ແລະ ການເຂົ້າເຖິງພື້ນທີ່
ສີຂຽວທີ່ຖືກຈຳກັດ. ໃນເວລາດຽວກັນ, ເຂດທົ່ງພຽງລຸ່ມຕາມແຄມແມ່ນໍ້າຂອງ, 
ແມ່ນໍ້າເຊໂດນ ແລະ ຫ້ວຍນໍ້າທຳມະຊາດ ແມ່ນປະເຊີນກັບຄວາມສ່ຽງນໍ້າຖ້ວມ
ສູງ, ໃນຂະນະທີ່ອຸນຫະພູມໜ້າດິນທີ່ສູງຂຶ້ນ ແລະ ພືດພັນປົກຫຸ້ມທີ່ຫຼຸດລົງ ຍິ່ງເຮັດ
ໃຫ້ຄວາມຄຽດຈາກຄວາມຮ້ອນ ແລະ ການເສື່ອມໂຊມຂອງສິ່ງແວດລ້ອມຮຸນແຮງ
ຂຶ້ນ. ການສູນເສຍຊີວະນາໆພັນ ທີ່ຖືກຂັບເຄື່ອນໂດຍການປ່ຽນແປງການນຳໃຊ້

ທີ່ດິນ, ການເຜົາປ່າ ແລະ ການແຕກແຍກຂອງຖິ່ນທີ່ຢູ່ອາໄສ ຍິ່ງ
ຫຼຸດຜ່ອນການບໍລິການທາງລະບົບນິເວດທີ່ຊ່ວຍສ້າງຄວາມເຂັ້ມ
ແຂງຕໍ່ພູມອາກາດ.

ຜົນໄດ້ຮັບທີ່ສຳຄັນອີກຢ່າງໜຶ່ງຂອງ MVA ຄືການກຳນົດ 
ຈຸດທີ່ມີຄວາມບອບບາງທັບຊ້ອນກັນຫຼາຍມິຕິ, ບ່ອນທີ່ຄວາມ
ສ່ຽງດ້ານຕົວເມືອງ, ພູມອາກາດ ແລະ ຊີວະນາໆພັນມາບັນ
ຈົບກັນ. ພື້ນທີ່ເຫຼົ່ານີ້ປະເຊີນກັບແຮງກົດດັນລວມຈາກໄພ
ອັນຕະລາຍດ້ານພູມອາກາດ, ຄວາມທຸກຍາກໃນຕົວເມືອງ ແລະ 
ການເສື່ອມໂຊມທາງນິເວດວິທະຍາ. ຄວາມຈິງທີ່ວ່າຊຸມຊົນທີ່ຕັ້ງ
ຢູ່ໃນຈຸດບອບບາງເຫຼົ່ານີ້ ຍັງໄດ້ລາຍງານເຖິງຄວາມຫຍຸ້ງຍາກອັນ
ໃຫຍ່ຫຼວງໃນຊີວິດປະຈຳວັນ ແມ່ນເປັນການພິສູດວ່າ ວິທີການ
ວິເຄາະແບບກຳນົດຈຸດບອບບາງ (hotspot approach) 
ແມ່ນມີຄວາມຖືກຕ້ອງທັງທາງດ້ານການວິເຄາະ ແລະ ມີຄວາມ
ສອດຄ່ອງກັບການນຳໃຊ້ຕົວຈິງ.

ການປະເມີນສະບັບນີ້ ບໍ່ໄດ້ມີຈຸດປະສົງເພື່ອບົ່ງບອກການ
ລົງທຶນທີ່ສະເພາະເຈາະຈົງໃນໄລຍະນີ້. ແຕ່ມັນເຮັດໜ້າທີ່ເປັນ 
ການວິເຄາະຫາສາເຫດ ແລະ ການສ້າງຫຼັກຖານ ພາຍໃຕ້ແຜນ
ງານ RISE UP. ຂັ້ນຕອນຕໍ່ໄປແມ່ນການເຮັດວຽກຮ່ວມ
ກັບຄະນະກຳມະການຊີ້ນຳໂຄງການ ແລະ ອຳນາດການປົກຄອງ
ນະຄອນປາກເຊ ເພື່ອກຳນົດກິດຈະກຳບຸລິມະສິດໂດຍອີງຕາມ
ສະພາບຕົວຈິງຂອງຕົວເມືອງ. ສິ່ງນີ້ຈະສະໜັບສະໜູນການສ້າງຂໍ້
ສະເໜີໂຄງການທີ່ເຈາະຈົງ ເພື່ອດຶງດູດການລົງທຶນຈາກຜູ້ໃຫ້ທຶນ 
ແລະ ແກ້ໄຂສິ່ງທ້າທາຍຕ່າງໆທີ່ໄດ້ຖືກກຳນົດ ແລະ ຈັດລຳດັບ
ຄວາມສຳຄັນຜ່ານຂະບວນການ MVA ນີ້.

ພາກສະຫຼຸບພາກສະຫຼຸບ

ເພື່ອຢັ້ງຢືນຄວາມຖືກຕ້ອງຂອງການວິເຄາະທາງດ້ານພື້ນທີ່ ແລະ ຮັບປະກັນ
ວ່າບົດປະເມີນ MVA ໄດ້ເຊື່ອມໂຍງເອົາປະສົບການຕົວຈິງຈາກຊຸມຊົນທີ່ໄດ້
ຮັບຜົນກະທົບ, ການປຶກສາຫາລືເປັນເວລາ 3 ວັນ ຈຶ່ງໄດ້ຖືກຈັດຂຶ້ນຢູ່ນະຄອນ
ປາກເຊ ໃນລະຫວ່າງວັນທີ 15–17 ພະຈິກ 2025. ການມີສ່ວນຮ່ວມແມ່ນ
ຈັດຂຶ້ນໃນຮູບແບບເຄິ່ງໂຄງສ້າງ (semi-structured), ເຊິ່ງລວມມີການ
ສຳພາດ, ແລະ ການລົງສັງເກດການຕົວຈິງໃນພື້ນທີ່ ໂດຍການອຳນວຍຄວາມ
ສະດວກຈາກຫ້ອງການປົກຄອງນະຄອນປາກເຊ. ການຄັດເລືອກບ້ານເປົ້າໝາຍ
ແມ່ນໄດ້ດຳເນີນການປຶກສາຫາລືຮ່ວມກັບອຳນາດການປົກຄອງນະຄອນປາກ
ເຊ ເພື່ອຮັບປະກັນວ່າບ້ານທີ່ຖືກຄັດເລືອກນັ້ນ ສາມາດເປັນຕົວແທນໃຫ້ແກ່
ສິ່ງທ້າທາຍຫຼັກຂອງຊຸມຊົນທີ່ກ່ຽວຂ້ອງກັບການພັດທະນາຕົວເມືອງ, ການ
ປ່ຽນແປງດິນຟ້າອາກາດ, ແລະ ຊີວະນາໆພັນ.

ລາຍຊື່ຊຸມຊົນທີ່ພວກເຮົາໄດ້ລົງປຶກສາຫາລືນຳ:

ວັນທີ ວາລະ / ກິດຈະກຳ ທີມງານ

15 ພະຈິກ 
2025

ການເກັບກຳຂໍ້ມູນຢູ່ ບ້ານປາກເຊ 
(ກໍລະນີສຶກສາ - ນໍ້າຖ້ວມຕົວເມືອງ 
- ຊຸມຊົນ ແລະ ສິ່ງອຳນວຍຄວາມ
ສະດວກທີ່ສຳຄັນ - ລະບົບລະບາຍນໍ້າ 
- ການຄຸ້ມຄອງຂີ້ເຫຍື້ອ)

ນະຄອນປາກ
ເຊ

16 ພະຈິກ 
2025

ການເກັບກຳຂໍ້ມູນຢູ່ ບ້ານນາແຫກ 
(ກໍລະນີສຶກສາ - ນໍ້າຖ້ວມຕົວເມືອງ 
ແລະ ນໍ້າປ່າໄຫຼຊຸຈາກສາຍພູ)

ນະຄອນປາກ
ເຊ

17 ພະຈິກ 
2025

ການເກັບກຳຂໍ້ມູນຢູ່ ບ້ານແກ້ງຊັນ 
(ກໍລະນີສຶກສາ - ນໍ້າຖ້ວມຕົວເມືອງ 
ແລະ ນໍ້າປ່າໄຫຼຊຸຈາກແມ່ນໍ້າເຊໂດນ)

ນະຄອນປາກ
ເຊ

1 ບ້ານປາກເຊ (15 ພະຈິກ 2025)1 ບ້ານປາກເຊ (15 ພະຈິກ 2025)

ບັນຫາຫຼັກ:ບັນຫາຫຼັກ: ນ້ຳຖ້ວມຕົວເມືອງ, ລະບົບລະບາຍນ້ຳລົ້ມເຫຼວ, 
ການຄຸ້ມຄອງຂີ້ເຫຍື້ອ

• ການປ່ຽນແປງດິນຟ້າອາກາດ: • ການປ່ຽນແປງດິນຟ້າອາກາດ: ຄວາມຖີ່ຂອງນ້ຳຖ້ວມແມ່ນ
ເກີດຂຶ້ນທຸກໆ 5–8 ປີ; ໃນເຫດການນ້ຳຖ້ວມປີ 2019 ໄດ້
ສ້າງຜົນກະທົບຢ່າງຮຸນແຮງຕໍ່ 20 ຄົວເຮືອນ ແລະ ພື້ນທີ່ການ
ກະສິກຳ.

•  ບັນຫາຕົວເມືອງ: •  ບັນຫາຕົວເມືອງ: ລະບົບລະບາຍນ້ຳລົ້ມເຫຼວ ແລະ ມີ
ນ້ຳເສຍສົ່ງກິ່ນເໝັນ; ມີການເກັບຂີ້ເຫຍື້ອແຕ່ຍັງຂາດ
ປະສິດທິພາບ.

•  ຊີວະນາໆພັນ:•  ຊີວະນາໆພັນ: ຕັ້ງຢູ່ໃກ້ກັບແມ່ນ້ຳຂອງ; ບໍ່ມີການສູນເສຍ
ປ່າໄມ້ທີ່ສຳຄັນ ແຕ່ພົບເຫັນບັນຫາດ້ານມົນລະພິດ.

• ຂີດຄວາມສາມາດຂອງທ້ອງຖິ່ນ: • ຂີດຄວາມສາມາດຂອງທ້ອງຖິ່ນ: ຊຸມຊົນມີການຮ່ວມມືກັນ
ດີໃນຊ່ວງເກີດນ້ຳຖ້ວມ; ໄດ້ຮັບການແຈ້ງເຕືອນໄພຈາກແຫຼ່ງ
ຂໍ້ມູນຂອງນະຄອນ ແລະ ຂັ້ນແຂວງ.

• ການສະໜັບສະໜູນທີ່ຕ້ອງການ:• ການສະໜັບສະໜູນທີ່ຕ້ອງການ:

	- ○ຈັກສູບນ້ຳ ເພື່ອລະບາຍນ້ຳຖ້ວມຂັງ

	- ○ການປັບປຸງລະບົບການເກັບຂີ້ເຫຍື້ອໃຫ້ດີຂຶ້ນ

	- ○ການຍົກລະດັບລະບົບລະບາຍນ້ຳ ແລະ ລະບົບນ້ຳເສຍ

	- ○ການສະໜັບສະໜູນດ້ານສຸຂະອະນາໄມສິ່ງແວດລ້ອມ

	- ○ການຕິດຕາມກວດກາມົນລະພິດໃນແມ່ນ້ຳ ແລະ ຂໍ້
ລິເລີ່ມໃນການອະນາໄມທຳຄວາມສະອາດ

ການປຶກສາຫາລືກັບຊຸມຊົນການປຶກສາຫາລືກັບຊຸມຊົນ

ເອກະສານຊ້ອນທ້າຍ  1

2 ບ້ານນາແຫກ (16 ພະຈິກ 2025)2 ບ້ານນາແຫກ (16 ພະຈິກ 2025)

ບັນຫາຫຼັກ: ບັນຫາຫຼັກ: ນ້ຳປ່າໄຫຼຊຸຈາກພູເຂົາ ແລະ ແມ່ນ້ຳ

•  ການປ່ຽນແປງດິນຟ້າອາກາດ:•  ການປ່ຽນແປງດິນຟ້າອາກາດ: ນ້ຳຖ້ວມທຸກໆ 5–8 ປີ; ຄື້ນຄວາມຮ້ອນ
ທຸກໆ 3–5 ປີ; ຜົນກະທົບລວມມີການສູນເສຍຊັບສິນ ແລະ ເຮືອນຊານໄດ້
ຮັບຄວາມເສຍຫາຍ.

•  ບັນຫາຕົວເມືອງ:•  ບັນຫາຕົວເມືອງ: ສະພາບຖະໜົນຢູ່ໃນລະດັບປານກາງ; ມີການເຜົາ
ຂີ້ເຫຍື້ອ; ນ້ຳເສຍສົ່ງຜົນກະທົບຕໍ່ຫ້ວຍທຳມະຊາດ.

•  ຊີວະນາໆພັນ: •  ຊີວະນາໆພັນ: ມີຫ້ວຍ ແລະ ປ່າພູເຂົາຢູ່ໃກ້ຄຽງ; ພົບເຫັນບັນຫາມົນລະພິດ
ຈາກນ້ຳເສຍທີ່ພວມເກີດຂຶ້ນ.

•  ຂີດຄວາມສາມາດຂອງທ້ອງຖິ່ນ: •  ຂີດຄວາມສາມາດຂອງທ້ອງຖິ່ນ: ມີຄະນະກຳມະການຕ້ານໄພພິບັດ ລວມ
ທັງການສະໜັບສະໜູນຈາກກອງທັບ; ຊຸມຊົນມີການຮ່ວມມືກັນຢ່າງຕັ້ງໜ້າ.

•  ການສະໜັບສະໜູນທີ່ຕ້ອງການ:•  ການສະໜັບສະໜູນທີ່ຕ້ອງການ:

	- ○	 ສູນອົບພະຍົບ ສຳລັບປະຊາຊົນ ແລະ ຊັບສິນ

	- ○	 ເຮືອຢາງ

	- ○	 ຕະລິ່ງກັນເຈື່ອນ/ຄັນກັ້ນນ້ຳຖ້ວມ

	- ○	 ລົດເກັບຂີ້ເຫຍື້ອ ເພື່ອຫຼຸດຜ່ອນການເຜົາ

	- ○	 ການຟື້ນຟູລຳຫ້ວຍ / ການຄວບຄຸມນ້ຳເສຍ

	- ○	 ການຍົກລະດັບຖະໜົນ ແລະ ປັບປຸງການລະບາຍນ້ຳ

3 ບ້ານແກ້ງຊັນ (17 ພະຈິກ 2025)3 ບ້ານແກ້ງຊັນ (17 ພະຈິກ 2025)

ບັນຫາຫຼັກ:ບັນຫາຫຼັກ: ນ້ຳຖ້ວມຈາກແມ່ນ້ຳເຊໂດນ

• ການປ່ຽນແປງດິນຟ້າອາກາດ: • ການປ່ຽນແປງດິນຟ້າອາກາດ: ນ້ຳຖ້ວມເກີດຂຶ້ນເລື້ອຍໆ 
ສ້າງຄວາມເສຍຫາຍຕໍ່ການກະສິກຳ ແລະ ຖະໜົນຫົນທາງ, 
ຄຽງຄູ່ກັບຄື້ນຄວາມຮ້ອນ ແລະ ພາຍຸ.

• ບັນຫາຕົວເມືອງ:• ບັນຫາຕົວເມືອງ: ສະພາບຖະໜົນບໍ່ດີ ແລະ ບໍ່ທັນປູຢາງ; 
ບໍ່ມີລະບົບເກັບຂີ້ເຫຍື້ອ; ມີການສະໜອງນ້ຳປະປາພຽງບາງ
ສ່ວນ.

• ຊີວະນາໆພັນ: • ຊີວະນາໆພັນ: ຕັ້ງຢູ່ໃກ້ແມ່ນ້ຳ; ປະຊາກອນປາຫຼຸດລົງຢ່າງ
ຊັດເຈນ; ພົບເຫັນການຖິ້ມຂີ້ເຫຍື້ອຊະຊາຍ ແລະ ການເຊາະ
ເຈື່ອນຂອງໜ້າດິນ.

• ຂີດຄວາມສາມາດຂອງທ້ອງຖິ່ນ:• ຂີດຄວາມສາມາດຂອງທ້ອງຖິ່ນ: ຄະນະກຳມະການຕ້ານ
ໄພພິບັດບ້ານມີຄວາມຕື່ນຕົວສູງ; ຊຸມຊົນມີການຮ່ວມມືກັນ; 
ມີການປະກາດແຈ້ງເຕືອນເປັນປະຈຳ.

• ການສະໜັບສະໜູນທີ່ຕ້ອງການ:• ການສະໜັບສະໜູນທີ່ຕ້ອງການ:

	- ເຮືອຢາງ ແລະ ອຸປະກອນສຸກເສີນສຳລັບນ້ຳຖ້ວມ

	- ການປັບປຸງ ແລະ ປູຢາງຖະໜົນ

	- ລະບົບການເກັບຂີ້ເຫຍື້ອພາຍໃນບ້ານ

	- ການປັບປຸງລະບົບລະບາຍນ້ຳ

	- ການປູກຕົ້ນໄມ້ຕາມແຄມທາງພາຍໃນບ້ານ

	- ການສະໜັບສະໜູນເພື່ອຫຼຸດຜ່ອນບັນຫາຂີ້ເຫຍື້ອ ແລະ 
ມົນລະພິດໃນແມ່ນ້ຳ

ເຄື່ອງມື ແລະ ຂໍ້ມູນທີ່ຈຳເປັນ:

•	 QGIS

•	 Google Earth Pro

•	 Adobe Photoshop

ຂັ້ນຕອນການດຳເນີນງານ:

1. ດາວໂຫຼດພາບຖ່າຍທີ່ມີຄວາມລະອຽດສູງ (ປີ 2004 ແລະ 2025):

•	 ນຳໃຊ້ Google Earth Pro ເພື່ອດາວໂຫຼດພາບຖ່າຍທີ່ມີຄວາມ
ລະອຽດສູງສຳລັບປີ 2004 ແລະ 2025.

•	 ກຳນົດຈຸດອ້າງອີງທາງພູມສາດ (georeferenced points) 
ຢ່າງໜ້ອຍ 4 ຈຸດຕໍ່ໜຶ່ງສາກ (scene) ເພື່ອຮັບປະກັນການວາງແນວແຜນທີ່
ໃຫ້ຊັດເຈນ.

•	 ບັນທຶກທຸກສາກທີ່ດາວໂຫຼດໄວ້ໃນໂຟນເດີດຽວກັນ.

•	 ເປີດສາກເຫຼົ່ານັ້ນໃນ QGIS ແລະ ດຳເນີນການກຳນົດຄ່າພິກັດ
ທາງພູມສາດ (georeferencing) ໂດຍນຳໃຊ້ຈຸດຄວບຄຸມທີ່ໄດ້ໝາຍໄວ້
ກ່ອນໜ້ານີ້.

•	 ຮວມທຸກສາກທີ່ກຳນົດຄ່າພິກັດແລ້ວເຂົ້າເປັນພາບດຽວ (mosaic 
image).

2. ການຈຳແນກປະເພດພາບ (Image Classification):

•	 ເພື່ອເພີ່ມຄວາມຊັດເຈນໃນການຈຳແນກ, ໃຫ້ເນັ້ນໃສ່ສະເພາະເຂດ
ສິ່ງປຸກສ້າງ (built-up areas).

•	 ນຳໃຊ້ Photoshop ໃນການລະບາຍສີເນັ້ນເຂດສິ່ງປຸກສ້າງ
ໃນພາບປີ 2004 ແລະ 2025 ດ້ວຍຕົນເອງ ໂດຍໃຊ້ສີທີ່ແຕກຕ່າງຊັດເຈນ 
(ເຊັ່ນ: ສີແດງ, ສີຂຽວ, ຫຼື ສີຟ້າ).

•	 ສົ່ງອອກ (Export) ແຜນທີ່ທີ່ລະບາຍສີແລ້ວ
ພ້ອມກັບເສັ້ນຕາໜ່າງ (grid lines) ເພື່ອໃຫ້ສາມາດນຳ
ເຂົ້າມາໃນ QGIS ຄືນໃໝ່ເພື່ອການກຳນົດຄ່າພິກັດທາງ
ພູມສາດ.

•	 ເປີດພາບທີ່ລະບາຍສີແລ້ວໃນ QGIS ແລະ 
ດຳເນີນການກຳນົດຄ່າພິກັດທາງພູມສາດຄືນອີກຄັ້ງ.

•	 ນຳໃຊ້ເຄື່ອງມື Raster Calculator ເພື່ອສະ
ກັດເອົາເຂດສິ່ງປຸກສ້າງທີ່ໄດ້ເນັ້ນໄວ້ ໂດຍການເລືອກຄ່າພິກ
ເຊວ (pixel values) (ເຊັ່ນ: $\ge 245$ ໃນແຖບສີແດງ 
ຫາກໃຊ້ສີແດງໃນການລະບາຍ).

3. ການວິເຄາະການຂະຫຍາຍຕົວ:

•	 ດຳເນີນການລົບຄ່າ (subtraction 
operation) (ເຂດສິ່ງປຸກສ້າງປີ 2025 ລົບໃຫ້ ເຂດສິ່ງປຸກ
ສ້າງປີ 2004) ເພື່ອກຳນົດການຂະຫຍາຍຕົວຂອງຕົວເມືອງ
ໃນລະຫວ່າງປີ 2004 ຫາ 2025.

ຂັ້ນຕອນ ແລະ ເຄື່ອງມືໃນການຂັ້ນຕອນ ແລະ ເຄື່ອງມືໃນການ
ວິເຄາະການປ່ຽນແປງຂອງການວິເຄາະການປ່ຽນແປງຂອງການ
ຂະຫຍາຍຕົວຂອງຕົວເມືອງຂະຫຍາຍຕົວຂອງຕົວເມືອງ

ເອກະສານຊ້ອນທ້າຍ 2

ວິທີການວິເຄາະ - ການເຂົ້າເຖິງວິທີການວິເຄາະ - ການເຂົ້າເຖິງ
ເນື້ອທີ່ສີຂຽວເນື້ອທີ່ສີຂຽວ

ເອກະສານຊ້ອນທ້າຍ 3

ຂໍ້ມູນສຳລັບການປະມວນຜົນ:

•	 ພາບຖ່າຍດາວທຽມ Sentinel 2 (ແຖບສີແດງ ແລະ ໃກ້ອິນ
ຟຣາເຣດ) - ເດືອນກຸມພາ 2025

•	 ຂໍ້ມູນເນື້ອທີ່ສີຂຽວ - NDVI (ຄ່າ >=  0.475) - ປະມວນຜົນ
ຈາກ Sentinel 2

•	 ຜູ້ປະເມີນສ້າງຕາໜ່າງ (grids) 4 ຮູບແບບ ທີ່ມີຄວາມລະອຽດ
ແຕກຕ່າງກັນ (500 x 500) ແມັດ, (750 x 750 ແມັດ), (1,000 x 
1,000 ແມັດ) ແລະ (1,500 x 1,500 ແມັດ) ເຊິ່ງກວມເອົາຂອບເຂດການ
ປົກຄອງຂອງນະຄອນໄກສອນ ແລະ ນະຄອນປາກເຊ.

ເກນການວັດແທກ:

ຄະແນນພື້ນທີ່ສີຂຽວ (Green Score) ແມ່ນຖືກກຳນົດໃຫ້ດັ່ງນີ້:

ຄະແນນສຸດທ້າຍຈະຖືກກັບຄ່າ (invert) ໂດຍໃຊ້ສູດ (1–x) ເພື່ອໃຫ້
ເປັນຄະແນນຄວາມອ່ອນໄຫວ (vulnerability score) ທີ່ຜ່ານການປັບຄ່າ 
(normalized) ຂອງຕົວຊີ້ວັດການເຂົ້າເຖິງພື້ນທີ່ສີຂຽວນີ້

ຜົນລັບຈະຖືກແປງເປັນໄຟລ໌ raster ຄວາມລະອຽດ 30 × 30 ແມັດ

ຂັ້ນຕອນ: ວິທີດໍາເນີນການ

1.	 ຄໍານວນຄ່າ NDVI ໂດຍໃຊ້ Raster 
Calculator ໃນ QGIS ຈາກ band ສີແດງ (Red) 
ແລະ band ອິນຟຣາເຣດ (Near Infrared) ຂອງ 
Sentinel-2

2.	 ສົ່ງອອກ (Export) ພື້ນທີ່ສີຂຽວທ່ີມີຄ່າ NDVI 
≥ 0.47

3.	 ສ້າງຕາຕະລາງ (Grid) 4 ຂະໜາດ ຄື:

o	 500 × 500 ແມັດ

o	 750 × 750 ແມັດ

o	 1000 × 1000 ແມັດ

o	 1500 × 1500 ແມັດ

4.	 ໃຊ້ຟັງຊັນ Zonal Statistics ເພື່ອດຶງຂໍ້ມູນ
ຈາກ raster ພື້ນທີ່ສີຂຽວ ສໍາລັບແຕ່ລະຂະໜາດຂອງ grid 
(ໃຊ້ວິທີ Sum)

5.	 ກໍານົດຄະແນນສີຂຽວໃຫ້ແຕ່ລະ grid

(ໝາຍເຫດ: ຄວາມລະອຽດຂອງ Sentinel-2 ແມ່ນ 
10 × 10 ແມັດ)

ຖ້າຄ່າໃນຟິວ Sum ≥ 10 ໝາຍເຖິງມີພື້ນທີ່ສີຂຽວ 
100 ຕາລາງແມັດ

ໃຫ້ກໍານົດຄະແນນສີຂຽວໃຫ້ແຕ່ລະ polygon ຂອງ 
grid ຕາມເກນທີ່ໄດ້ກໍານົດໄວ້ກ່ອນໜ້າ ໂດຍໃຊ້ Field 
Calculator

ຂໍ້ມູນທີ່ນໍາໃຊ້ (Data used):ຂໍ້ມູນທີ່ນໍາໃຊ້ (Data used):

•	 OpenStreetMap: ຂໍ້ມູນເສັ້ນຖະໜົນ

•	 Google Earth Imagery: ຂໍ້ມູນຮູບພາບດາວທຽມ ລ່າສຸດ 
(ປີ 2025)

•	 ເຂດແດນເມືອງປາກເຊ ແລະ ເມືອງໄກສອນ

•	 Grid ຮູບຫົກຫຼ່ຽມ (Hexagon) ຂະໜາດ 500 ແມັດ

ເກນການປະເມີນ (Criteria):ເກນການປະເມີນ (Criteria):

ຊຸມຊົນທີ່ມີຖະໜົນດິນ (ຖະໜົນຝຸ່ນ) ມັກຈະມີຄວາມອ່ອນໄຫວສູງກວ່າ
ຊຸມຊົນທີ່ມີຖະໜົນລາດຢາງ ເນື່ອງຈາກມັກເປັນພື້ນທີ່ທີ່ມີຖານະເສດຖະກິດຕໍ່າ 
ແລະ ມີການເຂົ້າເຖິງການບໍລິການພື້ນຖານຈໍາກັດ ເຊັ່ນ ການເກັບຂີ້ເຫຍື້ອ.

ຂັ້ນຕອນການດໍາເນີນການ (Steps):

1.	 ດາວໂຫຼດຂໍ້ມູນເຄືອຂ່າຍຖະໜົນຈາກ OpenStreetMap

2.	 ດິຈິໄທ (Digitize) ສ່ວນຂອງຖະໜົນທີ່ຂາດຫາຍ ໂດຍໃຊ້

ຮູບພາບ Google Earth (ປີ 2024)

3.	 ຈັດປະເພດເສັ້ນຖະໜົນແຕ່ລະສາຍ ເປັນ ຖະໜົນ
ດິນ (dust) ຫຼື ະໜົນປູຢາງ/ຄອນກິດ (paved)

4.	 ສ້າງ grid ຮູບຫົກຫຼ່ຽມ ຂະໜາດ 500 ແມັດ 
ຄອບຄຸມພື້ນທີ່ສຶກສາ

5.	 ໃຊ້ການ Intersect ລະຫວ່າງ layer ຖະໜົນ 
ແລະ grid ເພື່ອແບ່ງເສັ້ນຖະໜົນຕາມຂອບເຂດຂອງ grid

6.	 ຄໍານວນຄວາມຍາວຂອງເສັ້ນຖະໜົນແຕ່ລະສ່ວນ
ພາຍໃນແຕ່ລະ cell ຂອງ grid

7.	 ຄັດກອງເຉົ້າສະເພາະ ຖະໜົນດິນ ແລະ ລວມຄ່າ
ຄວາມຍາວພາຍໃນແຕ່ລະ cell ເພື່ອໄດ້ຄວາມຍາວຖະໜົນ
ດິນລວມ

8.	 ຄັດກອງເສະເພາະ ຖະໜົນປູຢາງ/ຄອນກິດ ແລະ 
ລວມຄ່າຄວາມຍາວພາຍໃນແຕ່ລະ cell (ເກັບໄວ້ໃນຟິວ
ແຍກ ແຕ່ຢູ່ໃນ grid ດຽວກັນ)

9.	 ຄໍານວນຄວາມຍາວຖະໜົນລວມ (ຖະໜົນດິນ 
+ ຖະໜົນລາດຢາງ) ຕໍ່ 1 cell ແລະ ຄໍານວນສັດສ່ວນຂອງ
ຖະໜົນດິນ ໂດຍໃຊ້ສູດ:

ສັດສ່ວນຖະໜົນດິນ = ຄວາມຍາວຖະໜົນດິນ/ ຄວາມ
ຍາວຖະໜົນລວມ

(ບໍ່ຈໍາເປັນຕ້ອງຄູນ 100 ເນື່ອງຈາກຄ່ານີ້ຈະຖືກປັບຄ່າໃຫ້
ຢູ່ລະຫວ່າງ 0–1 ສໍາລັບການປະເມີນຄວາມອ່ອນໄຫວ)

10.	 ແປງຂໍ້ມູນ grid ສຸດທ້າຍເປັນ raster ຄວາມ
ລະອຽດ 30 × 30 ແມັດ.

ວິທີການ (Methodology) ສໍາວິທີການ (Methodology) ສໍາ
ລັບການປະເມີນຄວາມບອບບາງລັບການປະເມີນຄວາມບອບບາງ
ຂອງຊຸມຊົນຕາມປະເພດຖະໜົນ ຂອງຊຸມຊົນຕາມປະເພດຖະໜົນ 

ການປະມວນຜົນ Raster ແລະ ການຄໍານວນການປະມວນຜົນ Raster ແລະ ການຄໍານວນ
ອຸນຫະພູມຜິວໜ້າດິນ (Land Surface ອຸນຫະພູມຜິວໜ້າດິນ (Land Surface 
Temperature)Temperature)

ເອກະສານຊ້ອນທ້າຍ 5

A. ການປະມວນຜົນຂໍ້ມູນ RasterA. ການປະມວນຜົນຂໍ້ມູນ Raster

1. ການດາວໂຫຼດຂໍ້ມູນ  (Landsat 8)

 
Access USGS Earth Explorer and log in 
Define Area of Interest (AOI) using polygon 
Set date range and cloud cover (≤30 per cent) 
Select dataset: Landsat 8–9 OLI/TIRS Collection 2 Level-2 
Download required files: 
MTL.txt 
Bands 1–7 (TIF)

 
   2. ການປະມວນຜົນພາບໃນ ArcGIS

 
Load Bands 1–7 into ArcGIS 
Use Composite Bands tool -> combine bands 
Set display: Band 5 (R), Band 4 (G), Band 3 (B) 
If multiple scenes: 
Apply Histogram Equalization for consistent contrast 
Use Mosaic to New Raster to merge images

 
  B. ການປະເມີນອຸນຫະພູມພື້ນຜິວດິນ  (LST) B. ການປະເມີນອຸນຫະພູມພື້ນຜິວດິນ  (LST) 

 
Step 1: TOA Radiance 
 
Convert Band 10 DN values to radiance: 
 
Uses rescaling factors from metadata 
Step 2: Brightness Temperature (BT) 
 
Convert radiance ->  temperature (Kelvin -> °C) 

 
Uses thermal constants (K1, K2) 
Step 3: NDVI Calculation 
NDVI = (Band 5 − Band 4) / (Band 5 + Band 
4) 
Represents vegetation density 
Step 4: Land Surface Emissivity (LSE) 
Compute vegetation proportion (PV) from 
NDVI 
Calculate emissivity: 
E = 0.004 × PV + 0.986 
Step 5: Land Surface Temperature (LST) 
Combine BT + emissivity to derive LST 
Uses wavelength and physical constants

C. Urban Heat Island (UHI) calculation

 
Step 6: UHI Intensity

 
UHI = (LST − mean LST) / standard 
deviation 
Identifies hotter urban areas relative to 
surroundings

 
ແນວຄິດຫຼັກ (ຂັ້ນຕອນແບບງ່າຍດາຍ)

ຂໍ້ມູນດາວເທຽມ -> ການປະມວນຜົນ Raster -> 
ການສະກັດຄ່າອຸນຫະພູມ -> ການປັບແກ້ຄ່າພືດພັນ -> 
LST -> ການສ້າງແຜນທີ່ UHI

ຈຸດປະສົງ (Purpose)

ເພື່ອຢືນຢັນຜົນການຄົ້ນພົບຂອງ MVA ແລະ ເພື່ອໃຫ້ໄດ້ຄວາມເຂົ້າໃຈທີ່ເລິກເຊິ່ງກວ່າກ່ຽວກັບສະພາບການໃນທ້ອງຖິ່ນຜ່ານຂໍ້ມູນຄຸນນະພາບ, ຂໍມູນທີ່
ເກັບກໍານີ້ສາມາດນໍາໃຊ້ເພື່ອປັບປຸງຮ່າງບົດສະເໜີໂຄງການ ແລະ ການອອກແບບ. ຂະບວນການນີ້ຈະຊ່ວຍຢືນຢັນຜົນໄດ້ຮັບຂອງ MVA ແລະ ອະນຸຍາດໃຫ້
ມີການປັບປຸງບົດລາຍງານໃນບ່ອນທີ່ຈໍາເປັນ. ນອກຈາກນັ້ນ, ຂໍ້ມູນທີ່ເກັບກໍາໄດ້ ສາມາດນໍາໄປສູ່ການພັດທະນາໂຄງການທີ່ຊ່ວຍແກ້ໄຂບັນຫາທ້ອງຖິ່ນໄດ້
ຢ່າງມີປະສິດທິຜົນ.ໃນລະຫວ່າງການລົງພື້ນທີ່ຊຸມຊົນ, ຍັງຈະມີໂອກາດໃນການຖ່າຍຮູບ ແລະ ບັນທຶກວິດີໂອສຳພາດກັບຊາວບ້ານ ເພື່ອບັນທຶກສິ່ງທ້າທາຍ 
ແລະ ເລື່ອງລາວໃນທ້ອງຖິ່ນ. ເອກະສານເຫຼົ່ານີ້ສາມາດລວບລວມເຂົ້າໃນວິດີໂອສົ່ງເສີມ ເພື່ອສະແດງໃຫ້ເຫັນຜົນກະທົບ ແລະ ການເບິ່ງເຫັນຂອງໂຄງການໃນ
ພາຍຫຼັງ. ລາຍລະອຽດເພີ່ມເຕີມ: 

•	 ຜູ້ຕອບ (Target respondents): ນາຍບ້ານ, ສະມາຊິກຊຸມຊົນ (ຊາຍ/ຍິງ/ຊາວໜຸ່ມ), ຜູ້ໃຫ້ບໍລິການທ້ອງຖິ່ນ.

•	 ຮູບແບບ (Format): ເຄິ່ງໂຄງສ້າງ (Semi-structured) ໂດຍມີທັງຄໍາຖາມແບບເລືອກຕອບ ແລະ ຄໍາຖາມແບບເປີດ.

ຄໍາແນະນໍາສໍາລັບຜູ້ສອບຖາມ (Instructions for Enumerators)

•	 ຖາມແຕ່ລະຄໍາຖາມຢ່າງຊັດເຈນ ແລະ ບັນທຶກຄໍາຕອບຕາມທີ່ໄດ້ໃຫ້ມາຢ່າງຖືກຕ້ອງ.

•	 ໝາຍຖືກ ຫຼື ອ້ອມວົງມົນຄໍາຕອບທ່ີຖືກເລືອກ.

•	 ຖ້າຄໍາຖາມໃດບໍ່ກ່ຽວຂ້ອງ, ໃຫ້ໝາຍ N/A.

ບັນທຶກວີດີໂອສຳພາດ:

1.	 ແນະນຳໂຕເອງ: ( ຊື່ນາມສະກຸນ, ອາຊີບ, ອາຍຸ, ຢຸ່ບ້ານໃດ?)

2.	 ທີ່ຜ່ານມາບ້ານເຮົາມີຜົນກະທົບຈາກນ້ຳຖ້ວມແນວໃດແດ່?

3.	 ໄພແຫ້ງແລ້ງມີຜົນກະທົບຕໍ່ເຮົາແນວໃດ?

4.	 ອາກາດຮ້ອນເອົ້າ ແລະ ສະພາບການຝົນຕົກເປັນປົກກະຕິດີຢູ້ບໍບ້ານເຮົາ?

5.	 ການກຳຈັດຂີ້ເຫຍື່້ອບ້ານເຮົາເປັນແນວໃດ? 

ຖ່າຍພາບລວມ ຜຸ້ໃຫ້ສຳພາບ + ຜູ້ສໍາພາດ

ແບບສອບຖາມສຳລັບການປຶກສາແບບສອບຖາມສຳລັບການປຶກສາ
ຫາລືກັບຊຸມຊົນຫາລືກັບຊຸມຊົນ

ພາກຕອບແບບສອບຖາມ (Questionnaires)ພາກຕອບແບບສອບຖາມ (Questionnaires)

ພາກທີ 1: ຂໍ້ມູນທົ່ວໄປ (Section 1: General Information) ພາກທີ 1: ຂໍ້ມູນທົ່ວໄປ (Section 1: General Information) 

ຊື່ບ້ານ: ______________________ ເມືອງ: ______________________ 

ແຂວງ: _______________ ຊື່ຜູ້ຕອບ: ________________ເບີໂທ:__________________

ຊື່ຜູ້ສອບຖາມ: ______________________ ເບີໂທ:  ______________________ 

ພາກທີ 2: ຫົວຂໍ້: ການປ່ຽນແປງຂອງດິນຟ້າອາກາດ (Section 2: Climate Change Theme) ພາກທີ 2: ຫົວຂໍ້: ການປ່ຽນແປງຂອງດິນຟ້າອາກາດ (Section 2: Climate Change Theme) 

Q1. ໃນຮອບ 10 ປີຜ່ານມາ, ບ້ານຂອງທ່ານເຄີຍປະສົບໄພພິບັດໃດໜຶ່ງຕໍ່ໄປນີ້ບໍ່? (ໝາຍຖືກ ແມ່ນ ຫຼື ບໍ່ແມ່ນ ໃສ່ແຕ່ລະຂໍ້) 

ໄພພິບັດ (Hazard) 	 ແມ່ນ	 ບໍ່ແມ່ນ 

ນ້ຳຖ້ວມ (Flood) 	☐	☐

ໄພແຫ້ງແລ້ງ (Drought) 	☐	☐ 

ຄື້ນຄວາມຮ້ອນ (Heat Waves)	☐	☐ 

ພາຍຸ (Storm) 	☐	☐ 

Q2. ຖ້າ ໄດ້, ແຕ່ລະໄພພິບັດເກີດຂຶ້ນເລື້ອຍປານໃດ? (ເລືອກ 1 ທາງເລືອກຕໍ່ໄພພິບັດ – ເບິ່ງຄໍານິຍາມຂ້າງລຸ່ມນີ້) Q2. ຖ້າ ໄດ້, ແຕ່ລະໄພພິບັດເກີດຂຶ້ນເລື້ອຍປານໃດ? (ເລືອກ 1 ທາງເລືອກຕໍ່ໄພພິບັດ – ເບິ່ງຄໍານິຍາມຂ້າງລຸ່ມນີ້) 

ໄພພິບັດ (Hazard) 	 1	 2	 3	 4	 5

ນ້ຳຖ້ວມ (Flood) 	☐	☐	☐	☐	☐   

ໄພແຫ້ງແລ້ງ (Drought) 	☐	☐	☐	☐	☐    

ຄື້ນຄວາມຮ້ອນ (Heat Waves)	☐	☐	☐	☐	☐    

ພາຍຸ (Storm) 	☐	☐	☐	☐	☐    

ຄໍານິຍາມຄວາມຖີ່ (Frequency Definitions): 

* 1 – ນ້ອຍທີ່ສຸດ (Very Rare): ເກີດຂຶ້ນພຽງຄັ້ງດຽວໃນຮອບ 10 ປີຜ່ານມາ ຫຼື ຫຼາຍກວ່ານັ້ນ. 

* 2 – ນ້ອຍ (Rare): ເກີດຂຶ້ນປະມານ 1 ຄັ້ງໃນທຸກໆ 5 ຫາ 8 ປີ. 

* 3 – ບາງຄັ້ງ (Occasional): ເກີດຂຶ້ນປະມານ 1 ຄັ້ງໃນທຸກໆ 3 ຫາ 5 ປີ. 

* 4 – ເລື້ອຍໆ (Frequent): ເກີດຂຶ້ນປະມານ 1 ຄັ້ງໃນທຸກໆ 2 ປີ. 

* 5 – ເລື້ອຍທີ່ສຸດ (Very Frequent): ເກີດຂຶ້ນ 1 ຄັ້ງ ຫຼື ຫຼາຍກວ່ານັ້ນໃນທຸກໆປີ.

Q3. ພື້ນທີ່ໃດແດ່ທີ່ໄດ້ຮັບຜົນກະທົບຈາກນ້ຳຖ້ວມ/ໄພແຫ້ງແລ້ງຫຼາຍທີ່ສຸດ? (ຕົວຢ່າງ ເຊັ່ນ ເຂດກະສິກຳ, ເຂດບ້ານເຮືອນ, ສຳນັກງານ, ຖະໜົນ, 
ຕະຫຼາດ ແລະ ອື່ນໆ) …………………

Q4. ຜົນກະທົບຕົ້ນຕໍຕໍ່ການດໍາລົງຊີວິດ, ສຸຂະພາບ, ຫຼື ທີ່ຢູ່ອາໄສແມ່ນຫຍັງແດ່? ………………

Q5. ຄອບຄົວໃຊ້ຍຸດທະສາດການຮັບມືໃດແດ່ໃນຊ່ວງນ້ຳຖ້ວມ ຫຼື ໄພແຫ້ງແລ້ງ? …………………………………

Q6. ຕ້ອງການການສະໜັບສະໜູນໃດແດ່ເພື່ອຫຼຸດຜ່ອນຄວາມສ່ຽງຈາກ ການປ່ຽນແປງຂອງດິນຟ້າອາກາດ (ນ້ຳຖ້ວມ, ພາຍຸ, ອາກາດຮ້ອນແຮງ, ໄພ
ແຫ້ງແລ້ງ)? …………………………………………

ພາກທີ 3: ຫົວຂໍ້: ການພັດທະນາຕົວເມືອງ (Section 3: Urban Theme) ພາກທີ 3: ຫົວຂໍ້: ການພັດທະນາຕົວເມືອງ (Section 3: Urban Theme) 

Q1. ບ້ານຂອງທ່ານມີການປ່ຽນແປງແນວໃດໃນ 5-10 ປີຜ່ານມາ? (ເລືອກໄດ້ຫຼາຍຂໍ້)

☐ ມີຕຶກອາຄານຫຼາຍຂຶ້ນ (More buildings) 

☐ ມີພື້ນທີ່ສີຂຽວໜ້ອຍລົງ (Less green space) 

☐ ມີຈໍານວນຄົນຫຼາຍຂຶ້ນ (More people) 

☐ ມີຖະໜົນຫົນທາງດີຂຶ້ນ (Better roads) 

☐ ອື່ນໆ: ___....................................................................................) 

Q2. ສິ່ງທ້າທາຍຕົ້ນຕໍທີ່ກ່ຽວຂ້ອງກັບການບໍລິການໃນຕົວເມືອງແມ່ນຫຍັງແດ່?  (ເລືອກໄດ້ຫຼາຍຂໍ້)

☐ ລະບົບລະບາຍນໍ້າ/ນ້ຳຖ້ວມ (Drainage/flooding) 

☐ ການເກັບຂີ້ເຫຍື້ອ (Waste collection) 

☐ ການສະໜອງນໍ້າ (Water supply) 

☐ ຖະໜົນຫົນທາງ (Roads) 

☐ ທີ່ຢູ່ອາໄສ (Housing) 

☐ ອື່ນໆ: ___ (Other: ___) 

Q3. ທ່ານໃຫ້ຄະແນນສະພາບຖະໜົນຫົນທາງໃນບ້ານຂອງທ່ານແນວໃດ?  (ເລືອກໄດ້ຂໍ້ດຽວ)

☐ ບໍ່ດີ – ບໍ່ມີຖະໜົນປູຢາງ (Poor – No paved road) 

☐ ດີບາງສ່ວນ (Partially good) 

☐ ປານກາງ (Moderate) 

☐ ປູຢາງທັງໝົດ (All are paved roads) 

Q4. ສວນສາທາລະນະສີຂຽວ ຫຼື ປ່າໄມ້ທີ່ໃກ້ທີ່ສຸດ (ຕົ້ນໄມ້, ສວນສາທາລະນະ, ບ່ອນໂລ່ງແຈ້ງ) ຢູ່ໄກປານໃດ? 

☐ ຍ່າງບໍ່ຮອດ 5 ນາທີ (Within 5 min walk) 

☐ 5–15 ນາທີ (5–15 min) 

☐ ໄກກວ່ານັ້ນ (Farther) 

☐ ບໍ່ມີຢູ່ໃກ້ໆ (None nearby) 

Q5. ບ້ານໄດ້ຮັບບໍລິການເກັບຂີ້ເຫຍື້ອບໍ່? ຖ້າບໍ່, ທ່ານກໍາຈັດຂີ້ເຫຍື້ອແນວໃດ? ……………………………………………………………

Q6. ບ້ານໄດ້ຮັບການບໍລິການພື້ນຖານອື່ນໆບໍ່? 

ໄຟຟ້າ (Electricity): ☐ ມີ (Yes) ☐ ບໍ່ມີ (No) ☐ ບາງສ່ວນ (Partially) 

ການສະໜອງນໍ້າປະປາ (Water Supply): ☐ ມີ (Yes) ☐ ບໍ່ມີ (No) ☐ ບາງສ່ວນ (Partially) 

Q7. ສິ່ງໃດທີ່ຈະຊ່ວຍຊຸມຊົນຂອງທ່ານປັບຕົວເຂົ້າກັບການປ່ຽນແປງຂອງຕົວເມືອງທີ່ໄວຂຶ້ນໄດ້ຫຼາຍທີ່ສຸດ? (ເຊັ່ນ: ລະບົບລະບາຍນໍ້າທີ່ດີຂຶ້ນ, ການ
ຄຸ້ມຄອງສິ່ງເສດເຫຼືອແຂງ, ພື້ນທີ່ສີຂຽວ, ການປັບປຸງຖະໜົນ, ການສະໜອງນ້ຳສະອາດ, ແລະ ອື່ນໆ) …………………………………

ພາກທີ 4: ຫົວຂໍ້: ຄວາມຫຼາກຫຼາຍທາງຊີວະພາບ ແລະ ສິ່ງແວດລ້ອມ (Section 4: Biodiversity and Environment) ພາກທີ 4: ຫົວຂໍ້: ຄວາມຫຼາກຫຼາຍທາງຊີວະພາບ ແລະ ສິ່ງແວດລ້ອມ (Section 4: Biodiversity and Environment) 

Q1. ມີປ່າໄມ້, ແມ່ນ້ຳ, ຫຼື ພື້ນທີ່ທໍາມະຊາດຢູ່ໃກ້ບ້ານຂອງທ່ານບໍ່? ☐ ມີ (Yes) ☐ ບໍ່ມີ (No) → ຖ້າມີ, ກະລຸນາຕັ້ງຊື່ ຫຼື ອະທິບາຍ: 

Q2. ພື້ນທີ່ທໍາມະຊາດເຫຼົ່ານີ້ໄດ້ມີການປ່ຽນແປງຕາມການເວລາບໍ່? ☐ ມີປ່າໄມ້ຫຼາຍຂຶ້ນ (More forest) ☐ ມີປ່າໄມ້ໜ້ອຍລົງ (Less forest) ☐ 
ມີການຈູດເຜົາຫຼາຍຂຶ້ນ (More burning) ☐ ມີການກະສິກໍາຫຼາຍຂຶ້ນ (More agriculture) ☐ ບໍ່ມີການປ່ຽນແປງ (No change) 

Q3. ພືດທໍາມະຊາດ, ປາ, ຫຼື ສັດປ່າກໍາລັງຫຼຸດໜ້ອຍລົງບໍ່? ☐ ແມ່ນ (Yes) ☐ ບໍ່ແມ່ນ (No) ☐ ບໍ່ແນ່ໃຈ (Not sure)  — ຖ້າແມ່ນ, ແມ່ນຊະນິດໃດ
ແດ່? 

Q4. ບັນຫາສິ່ງແວດລ້ອມໃດທີ່ກະທົບຕໍ່ບ້ານຂອງທ່ານ? 

☐ ການທໍາລາຍປ່າ (Deforestation) 

☐ ການເຊາະເຈື່ອນຂອງໜ້າດິນ (Soil erosion) 

☐ ມົນລະພິດແມ່ນ້ໍາ (River pollution) 

☐ ການຈູດເຜົາ (Burning) 

☐ ການຖິ້ມຂີ້ເຫຍື້ອ (Waste dumping) 

ອື່ນໆ

Q5. ມີການກະທໍາ ຫຼື ການລິເລີ່ມຂອງຊຸມຊົນໃດແດ່ທີ່ເປັນການປົກປ້ອງສິ່ງແວດລ້ອມ? ……………………

Q6. ຕ້ອງການການສະໜັບສະໜູນໃດແດ່ເພື່ອຟື້ນຟູ ຫຼື ປົກປ້ອງຄວາມຫຼາກຫຼາຍທາງຊີວະພາບໃນທ້ອງຖິ່ນ? ……………………

ພາກທີ 5: ຫົວຂໍ້: ຄວາມສາມາດໃນການປັບຕົວ ແລະ ຄວາມເຂັ້ມແຂງຂອງຊຸມຊົນ (Section 6: Adaptive Capacity and Community ພາກທີ 5: ຫົວຂໍ້: ຄວາມສາມາດໃນການປັບຕົວ ແລະ ຄວາມເຂັ້ມແຂງຂອງຊຸມຊົນ (Section 6: Adaptive Capacity and Community 
Strength) Strength) 

Q1. ເມື່ອຊຸມຊົນຂອງທ່ານປະເຊີນກັບນ້ຳຖ້ວມ, ໄພແຫ້ງແລ້ງ, ຫຼື ຄວາມກົດດັນອື່ນໆ, ປະຊາຊົນຊ່ວຍເຫຼືອເຊິ່ງກັນແລະກັນແນວໃດ? 

☐ ຮ່ວມມືກັນ (Work together) 

☐ ໄດ້ຮັບການຊ່ວຍເຫຼືອຈາກພາຍນອກ (Receive external help) 

☐ ຮັບມືດ້ວຍຕົນເອງເທົ່ານັ້ນ (Individual coping only) 

Q2. ມີກຸ່ມ ຫຼື ຄະນະກໍາມະການທ້ອງຖິ່ນສໍາລັບການຮັບມືໄພພິບັດ ຫຼື ການປົກປ້ອງສິ່ງແວດລ້ອມບໍ່? 

☐ ມີ (Yes) ☐ ບໍ່ມີ (No) ຖ້າມີ, ກະລຸນາອະທິບາຍ: ___________________________ 

Q3. ທ່ານໄດ້ຮັບຂໍ້ມູນ ຫຼື ຄໍາເຕືອນກ່ອນເກີດໄພພິບັດບໍ່ (ເຊັ່ນ: ນໍ້າຖ້ວມ)? 

☐ ໄດ້ຮັບ (Yes) ☐ ບໍ່ໄດ້ຮັບ (No) ☐ ບາງຄັ້ງ (Sometimes) — ແຫຼ່ງຂໍ້ມູນ: ___________________________ 

Q4. ການຝຶກອົບຮົມ ຫຼື ຄວາມຮູ້ໃດທີ່ຈະຊ່ວຍໃຫ້ຊຸມຊົນຂອງທ່ານກຽມພ້ອມໄດ້ດີຂຶ້ນ? ………………………………………………………
……………………………………………………………………………………………… 

Q5. ໃນຄວາມຄິດເຫັນຂອງທ່ານ, ຕ້ອງການການສະໜັບສະໜູນຫຼັກ 3 ຢ່າງໃດແດ່ເພື່ອເຮັດໃຫ້ບ້ານຂອງທ່ານປອດໄພ ແລະ ມີຄວາມສາມາດໃນການຟື້ນ
ຕົວໄດ້ດີຂຶ້ນຈາກການປ່ຽນແປງຂອງດິນຟ້າອາກາດ ເຊັ່ນ: ຄວາມຮ້ອນໃນຕົວເມືອງ, ໄພແຫ້ງແລ້ງ, ນໍ້າຖ້ວມ, ແລະອື່ນໆ? ………………………………
……………………………………………………………………………………………………………………… 

UNITED NATIONS HUMAN SETTLEMENTS PROGRAMME

ເພື່ອຄຸນນະພາບຊີວິດທີ່ດີຂຶ້ນ ໃນຂົງເຂດທົ່ວໂລກເພື່ອຄຸນນະພາບຊີວິດທີ່ດີຂຶ້ນ ໃນຂົງເຂດທົ່ວໂລກ
ທີ່ກຳລັງຫັນໄປເປັນຕົວເມືອງຢ່າງໄວວາທີ່ກຳລັງຫັນໄປເປັນຕົວເມືອງຢ່າງໄວວາ

